
በያዝነው ዓመት... ወደ ገጽ 4 ዞሯል

ገጽ 4

“አረንጓዴ አሻራ ... ወደ ገጽ 4 ዞሯልበትግራይ ክልል ... ወደ ገጽ 4 ዞሯል

ሳሙኤል ወንደሰን

አዲስ አበባ፦ ከዚህ በፊት ወደሥራ ከገቡት ሁለት 
ተርባይኖች በተጨማሪ በ2016 ዓመተ ምህረት በዓባይ ግድብ 
አምስት ተርባይኖች የኤሌክትሪክ ኃይል እንዲያመነጩ 
እየተሠራ  ነው ሲሉ ኢንጂነር ሀብታሙ ኢተፋ (ዶ/ር) ገለጹ። 

የውሃና ኢነርጂ ሚኒስትር ኢንጂነር  ሀብታሙ ኢተፋ 
(ዶ/ር) ለኢትዮጵያ ፕሬስ ድርጅት እንደተናገሩት፤ አሁን 
ላይ የዓባይ ግድብ ሁለት ተርባይኖች የኤሌክትሪክ ኃይል 
እያመነጩ ነው። በ2016 ዓመተ ምህረት ተጨማሪ አምስት 
ተርባይኖች የኤሌክትሪክ ኃይል እንዲያመነጩ ይደረጋል፤ 
የተርባይኖቹ ሥራ ሲጠናቀቅ በድምሩ ሰባት ተርባይኖች 
የኤሌክትሪክ ኃይል ያመነጫሉ። 

የዓባይ ግድብ ግንባታ ሳይጠናቀቅ ሰባት ተርባይኖች 
ኃይል እንዲያመነጩ እየተሰራ ነው ያሉት ኢንጂነር ሀብታሙ 
(ዶ/ር)፤ ይህ እውን ሲሆን ግድቡ በሰባት ተርባይኖች 
የሚያመነጨው ኃይል ግልገል ጊቤ ሶስት ከሚያመነጨው 
በላይ ይሆናል። ይህም ግድቡ ሳይጠናቀቅ በኢትዮጵያ ትልቁ 
የኤሌክትሪክ ኃይል ማመንጫ እንዲሆን ያደርገዋል ብለዋል። 

በ2014 ዓመተ ምህረት ወደ ሥራ ከገቡት ሁለት 
ተርባይኖች አንጻር ዘንድሮ ወደ ሥራ የሚገቡት የአምስቱ 
ተርባይኖች የኃይል መጠን የበለስ፣ የግልገል ጊቤ አንድና 
ሁለት እንዲሁም የተከዜ የኃይል ማመንጫ ጣቢያዎች

በያዝነው ዓመት የዓባይ ግድብ 
ተጨማሪ አምስት ተርባይኖች ኃይል 

ማመንጨት ይጀምራሉ 

ኢንጂነር ሀብታሙ ኢተፋ (ዶ/ር)

ጌትነት ምህረቴ 

አዲስ አበባ፡- በክልሉ እየተካሄደ የሚገኘው አረንጓዴ 
አሻራ በምግብ ራሳችንን ለመቻል የምናደረገውን ጥረት 
የሚደግፍ ነው ሲሉ የአማራ ክልል ርዕሰ መስተዳድር አቶ 
አረጋ ከበደ ገለጹ፡፡ በክልሉ እስካሁን አንድ ነጥብ አምስት 
ቢሊዮን  ችግኞች መተከላቸውን ጠቁመዋል፡፡

የክልሉ ርዕሰ መስተዳድር አቶ አረጋ ከበደ ሁለተኛው 
ምዕራፍ አንደኛ ዓመት የአረንጓዴ አሻራ መርሀ ግብር 
መጠናቀቁን አስመልክቶ ለኢትዮጵያ ፕሬስ ድርጅት 
እንደገለጹት፤ በአማራ ክልል በዘንድሮው ክረምት

“አረንጓዴ አሻራ በምግብ ራሳችንን ለመቻል 
የምናደርገውን ጥረት የሚደግፍ ነው”

- አቶ አረጋ ከበደ
የአማራ ክልል ርዕሰ መስተዳድር

ሔርሞን ፍቃዱ

አዲስ አበባ፡- በትግራይ ክልል የ2016 ዓመተ 
ምህረት መደበኛ የመማር ማስተማር ሂደት በዛሬው እለት 
እንደሚጀመር የክልሉ ትምህርት ቢሮ አስታወቀ::  

የክልሉ ሕዝብ ግንኙነት ዳይሬክቶሬት ተወካይ 
አቶ ሰለሞን ገብረታቲዮስ ለኢትዮጵያ ፕሬስ ድርጅት 
እንደተናገሩት፤ በክልሉ ከነሐሴ መገባደጃ ጀምሮ 
መምህራን እና ርእሰ መምህራን ስልጠና ላይ ቆይተዋል::   
ከመስከረም ዘጠኝ ጀምሮ ደግሞ መደበኛ ትምህርት 
ይጀመራል::  

በትግራይ ክልል 
መደበኛ ትምህርት 

ዛሬ ይጀመራል

“ከሱዳን ለተመለሱ ዜጎች ሰብአዊ ድጋፍ እንዲቀርብ ለአጋር አካላት 
ጥያቄ ቢቀርብም መልስ አላገኘንም”

   -የሰሜን ጎንደር ዞን አደጋ መከላከልና ምግብ ዋስትና ተጠሪ ጽሕፈት ቤት

“ድጋፉ ቋሚ ባይሆንም ፈጥኖ ደራሽ ምግቦችን እያቀረብኩ ነው”
-የኢትዮጵያ አደጋ ስጋት ሥራ አመራር ኮሚሽን

አማን ረሺድ

አዲስ አበባ፦ በከተማ አስተዳደሩ የተገዙ 67 ዘመናዊ 
የከተማ አውቶቡሶች ከአንድ ወር በኋላ ወደሀገር ውስጥ 
እንደሚገቡ የአዲስ አበባ ከተማ አውቶቡስ አገልግሎት 
ድርጅት አስታወቀ፡፡ አንድ ሺህ 50 የከተማ አውቶቡሶች 
በየቀኑ የትራንስፖርት አገልግሎት እየሰጡ ይገኛሉ፡፡ 

የአዲስ አበባ ከተማ አውቶቡስ አገልግሎት ድርጅት 
ምክትል ሥራ አስኪያጅ አቶ አዳነ አብደታ ለኢትዮጵያ 
ፕሬስ ድርጅት እንደገለጹት፤ በአዲስ አበባ ከተማ አስተዳደር 
የተገዙ 67 የከተማ አውቶቡሶች ከአንድ ወር በኋላ ወደሀገር 
ውስጥ ይገባሉ፡፡

አውቶቡሶቹ አካል ጉዳተኞች ለማሳፈር ምቹ የሆኑና 
በጥራታቸውም ተወዳዳሪ ናቸው ያሉት አቶ አዳነ፤ ነዳጅ 
ቆጣቢና ምቹ አገልግሎት ለመስጠት የሚረዱ መሆናቸውን 
ጠቁመዋል። 

ከተማ አስተዳደሩ ከዚህ በፊት አውቶቡሶችን 
የሚያቀርበው ከኢትዮጵያ ኢንጂነሪንግ የቢሾፍቱ 
አውቶሞቲቭ ማምረቻ ኢንዱስትሪ እንደነበር አስታውሰው፤ 
አሁን ካለው የትራንስፖርት ፍላጎት አንጻር አውቶቡሶቹን 
በቶሎ ወደ አገልግሎት ለማስገባት ከውጭ በቀጥታ 
እንዲመጡ ይደረጋል ብለዋል።

ድርጅቱ የአውቶቡስ አቅርቦትን ለማሻሻል የሪፎርም 
ስራዎች እየተከናወኑ መሆኑን የጠቆሙት አቶ አዳነ፤ 
ደንበኞች ምቾትና ደህንነት በተጠበቀ መልኩ አገልግሎት 
ለመስጠት በትኩረት ይሰራል ብለዋል፡፡

በ2015 በጀት ዓመት በዓለም ባንክ ድጋፍ የተገዙ 110 
አውቶቡሶች እንዲሁም በከተማ አስተዳደሩ የተገዙ 200 
አውቶቡሶች በድምሩ 310 የከተማ አውቶቡሶችን  ድርጅቱ 

67 ዘመናዊ የከተማ አውቶቡሶች ወደሀገር ውስጥ ሊገቡ ነው
- አንድ ሺህ 50 አውቶቡሶች የትራንስፖርት አገልግሎት እየሰጡ ይገኛሉ

ተረክቦ ወደ ሥራ ማስገበቱን አቶ አዳነ አመላክተዋል፡፡ 
ድርጅቱ ለአዲስ አበባ ከተማና በአዲስ አበባ ዙሪያ 

ለሚገኘው ለሸገር ከተማና ለቢሾፍቱ ከተሞች የብዙኃን 
ትራንስፖርት አገልግሎት እየሰጠ እንደሚገኝ አቶ አዳነ 
አስረድተዋል፡፡

በመዲናዋ አንድ ሺህ 100 አውቶቡሶች እንደሚገኙ 
የጠቆሙት አቶ አዳነ፤ አንድ ሺህ 50 አውቶቡሶች በየቀኑ 

መስመር ላይ እየገቡ ለህብረተሰቡ አገልግሎት እየሰጡ 
ይገኛሉ ብለዋል፡፡

በመዲናዋ የአውቶቡስ ተጠቃሚ ቁጥር ከጊዜ ወደ 
ጊዜ እየጨመረ መምጣቱን የገለጹት አቶ አዳነ፤ 67 
አውቶቡሶች ግዥም በከተማው የሚታየውን የትራንስፖርት 
ችግር ለመቅረፍ ከፍተኛ አስተዋጽኦ እንደሚኖራቸው 
አመላክተዋል።

ድርጅቱ ከአውቶቡስ አገልግሎት በተጨማሪ በአዲስ 
አበባ ከተማ ስር ለሚገኙ የመንግሥት መስሪያ ቤት 
ተሽከርካሪዎች ነዳጅ የመሙላት አገልግሎት እየሰጠ ይገኛል 
ብለዋል።  

የአዲስ አበባ ከተማ አውቶቡስ አገልግሎት ድርጅት 
ከሕዝብ ትራንስፖርት በተጨማሪ በ82 አውቶቡሶች የተማሪ 
ሰርቪስ አገልግሎት እየሰጠ መሆኑን አቶ አዳነ ገልጸዋል።  

ማህሌት ብዙነህ እና ሳሙኤል ወንደሰን 

አዲስ አበባ፦ በ2016 በጀት ዓመት ሁለት የአየር 
ንብረት መከታተያ ራዳሮች እንደሚተከሉ የኢትዮጵያ 
ሚቲዎሮሎጂ ኢንስቲትዩት አስታወቀ።

የኢትዮጵያ ሚቲዎሮሎጂ ኢንስቲትዩት ዋና 
ዳይሬክተር አቶ ፈጠነ ተሾመ ለኢትዮጵያ ፕሬስ ድርጅት 
እንደተናገሩት፤ ኢንስቲትዩቱ የአየር ሁኔታ የመረጃ 
ሥርዓትን ለማዘመንና ለማጠናከር ኢትዮጵያ በ2016 
በጀት ዓመት መጨረሻ አራት የአየር ንብረት መከታተያ 
ራዳሮች እንዲኖሯት እየተሰራ ነው።

ራዳሮቹ የሚተከሉት በማዕከላዊ ኢትዮጵያ ኢነዋሪ፣ 
በምዕራብ ኢትዮጵያ ቡሬ እና  በደቡብ ኢትዮጵያ ሀዲያ 
ዞን ደምቦአ ተራራ ላይ ነው። ቀደም ሲል በዓባይ ተፋሰስ 
ሻውራ ላይ የሚገኝ አንድ ራዳር ብቻ መኖሩን ገልጸው፤  
በ2015 አንድ መተከሉንና በ2016 በጀት ዓመት ሁለት 
የአየር ንብረት መከታተያ ራዳሮች ተከላ ለማድረግ 
ዝግጅት በመጠናቀቅ ላይ መሆኑን ጠቁመዋል። 

ራዳሮቹ በ250 ኪሎ ሜትር ራዲየስ ውስጥ 
ያለውን  የሚቲዎሮሎጂ ክስተቶችን ለመመዝገብ፤ ደመና 
ለማበልጸግ እና የደመና አይነቶችን ለመለየት የሚያስችሉ 
መሆናቸውንም ገልጸዋል። 

እንደ ዋና ዳይሬክተሩ ገለፃ፤ የተባበሩት መንግሥታት 
ድርጅት በኮፕ 27 የአየር ንብረት ጉባኤ ላይ እ.ኤ.አ ከ2024 
እስከ 2027 ድረስ በሁሉም ሀገራት የሚቲዎሮሎጂ መረጃ 
እና የቅደመ ማስጠንቀቂያ ሥርዓትን ተደራሽ ለማድረግ  
ሶስት ነጥብ 2 ቢሊዮን ዶላር መድቧል። በዚህም  አሥራ 
ሶስት የአፍሪካ ሀገራት ተጠቃሚ ይሆናሉ። ኢትዮጵያም 
የዚህ ዕድል ተጠቃሚ ስትሆን የቆዳ ሽፋኗን የሚመጥን 
የሚቲዎሮሎጂ መረጃ መሰብሰቢያ አውታር ዝርጋታ 
ይከናወናል። 

ኢንስቲትዩቱ በቀጣይ አየር ትንበያ እና ቅድመ 
ማስጠንቀቂያ ሥርዓትን በማዘመን በጥራት፣ 
በተአማኒነትና ተደራሽ የአየር ሁኔታ መረጃን ለኅብረተሰቡ 
ለማቅረብ በትኩረት ይሰራል ብለዋል። 

የኢንስትቲዩት ምክትል ዋና ዳይሬክተር አቶ ክንፈ 
ኃይለማርያም በበኩላቸው፤ ለኢትዮጵያ አሥራ ሁለት 
የአየር ሁኔታ መከታተያ ራዳር የሚያስፈልግ ሲሆን፤ 

ልጅዓለም ፍቅሬ

አዲስ አበባ፡- በ2015 ዓ.ም ከቱሪዝም ዘርፍ ከ50 
ሺህ በላይ የሀገር ውስጥና የውጭ ሀገራት ጎብኚዎችን 
በማስተናገድ ከ81 ነጥብ ሁለት ሚሊዮን ብር በላይ 
ማግኘቱን በኦሮሚያ ክልል የባሌ ዞን ባህልና ቱሪዝም 
መምሪያ አስታወቀ፡፡

የመምሪያው ኃላፊ ወይዘሮ ሮብዳ ጃርሶ ለኢትዮጵያ 
ፕሬስ ድርጅት እንዳስታወቁት፤ በተጠናቀቀው 2015 
ዓ.ም ዞኑን ከጎበኙ 50 ሺህ 151 የሀገር ውስጥና የውጭ 
ቱሪስቶች  ከ81 ሚሊዮን 226 ሺህ  ብር  በላይ ገቢ 
ማግኘት ተችሏል፡፡

እንደ ወይዘሮ ሮብዳ ገለጻ፤ በዞኑ የሚገኙ የቱሪስት 
መዳረሻዎችን ከጎበኙ 50 ሺህ 151  ዜጎች መካከል  46 
ሺህ 151ቱ  የሀገር ውስጥ ጎብኚዎች ናቸው። ከሀገር ውስጥ 
ጎብኚዎች  69 ሚሊዮን 226 ሺህ  ብር  በላይ ተገኝቷል።

ዞኑን ከጎበኙት መካከል አራት ሺህ ያህሉ የውጭ 
ሀገራት ቱሪስቶች ናቸው ያሉት ኃላፊው፤  ከውጭ ሀገራት 
ቱሪስቶች  የተገኘው ገቢ 12 ሚሊዮን ብር ነው ብለዋል። 

ወይዘሮ ሮብዳ አክለውም በ2015 ዓ.ም በዞኑ ሶስት 
የኢኮ-ቱሪዝም ስፍራዎች  በክልሉ መንግሥት አማካኝነት 
የይዞታ ማረጋገጫ ካርታ  ማግኘታቸውን ጠቁመው፤  
ካርታ የተሰራላቸው “ሆልቀ መነ ዋቃ”፣ “ቦሶነ ጎሞ”፣ 
“ጸበለ ፉርሜ” የሚባሉ የኢኮ- ቱሪዝም ስፍራዎች 
እንደሆኑ አስታውቀዋል፡፡

በተጨማሪም “ሁሩፈ ሶማ” የተሰኘ ፓርክ አዲስ 
ካርታ እንደተሰራለት ወይዘሮ ሮብዳ አመላክተው፤ 
በክልሉ መንግሥት አዳዲስ ካርታ የተሰጣቸው የመስህብ 
ስፍራዎችን በስፋት የቱሪስት መዳረሻነት ለማድረግ 
እየተሰራ ይገኛል ብለዋል፡፡

እንደ ወይዘሮ ሮብዳ ገለጻ፤ በ2015 በጀት ዓመት 
የዞኑ ቱሪዝም ዘርፍ የተሻለ አፈጻጸም አሳይቷል። የባሌ 
ብሔራዊ ፓርክ በዚህ ሳምንት  በተባበሩት መንግሥታት 
የሳይንስ፣ የትምህርትና  የባህል ድርጅት (UNSECO) 
አማካኝነት በዓለም አቀፍ ቋሚ ቅርስነት መመዝቡም 
በአካባቢው ኅብረተሰብ ዘንድ መነቃቃት ፈጥሯል፡፡ 

ከባሌ የቱሪስት መስህብ ውስጥ አንዱ የሆነው 

የባሌ ዞን በ2015 ከ50 ሺህ በላይ 
ጎብኚዎችን አስተናግዷል

ሶፍኡመር ዋሻ ላይ መንግሥት ትኩረት ሰጥቶት  ሰፊ 
ሥራዎች እያከናወነ ይገኛል ያሉት ወይዘሮ ሮብዳ፤ 
በቦታው የሚያስፈልገው መሰረተ ልማት ተሟልቶ 
ሲጠናቀቅ  የሥራ ዕድል ፈጠራ እንዲሁም  ዞኑን የቱሪስት 
መዳረሻ በማስፋት ረገድ ጉልህ አስተዋጽኦ እንደሚኖረው 
ተናግረዋል፡፡

ወይዘሮ ሮብዳ እንዳመለከቱት፤ የባሌ ዞን በተፈጥሮ 
ሀብት የበለጸገና በርካታ የቱሪስት  መስህብ ያለው 
ቢሆንም  በተፈጥሮና በሰው ሰራሽ ችግሮች የተነሳ ባለው 
አቅም ልክ ተጠቃሚ መሆን አልተቻለም። 

በዞኑ በሚገኘው የባሌ ብሔራዊ ፓርክ ላይ ያለው 
ሕገ-ወጥ ሰፈራና አደን  አንዱ የቱሪዝም ዘርፉ ተግዳሮት 
መሆኑን አንስተው፤ በአካባቢው የሚገኙ የመስህብ 
ስፍራዎች እንዲጠበቁ ለማድረግ ከአካባቢው ማህበረሰብ 
ጋር ሰፊ የግንዛቤ ማስጨበጫ ስራዎች እየተከናወኑ 
መሆኑን ገልጸዋል።

በተያዘው በጀት ዓመት ሁለት የአየር 
ሁኔታ መከታተያ ራዳሮች ይተከላሉ

በአሁኑ ሰዓት ሁለት ራዳሮች አገልግሎት እየሰጡ ነው። 
አንደኛው ከአራት ዓመት በፊት በዓባይ ተፋሰስ ሻውራ 
ላይ የተተከለ ሲሆን፤ ሌላኛው በ2015 በጀት ዓመት 
በማዕከላዊ ኢትዮጵያ ኢነዋሪ ላይ የተተከለ ነው ብለዋል።

ኢንስቲትዩቱ አገልግሎቱን ይበልጥ ለማስፋት በ2016 
በጀት ዓመት ሁለት የአየር ሁኔታ መከታተያ ራዳሮች 
እንዲተከሉ እየሰራ ነው ያሉት አቶ ክንፈ፤ የአየር ንብረት 
መከታተያ ራዳሮች በአየር ሁኔታ እና ፀባይ መለዋወጥ 
ችግሮች ሊደርሱ የሚችሉ ጉዳቶችን ለመቀነስ፣ የጎርፍ 
የቅድሚያ ማስጠንቀቂያ፣ የዝናብ መጠን ስርጭትን 
ለማወቅ፣ ደመና በማበልጸግ የዝናብ እጥረትና ድርቅ 
ተጽዕኖዎችን ለመቀነስ ያስችላሉ ብለዋል።

ትንበያዎችን በጥራት፣ ጊዜና ቦታ ለማከናወን ከራዳር 
የሚሰበሰቡ መረጃዎች ወሳኝ እና አስፈላጊ መሆናቸውንም 
ተናግረዋል።  

አቶ ክንፈ ኃይለማርያም

አቶ ፈጠነ ተሾመ

ወይዘሮ ሮብዳ ጃርሶ



ገጽ 3

ዜና
አዲስ ዘመን   ረቡዕ መስከረም 9 ቀን 2016 ዓ.ም

ክፍለዮሐንስ አንበርብር

አዲስ አበባ፡- በመልክዓ ምድራዊ አቀማመጥ ሳቢያ 
ኢትዮጵያ ባላት ሰፊ የውሃ ሀብት ከምትጠቀመው ይልቅ 
ሌሎች የሚጠቀሙት ይበልጣል ሲሉ በናይል ቤዚን 
ኢንሼቲቭ የናይል ቤዚን ኢንቨስትመንት ፕሮግራም 
ቀጣናዊ አስተባባሪ አስታወቁ፡፡ የዓባይ ግድብ ግንባታን 
በተመለከተ ግብፅ ለመደራደር ፍላጎት ማሳየቷ 
የሚበረታታ መሆኑንም ጠቁመዋል፡፡

ቀደም ሲል የዓባይ ግድብ የቴክኒክ ቡድን ተደራዳሪ 
የነበሩትና በአሁኑ ወቅት በናይል ቤዚን ኢንሼቲቭ የናይል 
ቤዚን ኢንቨስትመንት ፕሮግራም ቀጣናዊ አስተባባሪ 
የሆኑት አዳነች ያሬድ(ዶ/ር) በተለይም ለኢትዮጵያ ፕሬስ 
ድርጅት እንደገለፁት፤  ኢትዮጵያ የውሃ ማማ የሚል 
ስያሜ ቢኖራትም ከዚህ ሀብት ራሷ ከምትጠቀመው 
ይልቅ ሌሎች የታችኞቹ የተፋሰሱ ሀገራት የሚጠቀሙት 
ይበልጣል፡፡

ኢትዮጵያ የውሃ ማማ መሆኗ አይካድም፡፡ ይህ 
ማለት ግን የተከማቸ ውሃ ወይንም ውሃ የሞላበት ምድር 
ናት ማለት አይደለም ብለዋል ዶክተር አዳነች፡፡ 

ከ80 እስከ 90 ከመቶ የሚሆነው የኢትዮጵያ የውሃ 
ምንጭ በሰሜናዊ ምዕራብ አካባቢ በዓባይ እና ባሮ 
አካባቢ ባሉ ተፋሰሶች ውስጥ የሚገኝ መሆኑን የጠቆሙት 
ዶክተር አዳነች፤ በዚህ አካባቢ የሚኖረው የሀገሬው 
ሕዝብ ብዛት 40 ከመቶ እንደሆነ ጠቁመዋል፡፡

ይሁንና በዚህ ተፋሰስ ያለው ውሃ የገፀ ምድር ውሃ 
በመሆኑ ሙሉ ለሙሉ ኢትዮጵያ ውስጥ አይቀርም፡፡ 
ይልቁንም ከታችኛው የተፋሰሱ ሥፍራ የሚገኙ ሀገራት  
ውሃው በቀጥታ ስለሚደርሳቸው የበለጠ ተጠቃሚ 
ናቸው ሲሉም ጠቁመዋል፡፡

በመሆኑም ኢትዮጵያ የውሃ ምንጭና ማማ ናት 
ማለት ውሃው በሙሉ እኛ ዘንድ ይከማቻል ማለት 
አይደለም፡፡ በሌላ በኩል  በኢትዮጵያ የምስራቁ ክፍል 
ሰፊ ሕዝብ የሚኖርበት ሲሆን፤ በዚህ አካባቢ ደግሞ ከ10 
እስከ 20 ከመቶ ብቻ ነው የዝናብ መጠኑ፡፡ ይህ  ሰፊ 
ሕዝብ ውሃ በአግባቡ እያገኘ አይደለም፡፡ በመሆኑም 
አንዳንድ አካላት  ኢትዮጵያ  ከግድቦች ይልቅ ለምን 
የከርሰ ምድር ውሃ አትጠቀም ለሚለው ክስ ይህ ምላሽ 
ነው ብለዋል፡፡

በመልክዓ ምድራዊ አቀማመጥ ሳቢያ ኢትዮጵያ 
ያላት ሀብት ከምትጠቀመው ይልቅ ሌሎች የሚጠቀሙት 
ይበልጣል፡፡ ስለዚህ በዚህ አግባብ የውሃ ማማ ናት 
የሚለውን  ሃሳብም መረዳት ይገባል ሲሉ ዶክተር አዳነች 
አስገንዝበዋል፡፡

“ኢትዮጵያ ባላት የውሃ ሀብት 
ከምትጠቀመው ይልቅ ሌሎች የሚጠቀሙት 

ይበልጣል”
- አዳነች ያሬድ(ዶ/ር)
በናይል ቤዚን ኢንሼቲቭ የናይል ቤዚን 
ኢንቨስትመንት ፕሮግራም ቀጣናዊ አስተባባሪ የሆኑት 

በሌላ በኩል ግብጽ በዓባይ ወንዝ ዙሪያ ለመደራደር 
ፍላጎት ማሳየቷ የሚበረታታ ነው ያሉት ዶክተር አዳነች፤  
ድርድር  ወይንም ውይይት በፅንሰ ሃሳብ ደረጃ ችግር 
የለውም፤  በመርህ ደረጃም ከውይይት መግባባት ላይ 
የሚያደርሱ መንገዶች አሉ ብለዋል፡፡

ኢትዮጵያ ቀደም ብሎም ቢሆን በድርድር 
ታምናለች፤ በዚሁ መንገድም ስትሠራ ቆይታለች፡፡ አሁን 
ከግብጽ በኩል የታየው ፍላጎትም ችግር የለውም፡፡ 
ቁምነገሩ ድርድሩ በምን ሁኔታ እና ለምን የሚለው ነው 
ብለዋል፡፡

በመሆኑም በመርህ ደረጃ ድርድር ማድረጉ ጥቅም 
እንጂ ጉዳት የለውም ያሉት ዶክተር አዳነች፣ ዋናው 
ነገር እነርሱ ተስማሙ አልተስማሙ ስራችንን መቀጠል 
አለብን፣ ነገ መስማማት ይመጣል ብለዋል፡፡ 

እንደ ዶክተር አዳነች ገለጻ፤ እኛ ያደረግነው ሌሎች 
ሀገራት ከሚያደርጉት የተለየ አይደለም፡፡ ሆኖም ድርድሩ 
የኢትዮጵያን ብሄራዊ ጥቅም የሚያስነካ አይደለም፤ 
የመሆን ዕድልም የለውም፡፡ በዚህ ዙሪያ የእኛ 
ተደራዳሪዎች ከፍተኛ ጥንቃቄ አድርገው እንደሚሄዱበት 
ጠቁመዋል፡፡

የሚያስተሳስር ጉዳይ እስካለ ድረስ የሚመለከታቸው 
አካላት መወያየታቸውን አያቆሙም ያሉት ዶክተር 
አዳነች፤ በዚህ ረገድ  እኛንና  የታችኛው የተፋስ ሀገራትን 
ያቆራኘው የዓባይ ውሃ እስካለ ድረስ  መወያየትና 
መነጋገር አለብን ብለዋል፡፡ 

ጽጌረዳ ጫንያለው 

አዲስ አበባ፡- በወርቅ ማዕድን ላይ የሚፈጸመውን 
ሕገወጥ ድርጊት ለመቆጣጠር እየተወሰደ ባለው ርምጃ 
ለብሔራዊ ባንክ የሚገባው የወርቅ ምርት ከመጨመሩም 
በላይ በወር ይገኝ የነበረውን የወርቅ ምርት በሳምንት 
ማግኘት  መቻሉን የኦሮሚያ ክልል ማዕድን ሀብት 
ባለስልጣን አስታወቀ::   

የባለስልጣኑ ዋና ኃላፊ አቶ በዙ ዋቅቤካ በተለይ 
ለኢትዮጵያ ፕሬስ ድርጅት እንዳሉት፤ የማዕድን ዘርፉ 
እንደ ክልል ፈተና ውስጥ የገባው በተለይም በሕገ ወጦች 
አማካኝነት ነው::   

ይህንን ለማጥራት እንደ ሀገር ከተቋቋመው ግብረ 
ኃይል በተጨማሪ በክልል ደረጃ ከተዋቀረው ግብረ ኃይል 
ጋር በመሆን የተለያዩ እርምጃዎች ተወስደዋል::   በዚህም 
የተሻሉ ውጤቶች መጥተዋል::    

በክልሉ ወርቅ ለማምረት ፈቃድ የወሰዱት አንድ 
ሺህ 557 መሆናቸውን የጠቀሱት ኃላፊው፤ ከእነዚህ 
ውስጥ ሰፊውን ቁጥር የሚወስዱት ባህላዊ አምራቾች 
ናቸው ብለዋል::   በአዟሪነት ፈቃድ የወሰዱትም 134 
መሆናቸውን ጠቁመዋል::  

በኮንትሮባንድ ሥራ ተሳትፈዋል ተብለው 14 
ግለሰቦች በቁጥጥር ስር መዋላቸውን የገለጹት አቶ በዙ፤  
በተወሰደው ርምጃ ምክንያት የምርት መጠን እየጨመረ 
መምጣቱንም ጠቁመዋል::  

ለአብነት በባህላዊ መልኩ ከሚመረቱት ውድ 
ማዕድናት መካከል አንዱ በሆነው የወርቅ ምርት አሁን 
ላይ በወር የምናገኘውን በሳምንት ማግኘት ችለናል፤ በቀን 
ከአንድ ኪሎ ግራም በላይ ለማምረትም ተችሏል ብለዋል::    

እንደ ክልል ሥራው የተጀመረው ከሚያዚያ ወር 
2015 ዓ.ም ጀምሮ ሲሆን፤ እስከ ሰኔ መጨረሻ ድረስ ያሉት 
ጊዜያት ያለቁት መረጃ በማጥራትና ደረጃ በማውጣት 
ነው::   እርምጃ መውሰድ የተጀመረው ደግሞ ከሐምሌ 

ወር መግቢያ ጀምሮ እንደሆነ ተናግረዋል::   
በዚህም በሐምሌና ነሐሴ ወራት  በተሰራ ሥራ ብቻ 

405 ኪሎ ግራም ወርቅ ወደ ብሔራዊ ባንክ ማስገባት 
እንደተቻለ አስታውቀዋል::   

እንደ እሳቸው ገለጻ፤ በክልሉ በማዕድን ዘርፍ 
ከሚሰሩ ሥራዎች አንዱ ገቢን ከፍ ማድረግ ነው::    
በ2015 በጀት ዓመት ከማዕድን ዘርፍ 400 ሚሊዮን 
ብር ለማግኘት ታቅዶ 469 ሚሊዮን 117 ሺህ 469 ብር 
ማግኘት ተችሏል::   አጠቃላይ አፈጻጸሙ ከ2014 ዓ.ም 
ጋር ሲነጻጸርም ከወርቅ ምርት ውጪ ሁሉም ዘርፍ ላይ 
የተሻለ ነው::   በገቢ ደረጃም አፈጻጸሙ ከአምናው በ30 
በመቶ ከፍ ብሏል::   

በተያዘው በጀት ዓመት ክልሉ በወርቅ ምርት 
አቅርቦቱ ላይ በስፋት እንደሚሰራ ኃላፊው ጠቅሰው፣ 
በሕገ ወጦች ላይ በተወሰደው እርምጃ የመጡ ለውጦችን 
ታሳቢ በማድረግ በአጠቃላይ ከባህላዊ አምራቾችና 
ከኩባንያዎች ጋር በጋራ በመሆን ወደ አምስት ሺህ ኪሎ 
ግራም ወርቅ ለማምረት መታቀዱንም አስታውቀዋል::   

ከዚህና መሰል የማዕድን ምርቶች እንደሀገር 
እናስገባለን ብለን ያሰብነው ወደ ሁለት ነጥብ ሁለት  
ቢሊዮን ብር ነው ሲሉም እቅዳቸውን ጠቅሰዋል::    

ርምጃውን ተከትሎ ማኅበረሰቡ ሕገ ወጦችን 
አሳልፎ የሚሰጥበት ሁኔታ ተፈጥሯል ያሉት አቶ በዙ፤ 
ርምጃ የተወሰደባቸው አካላትም ቢሆኑ ወደ መስመር 
የሚገቡበት እድል ተመቻችቷል ብለዋል::   

እነዚህ አካላት ማሟላት የሚገባቸውን አሟልተው 
ወደ ሥራ ለመግባት ጥያቄ እያቀረቡ እንደሚገኙና 
ይህ ደግሞ በአግባቡ የሚሰሩ የአምራቾችን ቁጥር ከፍ 
በማድረግ የታቀደውን ገቢና ስኬት ለማስገኘት  ያስችላል 
ሲሉም ጠቅሰዋል::  

ከዚህም ጎን ለጎን ሌሎች አምራቾችና ነጋዴዎች ርምጃ 
ከተወሰደባቸው አካላት ተምረው በአግባቡ ሥራቸውን 
እንዲያከናውኑ ትልቅ አቅም መሆኑን ጠቁመዋል::  

ሕገወጥነትን ለመከላከል በተሠራው ሥራ 
የወርቅ ምርት እየጨመረ ነው

ጌትነት ተስፋማርያም

አዲስ አበባ፡- በ2016  ዓ.ም በትግራይ ለሚገኙ ሁሉም 
ዜጎች የመሰረታዊ የጤና አገልግሎት ለማዳረስ ዕቅድ ተይዞ 
እየተሰራ መሆኑን የትግራይ ክልል ጤና ቢሮ አስታወቀ።

የጤና ቢሮው የሕዝብ ግንኙነትና የኮሙኒኬሽን 
ዳይሬክተር አቶ ሙሉጌታ ተስፋዬ ለኢትዮጵያ ፕሬስ 
ድርጅት እንደገለጹት፤ ባለፉት ጊዜያት በነበሩ ጦርነቶች 
ምክንያት  መሰረታዊ የጤና አገልግሎት በተሟላ መልኩ 
ለህብረተሰቡ ተደራሽ ማድረግ አልተቻለም።

በጦርነቱ አማካኝነት በክልሉ ከሚገኙ የጤና ተቋማት 
መካከል ከ80 በመቶዎቹ የተለያየ መጠን ያለው ጉዳት 
ደርሶባቸው እንደነበር ያስታወሱት አቶ ሰለሞን፤ የተለያዩ 
መገልገያዎችን በመጠገንና የሕክምና ባለሙያዎችን 
በማስተባበር በተወሰኑ ከተሞች መሰረታዊ የጤና አገልግሎት 
ሲሰጥ እንደነበር አስታውሰዋል።

ከጦርነቱ በኋላ የተገኘውን አንጻራዊ ሰላም በመጠቀም 
በከተሞች አካባቢ መሰረታዊ የጤና አገልግሎት ለመስጠት 
ጥረት መደረጉን ተናግረዋል።

በመቀሌና በተወሰኑ አካባቢዎች ተወስኖ የነበረውን 
መሰረታዊ የጤና አገልግሎት  በ2016  ዓ.ም  በማስፋት 

በትግራይ ለሚገኙ  ሁሉም ዜጎች አገልግሎቱን ለማዳረስ 
እየተሰራ ይገኛል ብለዋል። 

ከጦርነቱ በፊት የነበረውን የቤት ለቤት የጤና 
ትምህርትና ክብካቤ እንዲሁም ለነፍሰጡር እናቶችና ህጻናት 
የሚሰጠውን የጤና አገልግሎት በ2016 ሙሉ በሙሉ 
ለማስጀመር ጥረት እንደሚደረግ አመላክተዋል።

ህብረተሰቡ የተሟላ የጤና አገልግሎት እንዲያገኝ 
ሁሉም አካላት ተጋግዘው መስራት እንዳለባቸው  አቶ 
ሰለሞን አመላክተዋል።  

የፌዴራል መንግሥትና የተለያዩ በጎ አድራጊ ተቋማትን 
የሚያቀርቡትን ድጋፍ በመጠቀም እናቶች፣ ህጻናትና ሕክምና 
የሚያስፈልጋቸው ዜጎች መሰረታዊ የጤና አገልግሎች 
እንዲያገኙ ማድረግ ቀዳሚው ግባችን ነው ሲሉ ተናግረዋል።

በክልሉ 15 አጠቃላይ ሆስፒታሎች ፣  ሁለት ሪፈራል 
ሆስፒታሎች ፣ ከ224 በላይ ጤና ጣቢያዎችና 740 በላይ 
የጤና ማዕከሎች መኖራቸውን አስታውሰው፤ የጤና 
ተቋማቱን መልሶ የመገንባት የማጠናከርና የተሻለ አገልግሎት 
እንዲሰጡ ማድረግ ያስፈልጋል ሲሉ ተናግረዋል። 

በሕክምና ዘርፍ ያለውን የሰው ኃይል መልሶ 
በማደራጀት፣ የጤና ተቋማት በተሻለ መልክ በመገንባትና 
ግብዓቶችም በማሟላት ረገድ የተለያዩ ስራዎች በመከናወን 

ላይ መሆናቸውን አስረድተዋል። 
በርካታ ችግሮችን ተቋቁመው ሕብረተሰቡን እያገለገሉ 

ለሚገኙ የሕክምና ባለሙያዎች በጤና ቢሮው ስም ምስጋና 
አቅርበዋል።  

ቢሮው በወባ ፣ በውሃ ወለድ በሽታዎች፣ በኩፍኝ፣ 
በማህጸን በር ካንሰር፣ በህጻናትና እናቶች እንክብካቤ  
እንዲሁም በሌሎች ተላላፊና ተላላፊ ያልሆኑ በሽታዎን 
ለመቆጣጠር የተጠናከረ ሥራ እያከናወነ መሆኑን 
ጠቁመዋል። 

ጤና ነክ ስራዎችን ይበልጥ ለማሳደግ አስፈላጊውን 
ግብዓት የማሟላትና የጤና ተቋማትን ጥገናና መልሶ ግንባታ 
በትብብር መንፈስ ማከናወን እንደሚገባም ገልጸዋል። 

የሕክምና መሳሪያዎች፣ መድኃኒትና ሌሎች ግብዓቶች 
ከጤና ሚኒስትርና ከሌሎች ድጋፍ ሰጪ ተቋማት እየቀረበ 
መሆኑን ጠቁመው፤ በክልሉ  የጤና መሰረተ ልማት ላይ 
ከደረሰው ጉዳት አንጻር በቂ ባለመሆኑ ድጋፉ በቀጣይ 
ተጠናክሮ ሊቀጥል እንደሚገባ መልዕክት አስተላልፈዋል።   

በሀገር ውስጥና በውጭ ሀገራት የሚገኙ ግለሰቦችና 
ተቋሟት ለትግራይ የጤና ተቋማት የሚሆኑ የተለያዩ 
ድጋፎችን በማቅረብ አጋርነታቸውን እንዲያሳዩም ጥሪ 
አቅርበዋል። 

በትግራይ ለሚገኙ ሁሉም ዜጎች መሠረታዊ የጤና አገልግሎት ለመስጠት ታቅዷል

አቶ ሙሉጌታ ተስፋዬ



ከ1ኛው ገጽ የዞረ

ከ1ኛው ገጽ የዞረ

ዜና

ከ1ኛው ገጽ የዞረ

ከሚሰጧቸው አማካይ አንድ ሺህ 180 ሜጋ ዋት 
ተመጣጣኝ ወይም የሚበልጥ ኃይልን ያመነጫሉ ነው 
ያሉት ሚኒስትሩ፡፡

ይሁንና ከአቀማመጡና ከውሃ ፍሰቱ አኳያ የአምስቱ  
የኃይል ማመንጫ ተርባይኖች ኃይል የማመንጨት አቅም 
አሁን ላይ ይህን ያህል ነው ብሎ መናገር እንደማይቻል 
የገለጹት ሚኒስትሩ፤ የግድቡ ግንባታ ሲጠናቀቅ በ13ቱ 
ተርባይኖች አምስት ሺህ 150 ሜጋ ዋት የኤሌክትሪክ 
ሃይልን ወደ ብሔራዊ የኃይል ቋት እንደሚቀላቀል 
ገልጸዋል። 

እንደ ሚኒስትሩ ገለፃ፤ በግድቡ የሚገጠሙት 
ተርባይኖች በአማካይ 375 በላይ ሜጋ ዋት ኃይልን 
ያመነጫሉ ተብሎ ይጠበቃል፡፡ በቀጣዮቹ ስድስት 
ዓመታት የኢኮኖሚውን ፍላጎት ማሟላት የሚችል ኃይል 
ከውሃ፣ ከንፋስ፣ ከፀሀይ እና ከከርሰምድር እንፋሎት 
ለማመንጨት ታቅዷል። በአሁኑ ወቅት በሀገር አቀፍ 
ደረጃ ኤሌክትሪክ የማመንጨት አቅም አምስት ሺህ 420 
ሜጋ ዋት ደርሷል። 

ይህንን ቁጥር የዓባይ ግድብ እጥፍ ያደርገዋል። እዚህ 
ላይ የኮይሻና ሌሎች የኃይል ምንጮች ሲጨመሩበት 
በቀጣይ ስድስት ዓመታት የኢትዮጵያ ኃይል የማመንጨት 
አቅም 17 ጊጋ ዋት ይደርሳል ብለዋል።

በያዝነው ዓመት...

አዲሱ ገረመው

አዲስ አበባ፡- በሱዳን በተነሳው ጦርነት ምክንያት  
ከካርቱም ተፈናቅለው በሰሜን ጎንደር ደባርቅ ከተማ 
የሚገኙ ኢትዮጵያውያን ከሚመለከታቻው አካላት 
አስቸኳይ ሰብዓዊ ድጋፍ እንዲደረግላቸው ለአጋር አካላት 
ጥያቄ ቢቀርብም መልስ አለማግኘቱን የሰሜን ጎንደር ዞን 
አደጋ መከላከልና ምግብ ዋስትና ተጠሪ ጽሕፈት ቤት 
አስታወቀ፡፡ ድጋፉ ቋሚ ባይሆንም ፈጥኖ ደራሽ ምግቦችን 
እየረዳ መሆኑን የኢትዮጵያ አደጋ ስጋት ሥራ አመራር 
ኮሚሽን አስታውቋል::  

በሱዳን ርዕሰ መዲና ካርቱም ከተማ ለ15 ዓመታት 
ኖሬያለሁ ያሉት አቶ ፍቅሩ ታደሰ ለኢትዮጵያ ፕሬስ 
ድርጅት እንደገለጹት፤ ከጦርነቱ በፊት በግል ሥራ 
ይተዳደሩ ነበር::   በሀገሪቷ በተነሳው ጦርነት ምክንያትም 
ሀብት ንብረታቸውን ጥለው በመሰደድ ወደ ኢትዮጵያ 
መግባት ችለዋል::   

በጊዜው ወደ ሰሜን ጎንደር ዞን የገቡት አራት ሺህ 
የሚሆኑ ዜጎች መሆናቸውን የጠቀሱት አቶ ፍቅሩ፤ ሁሉም 
በተለያየ አካባቢ ተበትኖ እንዳለ ገልጸዋል::   ያለ ቋሚ 
መጠለያ በየበረንዳውና በግለሰቦች ቤት መበታተናቸውንና 
ለከፋ ጉዳት መዳረጋቸውን ጠቅሰዋል::   በርካቶች አስቸኳይ 
ሰብዓዊ ድጋፍ እንደሚሹም ጠቁመዋል::  

ከሱዳን ተሰድደን ከገባን ጊዜ ጀምሮ ከጤና አገልግሎት 
ውጪ ሌላ የተደረገልን ሰብዓዊ ድጋፍ የለም ያሉት አቶ 
ፍቅሩ፤ ምንም እንኳን የሕክምና ድጋፍ ቢያገኙም ስድስት 
ያህል ህጻናት አልሚ ምግብ ባለማግኘታቸው ለህልፈት 
እንደተዳረጉ አስታውቀዋል::   ድጋፉን ለማግኘት እስከ 
ዞን ድረስ ጥያቄ ቢያቀርቡም እርዳታ ማግኘት እንዳልቻሉ 
ነው የተናገሩት::   የእርሳቸውን ቤተሰብ ጨምሮ በደባርቅ 
የሚገኙ ስደተኞች  ዕለታዊ ምግብ፣ ልብስና መጠለያ 
እንደሚፈልጉ ገልጸዋል::   የዓለም አቀፍ ረጂ ድርጅቶችን 
ጨምሮ የሚመለከታቸው አካላት የከፋ ጉዳት ሳይደርስ 
ድጋፍ እንዲያደርጉልን እንፈልጋለን ሲሉ ጠይቀዋል::  

የሁለት ልጆች እናት የሆኑት ሌላኛው ተፈናቃይ 
ወይዘሮ የሺወርቅ አዲሴ፤ በካርቱም 10 ዓመታትን እንደኖሩ 
ተናግረዋል::   ይህን ያህል ዓመታት በካርቱም ሲኖሩ በግል 
በሚሰሩት ሥራ ቤተሰብ ያስተዳድሩ እንደነበር በመጥቀስ፤ 
በጦርነቱ ሳቢያ ከነ ቤተሰቦቻቸው ወደ ኢትዮጵያ 

መግባታቸውንና በአሁኑ ወቅትም በደባርቅ ከተማ 
እንደሚገኙ ተናግረዋል::   በስደቱ ወቅት ምንም አይነት 
ንብረት ይዘው መውጣት ባለመቻላቸው አሁን ላይ ለከፋ 
ችግር መዳረጋቸውን ገልጸዋል::   

ወደ ደባርቅ ከገቡት አራት ሺህ ዜጎች ግማሽ ያህሉ 
ህጻናት መሆናቸውን የጠቀሱት ወይዘሮ የሺወርቅ፤ በንብረት 
እጦት ምክንያት ከደረሰባቸው የስነ ልቦና ጫና ባሻገር 
የምግብ ድጋፍ ባለማግኘታቸው  ችግሩ እንደከፋባቸው 
በመግለጽ፤  አልሚ የህጻናት ምግብን ጨምሮ አስቸኳይ 
የምግብ እርዳታ እንዲደርግላቸው ጠይቀዋል::   

“ሰርቶ መብላት እንፈልጋለን ሆኖም መታወቂያ 
የለንም፤ ከድጋፉ ባሻገር ተንቀሳቅሰን መስራት የምንችለበት 
አጋጣሚ እንዲፈጠርልን እንፈልጋለን” ሲሉም  ወይዘሮ 
የሺወርቅ ተናግረዋል::   

በሱዳን በተቀሰቀሰው ጦርነት ምክንያት ተፈናቅለው 
ከመጡ አምስት ወራትን እንዳስቆጠሩ የሚናገሩት 
ተፈናቃይ አደም ታከለ በበኩላቸው፤ ስምንት ዓመታትን 
በካርቱም መኖራቸውንና፤ በንግድ ሥራ ይተዳደሩ እንደነበር 
በመጥቀስ፤ ጦርነቱ ሲነሳ ህይወታቸውን ለማትርፍ ሲሉ 
ወደ ሰሜን ጎንደር ደባርቅ መግባታቸውን ገልጸዋል::   

“ሀብትና ንብረታችንን ሙሉ ለሙሉ ጥለን ነው 
የመጣነው፤ አሁን ላይ የሰው እጅ በማየት ነው የምናድረው::   
ከሕክምና ውጪ ምንም አይነት ድጋፍ ከየትኛውም 
አካል ማግኘት አልቻልንም::   ልጆቻችን በምግብ እጦት 
እየታመሙብን ነው::   ጥያቄዎችን ይመለከታቸዋል ለተባሉ 
አካላት ብንጠይቅም ከአቅማቸው በላይ እንደሆነና ዓለም 
አቀፍ ተቋማት መደገፍ እንዲችሉ አስተላልፈናል ከሚል 
ምላሽ ውጪ ድጋፍ  ሊያደርጉልን አልቻሉም::   ሰብዓዊ 
ድጋፍ ላይ የሚሰሩ ድርጅቶች ችግራችንን አይተው 
አስቸኳይ ድጋፍ ሊያደርጉልን ይገባል” ሲሉ ተናግረዋል::  

የዞኑ አደጋ መከላከል ምግብ ዋስትና ተጠሪ ጽህፈት 
ቤት ኃላፊ አቶ ሰላምይሁን ሙላት  በበኩላቸው፤ በዞኑ 
ከአራት ሺህ በላይ የሱዳን ስደት ተመላሾች መኖራቸውን 
ገልጸዋል::   የስደት ተመላሾቹ እንደማንኛውም ዜጋ ሰብዓዊ 
ድጋፍ ማግኘት አለባቸው::   በጤና በኩል መልስ ማግኘት 
ችለዋል::   ከሰብዓዊ ድጋፍ አኳያ ግን ድጋፍ እንዳላገኙ 
ጠቅሰዋል::   በምግብ አቅርቦት የሚመለከተውን የቀይ 
መስቀል ማህበርና አጋር አካላት  ጥያቄ ቢቀርብላቸውም 
ከአቅማቸው በላይ መሆኑን አሳውቀው፤ለድጋፉ መልስ 

መስጠት እንዳልቻሉ  ተናግረዋል::   
ለአጋር አካላት ያቀረብነው ጥያቄ እስካሁን መልስ 

አላገኘም ያሉት ኃላፊው፤ ድጋፉን ለማድረግ የሀገር 
ውስጥም ሆኑ ዓለም አቀፍ ረጂ ድርጅቶች ዜጎችን መርዳት 
ሰብዓዊ ኃላፊነታቸውን  እንዲወጡ ጥሪ አቅርበዋል::   
ዜጎቹ ከደረሰባቸው የኢኮኖሚ ቀውስ እንዲያገግሙ 
የሚመለከታቸው የፌዴራል ተቋማትም በትኩረት መስራት 
እንዳለባቸው አሳስበዋል::   

የኢትዮጵያ አደጋ ስጋት ሥራ አመራር ኮሚሽን የሕዝብ 
ግንኙነት ከፍተኛ ባለሙያ አቶ አታለለ አቡሀይ፤ የአስቸኳይ 
ጊዜ እርዳታ ማስተባበሪያ ማዕከል የሚባል ከተለያዩ አካላት 
የተዋቀረ ቡድን በተለይም በመተማ አካባቢ መኖሩን 
ገልጸው፤ ይህም የውጭ ጉዳይ ሚኒስቴርን፣ ሴቶችና 
ህጻናትን፣ አደጋ ስጋት ሥራ አመራር ኮሚሽንን፣ ሌሎች 
የመንግሥት መስሪያ ቤቶችን ጨምሮ ከተለያዩ አጋር 
አካላት የተዋቀር አስተባባሪ ቡድን መሆኑን በመጥቀስ፤ 
አስቸጋሪ ሁኔታ ድንገት ሲፈጠር ምላሽ የሚሰጥ መሆኑንም 
አንስተዋል::   የውጭ አጋር አካላትም ስለመኖራቸውም 
ገልጸዋል::   በዚህ መሠረት በተለይ ከሱዳን ተፈናቅለው 
በመተማ በኩል ለገቡ ዜጎች ተቋማቱ የየድርሻቸውን 
እየተወጡ እንደሚገኙ ገልጸዋል::  

በስፍራው ያሉ ተፈናቀዮች  ገባ ወጣ  የማለት ሁኔታ 
ይታይባቸዋል  ያሉት አቶ አታለለ፤ “በቋሚነት የሚታዩ 
ተረጂ ዜጎች አያጋጥሙም፤ አንድ ሁለት ቀን ይታዩና 
ይጠፋሉ፤ እንዲህም ሆኖ ፈጥኖ የሚደርሱ ምግቦች 
እየተሰጣቸው ነው” ብለዋል::   የውጭ ሀገር ዜጎችን 
ጨምሮ ከሱዳን የተሰደዱት የአየርና የየብስ የትራንስፖርት 
ክፍያ እየተፈጸመላቸው ወደሚፈልጉበት አካባቢ እንዲሄዱ  
እየተደረገ እንዳለም አመላክተዋል::   

“ድጋፉ ቋሚ ባይሆንም ፈጥኖ ደራሽ ምግቦችን እየረዳን 
ነው፤ ውሃን ጨምሮ እንደ ማካሮኒ ፓስታና ለሴቶችና 
ህጻናት የሚሆኑ  ፈጣን ምግቦች እየተላከላቸው ነው::   ነገር 
ግን ተረጂዎች ቋሚ አይደሉም::   ገባ ወጣ የሚሉ ናቸው::   
ከሁለት ቀናት በላይ አይቆዩም::   በየቀኑ ለሚመጣው ሰው 
በልቶ እንዲያድር እያደረግን ነው” ብለዋል::   

በሌላ በኩል እርዳታ ለማድረግ እንዲመች ዜጎች አንድ 
ቦታ ላይ መቀመጥ እንዳለባቸው በመግለጽ፤ ተረጂዎች 
ቋሚ የሆነ መጠለያ ቦታ ላይ አለመሆናቸው ድጋፉን 
ለማድረግ አስቸጋሪ ሁኔታን መፍጠሩንም ጠቅሰዋል::   

“ከሱዳን ለተመለሱ ዜጎች ሰብአዊ ድጋፍ እንዲቀርብ ለአጋር
 አካላት ጥያቄ ቢቀርብም መልስ አላገኘንም”

  -የሰሜን ጎንደር ዞን አደጋ መከላከልና ምግብ ዋስትና ተጠሪ ጽሕፈት ቤት

  “ድጋፉ ቋሚ ባይሆንም ፈጥኖ ደራሽ ምግቦችን እያቀረብኩ ነው”
 -የኢትዮጵያ አደጋ ስጋት ሥራ አመራር ኮሚሽን    በአዲሱ የትምህርት ዘመን ተሻሽሎ 

የተዘጋጀውን የትምህርት ካሪኩለም 
ተግባራዊ ለማድረግ ሙሉ ዝግጅት 
እንደተጠናቀቀ የገለፁት አቶ ሰለሞን፤ 
መምህራን እና ሱፐርቫይዘሮች 
ተማሪዎቻቸው እንዴት ማስተማር 
እንዳለባቸው የሚጠቁም የሥነ ልቦና 
ስልጠና መሰጠቱንም ጠቅሰዋል::  

በተመሳሳይ  ከእያንዳንዱ ወረዳና 
ቀበሌ የተወጣጡ 40 ሺህ የሚሆኑ 
መምህራን እና ርእሰ መምህራን ከዚህ በፊት 
ስልጠና እንደወሰዱ የጠቀሱት ኃላፊው፤ 
ስልጠናው ተማሪዎችን ብቁ ለማድረግ 
እንዲሁም በሥነ ልቦና ዝግጁ እንዲሆኑ 
ለማስቻል ነው ብለዋል::  

የትምህርት ግብዓቶችን በተመለከተ 
ከተለያዩ ሴክተሮች ድጋፍ እየተደረገ 
ቢሆንም በትምህርት ዘርፍ ላይ የደረሰውን 
ውድመት ለመሸፈን የሚያስችል አይደለም 
ብለዋል::  

የመማር ማስተማር ሂደቱን 
ለማስቀጠል በክልሉ ከሚገኙ የግል እና 
የመንግሥት ድርጅቶች ጋር በመተባበር 
አራት ሺህ ጠረጴዛ፣ አራት ሺህ ጥቁር 
ሰሌዳ እንዲሁም ጠመኔ ማሰባሰብ 
እንደተቻለና የተለያዩ መጻሕፍት ከክልሉ 
በጎ አድራጊዎች ቢገኝም ከፍላጎት አንፃር 
የተገኘው እዚህ ግባ የሚባል እንዳልሆነ 
ጠቅሰዋል::  

በሴክተሩ ላይ በደረሰው ውድመት 
ከ90 በመቶ በላይ ትምህርት ቤቶች 
መፍረሳቸውና  በውስጣቸው የነበረው 
የትምህርት ቁሳቁስም መውደሙን 
ያስታወሱት ኃላፊው፤ በመሆኑም  ይህ 
የረዥም ጊዜ ሥራ እንደሚጠይቅ እና የክልሉ 
ትምህርት ቢሮ ብቻውን ሊቋቋመው 
እንደማይችል በመገንዘብ የሚመለከታቸው 
አካላት እና በጎ አድራጊዎች እገዛ 
እንዲያደርጉ ጥሪ አቅርበዋል::  

በአረንጓዴ አሻራ መርሀ ግብር በተካሄደው የችግኝ 
ተከላ፤ ለደን ልማት ብቻ ሳይሆን ለምግብነትና 
ለፋብሪካ ጥሬ ዕቃነት የሚያገለግሉ ችግኞችን ጭምር 
በብዛት የተከልንበት ነው፡፡ ይህ ደግሞ በምግብ 
ራሳችንን ለመቻል የምናደርገውን ጥረት የሚደግፍ 
ነው፡፡

ኢትዮጵያ በተደጋጋሚ በድርቅና በጎርፍ የምትጠቃ 
ሀገር ናት ያሉት ርዕሰ መስተዳድሩ፤  የዚህ መንስኤ 
ደግሞ የአየር ንብረት ለውጥ መከስት በመሆኑ አረንጓዴ 
አሻራው ይህንን ችግር በመቅረፍ ረገድ አይነተኛ ሚና 
ይጫወታል ብለዋል፡፡ 

የአረንጓዴ አሻራ አካባቢን  አረንጓዴ ማድረግ ብቻ 
ሳይሆን  ለምግብነትና ለፋብሪካ የሚውሉ ችግኞችን 
በስፋት መትከልን ያካተተ መሆኑን አመልክተው፤ 
ይህም ክልሉም ሆነ በሀገር ደረጃ የምግብ ዋስትናን 
ለማረጋገጥ የሚደረገውን ጥረት በእጅጉ የሚደግፍ 
መሆኑን ገልጸዋል፡፡  

በዘንድሮው የክረምት ወቅት በአማራ ክልል አቦካዶ፣ 
ብርቱካን፣ ሙዝ፣ ፓፓዬና መሰል ፍራፍሬዎች በብዛት 

መተከላቸውን አስታውሰው፤ እነዚህ ችግኞች ጸድቀው 
ፍሬ ማፍራት ሲጀምሩም የምግብ ዋስትናን ለማረጋገጥ 
የሚደረገውን ጥረት በመደገፍ ረገድ ትርጉም አላቸው 
ብለዋል፡፡

ለምግብነት ከሚውሉት ችግኞች በተጨማሪ 
በአማራ ክልል  በዚህ ዓመት  ከተተከሉ  ችግኞች  
ውስጥ 164 ሺህ 918 የቀርከሃ፣ 831ሺህ የከተማ ውበት 
፣ 8 ነጥብ 7 ሚሊዮን ለጥምር ደን የሚሆኑ ችግኞች  
እንደሚገኙበትም ጠቅሰዋል፡፡

በዘንድሮው  ክረምት  በአረንጓዴ አሻራ መርሀ ግብር 
የተደራጀ የሕዝብ ንቅናቄ ከታየባቸው የኢትዮጵያ 
ክልሎች አንዱ  በአማራ ክልል መሆኑን ገልጸው፤ 
በክልሉ የገጠርና የከተማው ነዋሪ ብቻ ሳይሆኑ 
ተቋማትም ጭምር ከፍተኛ ተሳትፎ ያደረጉበት 
መሆኑን አመልክተዋል፡፡

 በክልሉ በዘንድሮው ክረምት አንድ ነጥብ 56 
ቢሊዮን ችግኝ ለመትከል ታቅዶ አንድ ነጥብ አምስት 
ቢሊዮን  ችግኞች ተተክለዋል፡፡ ይህም የዕቅዱን 90 
በመቶ የሚሆነውን ማከናወን ተችሏል ነው ያሉት ርዕሰ 

መስተዳድሩ፡፡
በሀገር አቀፍ ደረጃ በተያዘው በአንድ ጀንበር 500 

ሚሊዮን ችግኞችን የመትከል መርሀ ግብር ብቻ  
በክልሉ 260 ሚሊዮን ችግኝ ለመትከል ታዕቅዶ  278 
ነጥብ 6 ሚሊዮን ችግኝ መትከል መቻሉን አውስተው፤ 
ይህ በክልሉ ከፍተኛ አፈጻጸም እንደሆነና እንደ ሀገርም 
የይቻላል መንፈስን የፈጠረ ነው ብለዋል፡፡

የዓለም ችግር እየሆነ የመጣውን የአየር ንብረት 
ለውጥ ለመከላከል ከሚያስችሉት መፍትሄዎች 
ዋነኛው የአረንጓዴ አሻራ ነው ያሉት አቶ አረጋ፤ 
ያለፈው ዓመት ከፍተኛ የሕዝብ ንቅናቄ የተፈጠረበት፣ 
ተቋማት በከፍተኛ ደረጃ የተንቀሳቀሱበት፣ ሰፊ የችግኝ 
ተከላ የተከናወነበት፣ ለምግብነትና ለአምራች ዘርፉ 
በግብዓትነት የሚውሉ ችግኞችን የተከልንበት በመሆኑ 
ይህን ታሪካዊ ሥራ አጠናክሮ ማስቀጠል እንደሚገባ 
ተናግረዋል፡፡

በቀጣይ  ሕዝቡ በነቂስ ወጥቶ የተከላቸውን ችግኞች 
በመንከባከብና በመጠበቅ ረገድ ትኩረት ሊያደርግ 
እንደሚገባ አቶ አረጋ ጥሪ አቅርበዋል፡፡

“አረንጓዴ አሻራ በምግብ ራሳችንን...

በትግራይ ክልል...

የአዲስ ዘመን ምክትል ዋና አዘጋጆች 

• ወርቁ ማሩ
• ኃይሉ ሣህለድንግል 
• እስማኤል አረቦ
• ቦጋለ አበበ  

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አዲሱን ዓመት እንደ ስሙ 
አዲስ ለማድረግ

በዩኔስኮ የሚመዘገቡ ቅርሶች መበራከት ለሀገራዊ 
የቱሪዝም እንቅስቃሴ የሚኖረው ፋይዳ ትልቅ ነው!

ዶክተር ጀኔኑስ

በየዓመቱ ለእኛ እንቁጣጣሽ፤
ደስ ይበለን እንኳን ደህና መጣሽ፤
አንዱ ዘመን አልፎ፤ አንደኛው ሲተካ
ወፎች ሲዘምሩ፤ ፏፏቴው ሲያውካካ
አተኩረው ሲያዩት፣ በስሜት ተውጠው፤ 
ተራሮች በሙሉ፤ በአደይ አበባ አጊጠው፤
ይህ በርካታ ኢትዮጵያውያን አዲስ ዓመትን 

ሲቀበሉ እያዜሙት የሚቀበሉት የዘመን መለወጥ 
ብስራት መገለጫ ነው። በዚህ ዝማሬ ውስጥ 
አዲስ ተስፋ፣ አዲስ ሕይወት፣ አዲስ ንጋት 
አዲስ ማለዳ፣ አዲስ ህልምና ራዕይ ስለመኖሩ 
አመላካች ነው፡፡ 

በአንድ ወቅት አቶ ብሩክ በርሄ የተባሉ ፀሃፊ  
የአዲስ  ዓመት መግቢያን  አስመልክተው፣ በአንድ 
ጽሁፋቸው    ላይ እንዳስቀመጡት፤ ”በወርሃ 
መስከረም መግቢያ ዕፅዋት ይለመልማሉ፡፡ 
ሰዎች በብሩህ ተስፋ ይሰንቃሉ። በዋዜማው 
በደመራ ዙሪያ ሰፈርተኞች ከበው መልካም 
ምኞት ይለዋወጣሉ፡፡ ህፃናት ይቦርቃሉ። 
አባቶች፤ ዝናቡን ዝናበ ምሕረት፣ እህሉን እህለ 
በረከት ያድርግልን፣ ሰላም ይስጠን፣ እህል 
ይታፈስ፣ ገበሬ ይረስ፣ አራሽ ገበሬውን፣ ሳቢ 
በሬውን ይባርክ… በማለት ይመርቃሉ።››

”በዚህ ውስጥ የምንረዳው ማህበረሰቡ 
ለአዲስ ዓመትና ለውብ ተፈጥሮ ያላቸው 
ቁርኝት ብርቱ ስለመሆኑ ነው፡፡ በዚህ ውስጥ 
የጥበብ ስሜት ይበልጥ ለተፈጥሮ ታዛዥ 
ሲሆንም ይታያል፡፡ ለዚያም ይመስላል፤ ከጥንት 
ጀምሮ ጥበበኞች በስራዎቻቸው መስከረምና 
አዲስ ዓመትን አሳምረው ያወድሱት ሲሉም 
ይገልጹታል  ›› 

ከክረምት ክራሞት ወደ አዲስ ዓመት 
መንደርደሪያ በመሆኑ ብዙዎች ይህን ወር ለየት 
አድርገው ይመለከቱታል፡፡ መስከረም ብዙ 
ነገሮች ፍንትው ብለው የሚለዩበት ወቅት ነው። 
ዝናብ ሲዳሸው የከረመው ቄጠማ ከጭቃው 
ተላቆ እጅብ ብሎ ይታያል። በየተራራው የአደይ 
አበባ ፍካት እይታን ሰቅዞ ይይዛል፡፡ 

ክረምቱ ለሰብል የተመቸ እንደሆነ አብዛኞቹ 
የሰብል ቡቃያዎች ከሚጠበቀው በላይ 
የሚያምሩና የተሻለ ምርት ሊሰጡ እንደሚችሉ 
በአርሶ አደሮች ዘንድ እንዲሁ ይታመናል፡፡ ይህን 
ለመረዳት ደግሞ ወደ ገጠሪቱ የኢትዮጵያ ክፍል 
በመሄድ ከአርሶ አደር ጋር መዋል መነጋገር ግድ 
ይላል፡፡ 

ወርሃ መስከረም ተማሪዎችም አዲስ 
ዓመትን ከተለመደው ከፍ ባለ ሁኔታ አዲስ  
ውጤት ለማስመዝገብ፣ አርሶ አደሩም ምርቱን 
ለመዛቅ የሚቋምጥበት ክረምት በዘራው ቡቃያ 
የሚመካበት፣ መምህሩን ጠመኔውን ጠንክር 
አድርጎ ይዞ ብዙ የአገር ተረካቢ ባለአደራዎችን 
ለማፍራት የሚተጋበትና ሁሉም በየሥራ ዘርፉ 
ውጤት የሚገኝበት እንደሚሆን በማመን 
በአዲስ መንፈስ በአዲስ እቅድ የሚነሳበት ነው፡፡

ይህን ሃሳብ እንደ መነሻ የወሰድኩት አዲሱን 
ዓመት እንዴት እናሳምረው ብለን ብዙዎቻችን 
ከወዲሁ በልባችን ስለምናስበው አብዝተንም 
ስለምንጨነቅ ነው፡፡ በርካቶቻችን አዲስ ዓመት 
በመጣ ቁጥር ወይም ወደ አዕምሯችን ሲመጣ 
ወይንም በአካል ስንቃረብ ዕቅዳችን ስፍር 
ቁጥር የሌለው ነው፡፡ አንዱን ስናነሳው አንዱን 
ስንጥለው የሚሆነው ሁሉ ይቸግረናል፡፡

አዲስ ዓመት አዲስ እሳቤ መያዝ 
የሚበረታታ፤ የሚደገፍም ሃሳብ ነው፡፡  ይህ 
እንደተጠበቀ ሆኖ ዘመን ስለተለወጠ ብቻ 
ለውጥ ይኖራል ብሎ ማሰብ ብቻውን የዋህነት 
ነው፡፡ በአዲስ ዓመት አገር ታቅዳለች፤ ድርጅቶች 
ያቅዳሉ፤ ግለሰቦችም እንዲሁ በየፊናቸው 
ያቅዳሉ፡፡ ቁም ነገሩ ግን እቅድን  ከማቀድ 
በዘለለ ያቀዱትን ለመፈጸም ምን ማድረግ 
አለብን የሚለውን በቅጡ መረዳት ተገቢ ነው፡፡

እቅድ ልክ እንደሚታሰበው ተግባር ወለድ 
የሚሆነው አዕምሮ በማድረግ እና ባለማድረግ  
መካከል ያለውን ክፍተት በማሸነፍ ወደ ማድረግ 
ሲለወጥ ነው፡፡ በመፍራትና በመትባት መካከል 
ያለውን ልዩነት ልብ፤ በልበ ሙሉነት መፍራትን 
አሸንፎ ማድረግን ሲላመድ ነው፡፡ የማይሳኩ 
የሚመስሉ ነገሮችን በቁርጠኝነት ማድረግ 
ሲቻል ነው፡፡ ዕቅድ አዕምሮ አምጦ የወለደው 
ሃሳብ ወደ ተግባር በመቀየርና ባለመቀየር  
የሚወሰን ነው፡፡ 

በመሆኑም አዲስ ዓመት ሲመጣ ማቀድ 
ብቻ ሳይሆን እቅድን በተግባር መመለስ 
መቻል ይገባል፡፡ ኢትዮጵያ እንደ አገር ስታቅድ 
ተቋማትም እንደ ተቋም፤ ግለሰቦችም እንደ 
ግለሰብ ሲያቅዱ  በጥልቀት ማቀድ፤ ከማቀድም 
በዘለለ የሚተገበር መሆኑን ማረጋገጥ 
ያስፈልጋል። 

ሰው የእቅዱ ባሪያ ነው፡፡ ያቀደውን  ካሣካ 
ህልሙን አሸንፏል ወይንም ህልሙን እየኖረ 
ነው ማለት ነው፡፡  እንደ ሀገር የምናስባቸው 
ለውጦች ሊሳኩ የሚችሉትም  በአዲስ  ዝማሬ 
እና ተስፋ  ስለታጀበ ሳይሆን በልበ ምሉዕነት ወደ 
ትግበራ ሲቀየሩ  ነው። ተግባር የመፍትሄ አካል 
ነው፤ ተግባር የልብ መሻት የሚገለፅበት ውብ 
ደሴት ነው፡፡ ተግባር የማይሆን የሚመስለውን 
በመሆን ወይንም በድርጊት የሚገለፅበት ሁነኛ 
የልብ ማረፊያ ነው፡፡ በመሆኑም እቅዶቻችን 
በመሉ በተግባር የተደገፉ  ሲሆኑ አዲስ ዓመትም 
አዲስ ይሆናል፡፡ ይህ ካልሆነ ግን ከልብ መሻት 
የዘለለ ርባና ቢስ  መሆን ነው፡፡

አዲስ ዓመት ከማህበረሰቡ አስተሳሰብና 
ሥነ-ልቦና ጋር የተጋመደ ነው፡፡ እቅዶቹም 
የሥነ ልቦና እና  ጥልቅ የእሳቤ ትስስር ውጤት 
ናቸው፡፡ የሰዎችን የማድረግ እና የመሆን 
እሳቤ መለወጥ ይጠይቃሉ። ከሁሉም በላይ 
ነገሮች ሆነው የማየትን ሁለንተናዊ ዝግጁነትና 
ቁርጠኝነትን ይፈልጋሉ።  

እራስን ከትናን ዛሬ ላይ ለውጦ መገኘትን፤ 
በተለወጠ ማንነት በተጨባጭ በተግባር 
መገለጥን ይፈልጋል። ለውጡ እና የለውጡ 
ውጤታማነት እንደየ ሁኔታው የሚለያይ ነው። 
አንዳንድ ለውጦች ሊመጡ የሚችሉት በሂደት 
ነው፤ እነሱን ለማምጣት የሚደረግ ጥረትም 
በተወሰነ ጊዜ ተከናውኖ የሚያበቃ አይደለም። 
ከዚህ አንጻር የተቋማት ግንባታ ወሳኝ አቅም 
በመሆን ያገለግላል።

ከዚህ አንጻር እንደ ሀገር  የጀመርነው 
ለውጥ  ዓመታት እያስቆጠረ ነው። በዚህ  
የዓመታት ሂደት ውስጥ  መሆን የፈለግነውን 
እየሆንን ከሆነ መልካም፤ ካልተቻለን  ግን ቆም 
ብለን በአግባቡ ማሰብ ይኖርብናል።    ችግሩን 
ለመፍታትም ተወደደም ተጠላም ወደ ራሳችን 
ማየት ይኖርብናል። ለዚህ ደግሞ አሁን 
ትክክለኛው ወቅት ነው። አዲሱን ዓመትም 
እንደ ስሙ አዲስ ለማድረግ ያለው አማራጭ 
ይኸው ነው።

ኢትዮጵያ የበርካታ ተፈጥሯዊና ሰው ሰራሽ ቅርሶች ባለቤት ነች፡፡ የተባበሩት መንግስታት የትምህርት፤ 
የሳይንስና የባህል ደርጅት (ዩኒስኮ)ይህንኑ ድንቅ ሃብቶቿን በመገንዘብ ቀደም ሲል  11 ቅርሶችን መዝግቦላት 
የነበረ ሲሆን ሰሞኑን ደግሞ ሁለት ተጨማሪ ቅርሶችን በማከል በአፍሪካ 13  ቅርሶችን በማስመዝገብ 
ቀዳሚዋ ሀገር እንድትሆን  አድርጓታል፡፡

ከአውሮፓውያኑ ዘመን አቆጣጠር 1978 ጀምሮ የተባበሩት መንግስታት የትምህርት፤ የሳይንስና የባህል 
ደርጅት (ዩኒስኮ) የኢትዮጵያን የሚዳሰሱና የማይዳሰሱ ቅርሶችን ሲመዘግብ የቆየ ሲሆን በዋነኝነትም 
የላሊበላ ውቅር አብያተ ክርስትያናት፤.የሰሜን ተራሮች ብሔራዊ ፓርክ፤ የፋሲል ግቢና ሌሎች የጎንደር 
ሐውልቶች፤ አክሱም፤ የታችኛው አዋሽ ሸለቆ፤ የጢያ ትክል ድንጋይ፤ የታችኛው ኦሞ ሸለቆ የአርኪኦሎጂ 
ስፍራ፤ የሐረር ጀጎል ጥንታዊ ከተማ፤ ኮንሶ፤ መስቀል፤ ፍቼ ጫምባላላ፤ የገዳ ሥርዓት፤ ጥምቀት የሚጠቀሱ 
ናቸው፡፡ ከእነዚህ በተጨማሪ አሥራ ሁለት የሥነ ጽዑፍ ሀብቶችን በዓለም ቅርስነት አስመዝግባለች፡፡

ቅርሶቹ ከአክሱም ሐውልቶች እስከ የታችኛው ኦሞ ሸለቆ ድረስ የተዘረጉ ናቸው። ከእነዚህም መካከል 
አስደናቂ መልክዓ ምድራዊ አቀማመጥ፣ የአየር ንብረት፣ ብርቅዬ የዱር እንስሳት፣ እንዲሁም የሰው ዘር 
መገኛ ስፍራዎች ተካተውበታል። ይህ ደግሞ ኢትዮጵያን ለቱሪስት መዳረሻነት ከሚያበቋት ነገሮች መካከል 
ቀዳሚዎቹ ናቸው። ኢትዮጵያ በዓለም ቅርስነት 11 ቅርሶችን በማስመዝገብ ከአፍሪካ ቀዳሚ አገር የነበረች 
ሲሆን ሰሞኑን ደግሞ የባሌ ተራሮች ብሄራዊ ፓርክንና የጌዲዮ ሰው ሠራሽና የተፈጥሮ መልክዓ ምድር፣ 
በማስመዘግብ በዩኒስኮ የተመዘገቡ የቱሪስት መስህቦችን ቁጥር 13 ማድረስ ችላለች፡፡

ሌሎች በምዝገባ ሂደት ላይ ያሉ ቅርሶችም አሉ፡፡ ከእነዚህ መካከል የድሬ ሼክ ሁሴን መስጊድ፣ የሶፍ 
ኡመር ዋሻ፣ የመልካ ቁንጡሬ የአርኪዮሎጂ ሥፍራ፣ ከባህላዊ ቅርሶች ደግሞ የትግራይና የአማራ (ሰቆጣ) 
የአሸንዳ/አሸንዲዬ በዓላት ይገኙበታል፡፡

የእነዚህ ቅርሶች መመዝገብም ኢትዮጵያ ከቱሪዝም ዘርፍ በቂ የውጭ ምንዛሬ እንድታገኝ ከማስቻሉም 
በላይ የሀገሪቱን  ገጽታ ከስር ከመሰረቱ የሚለውጥ ነው፡፡ ኢትዮጵያ ወደ ብልጽግና ጎዳና እንድታመራ 
ከሚያደርጓትና  በመንግስትም ከፍተኛ ትኩረት ከተሰጣቸው ዘርፎች አንዱ ቱሪዝም ሲሆን በተለይም 
ካለፉት አምስት ዓመታት ወዲህ አዳዲስ የቱሪስት መዳረሻ ግንባታዎች በስፋት በመከናወን ላይ ይገኛሉ፡፡

ሀገራዊ ለውጡ ዕውን ከሆነበት 2010 ጀምሮ ለዘርፉ ልዩ ትኩረት ተሰጥቶ በመሰራት ላይ ይገኛል። 
በተለይም በጠቅላይ ሚኒስትር ዶክተር ዐቢይ አሕመድ ሀሳብ አፍላቂነት እና መሪነት ለዘርፉ የተሰጠው 
ልዩ ትኩረት የሚያበረታታ ነው፡፡ ጠቅላይ ሚኒስትሩ ገበታ ለሀገር በሚል እሳቤ በሀገራችን የሚገኙትን 
የቱሪዝም መዳረሻዎች በዘመናዊ መልክ እንዲለሙ እና ለቀረው ዓለም እንዲተዋወቁ ግዙፍ ፕሮጀክቶች 
ተቀርጸው ወደ ስራ ተገብቷል፡፡ መዲናችን አዲስ አበባን ምርጥ የቱሪዝም መዳረሻ ለማድረግ እጅግ በርካታ 
ሥራዎች ተከውነዋል፡፡ 

በገበታ ለሸገር የቱሪስት መዳረሻዎች ግንባታ የአንድነት፤ የወዳጅነት  እና የእንጦጦ  ፓርኮች ለአዲስ 
አበባ ድምቀት ሆነዋታል፡፡ ለወትሮው በቱሪስት መተላለፊያነት የምትታወቀው አዲስ አበባ የቱሪስቶች 
መቆያ የመሆን ዕድልም አግኝታለች፡፡ በገበታ ለሀገር ፕሮጀክትም የጎርጎራ፤ የኮይሻ እና የወንጪ የቱሪስት 
መዳረሻዎች ለኢትዮጵያ  የቱሪዝም ዕድገት ተጨማሪ ዕድሎችን ፈጥረዋል፡፡

እስካሁንም በተሰሩት ሥራዎች ኢትዮጵያን ለመጎብኘት ከመላው ዓለም በየዓመቱ በመቶ ሺዎች 
የሚቆጠሩ ሀገር ጎብኝዎች የሚመጡ ሲሆን ከጎብኝዎችም በቢሊዮን የሚቆጠር ገንዘብ ገቢ ሀገሪቱ 
እያገኘች ነው፡፡ ይህም  ገቢ ከሀገር ውስጥ ምርት ምጣኔ (GDP) 5 በመቶውን በመሸፈን የሀገሪቱን ምጣኔ 
ሀብት እየደገፈ ይገኛል፡፡ ለበርካታ ዜጎችም የስራ ዕድል ፈጥሯል፡፡

ኢትዮጵያ ዕምቅ የሆነ የቱሪዝም አቅም ቢኖራትም በጦርነት፤ በግጭትና በአለመረጋጋት የተነሳ ያላትን 
ሀብት እንዳትጠቀም እንቅፋት ሆኖባታል፡፡ ለአብነትም ከኢትዮጵያ ታሪካዊ የቱሪስት መስህቦች እና 
መዳረሻዎች ቀዳሚ የኾነችው አክሱም፣ በየዓመቱ ከ25 ሺህ በላይ በሚደርሱ የውጭ አገር እንግዶች፣ 
ታሪካዊ ቅርሶቿ ይጎበኙ እንደነበር መረጃዎች ይጠቁማሉ፡፡

ኢትዮጵያ ከፍተኛ የቱሪዝም አቅም ቢኖራትም እስከቅርብ ጊዜ ድረስ ግን በሚገባ ሳትጠቀምበት 
ቀርታለች። አሁን በለውጡ ዘመን በተሰሩ ትላልቅ ሥራዎች ዘርፉ ከፍተኛ መነቃቃት እየታየበት ሲሆን 
ከሰሞኑ የተመዘገቡ ቅርሶችም ሀገሪቱ በቱሪዝም ዘርፍ ላላት ተስፋ ብሩህና ትልቅ አቅም የሚሆን ነው! 

‹‹ሀገራት የተፈጥሮ ሀብታቸውን በነፃነት በመጠቀም ለማደግ 
የሚያደርጉት ጥረት የማይዋጥላቸው በርካቶች ናቸው››

ክፍለዮሐንስ አንበርብር

አዳነች ያሬድ ዶ/ር የተወለዱት በጌድኦ ዞን ነው። 
የመጀመሪያ እና የሁለተኛ ዲግሪያቸውን ከአርባ 
ምንጭ ዩኒቨርሲቲ ‹‹በሃይድሮሊክ ኤንድ ወተር ሪሶርስ 
ኢንጂነሪንግ›› ፤ የሶስተኛ (ዶክተሬት ዲግሪያቸውን) 
ደግሞ ከአዲስ አበባ ዩኒቨርሲቲ ከኢትዮጵያ የውሃ 
ሀብት ኢንስቲትዩት (Ethiopian Institute of Water 
Resources) አግኝተዋል፡፡

ዶክተሯ በዲላ ዩኒቨርሲቲ ብሎም አዲስ አበባ 
ቴክኖሎጂ ኢንስቲትዩት አስተምረዋል እስከ ረዳት 
ፕሮፌሰር ማዕረግም ደርሰዋል፡፡ ከትምህርት ተቋማት 
ውጭ የተፋሰሶች ልማት ባለሥልጣን ዋና ዳይሬክተር 
ሆነው አገልግለዋል፡፡ የታላቁ ህዳሴ ግድብ የቴክኒካል 
ኮሚቴ አባልና ተደራዳሪም ነበሩ፡፡

በአሁኑ ወቅት በዑጋንዳ የናይል ቤዚን 
ኢንቨስትመንት ፕሮግራም ቀጣናዊ አስተባባሪ 
በመሆን እያገለገሉ ነው፡፡ እኛም በምሥራቅ አፍሪካ 
ተፈጥሮ ሀብት፣ በተለይም የውሃ ሀብት አጠቃቀምና  
ፍላጎቶች ዙሪያ ባሉ  የሚስተዋሉ  ፈተናዎችና 
ዕድሎች ዙሪያ  ጥያቄዎችን በማንሳት  እንግዳ አድርገን 
አቅርበናቸዋል፤ መልካም ንባብ፡፡ 

አዲስ ዘመን፡- የህዳሴው ግድብ ላይ 
የነበርዎት ሚና ምን ነበር?

አዳነች ዶ/ር፡- የህዳሴ ግድብ ድርድር የበርካታ 
አካላት ተሳትፎ የነበረበት ነው፡፡ በግድቡ ድርድር 
ላይ የቴክኒካል ኮሚቴ ነበር፡፡ በዚህ ውስጥ የተለያዩ 
ባለሙያዎች ተሳትፈው የየራሳቸው ሚና ተወጥተዋል። 
የዲፕሎማሲ ሥራው ላይ ትኩረት ሰጥተው የሚሰሩ 
ነበሩ፤ በኃይድሮ ፓወር በኩል ጉዳዩን በዋናነት ይዘው 
ሲደራደሩ የነበሩበት ነበሩ። የዓባይ ግድብ ግንባታ 
ፕሮጀክት የኢትዮጵውያን የኩራት ዓርማ ነው፡፡ እኔም 
በዚህ ውስጥ የቴክኒካል ኮሚቴ አባል ሆኜ በርካታ 
ዓመታት አገልግያለሁ፡፡ በጥረታችንም ጥሩ ውጤቶች 
ተገኝተዋል። የኢትዮጵያ የመልማት መብትም ፍትሃዊ 
በሆነ መንገድ ማረጋገጥ የተቻለበት ነው፡፡

አዲስ ዘመን፡- በህዳሴው ግድብ  ድርድር ላይ 
በነበርዎት ተሳትፎ ምን የተለየ ነገር አስተዋሉ?

አዳነች ዶ/ር፡- በድርድሩ ላይ የነበው ዋነኛ ጉዳይ 
በአንድ በኩል የተፈጥሮ ሀብት ፍትሃዊ በሆነ መንገድ 
የመጠቀም ፍላጎት ጎልቶ የተስተዋለበት፤ በሌላ በኩል 
ደግሞ ይህ እንዲሆን ያለመፈለግ የተንጸባረቀበት ነው። 
እንደሚታወቀው እኛ ግድቡን ስንገነባ ዋነኛ ዓላማችን 
የሌሎችን ጥቅም ሳንጎዳ የህዝባችንን ተጠቃሚነት 
ማረጋገጥ ነው፡፡ ተፈጥሮ በሰጠን ሀብት መልማትና 
ሕዝባችንን ከድህነት አረንቋ ማውጣት ነው፡፡ ይህ 
አግባብ አይደለም ብለው የሚሞግቱ እና ጥቅማችን 
ተነካ የሚሉ ሀገራት፤ ምንም እንኳን በእኛ የመልማት 
ፍላጎት ጥቅማቸው ባይነካም በውሃ ሀብቱ በብቸኝነት 
ለመጠቀም ብዙ ርቀት ተጉዘዋል፡፡

በድርድሩ ማስተዋል የቻልኩት አንድ መሠረታዊ 
ነገር ብሄራዊ ጥቅም ለማስከበር ብዙ መሥራት 
እንደሚገባ ነው፡፡ እኛ የሚገባንን እንኳን ሳንጠቀም 
ሌሎች ከሚገባቸው በላይ የመጠቀም ፍላጎት 
አላቸው። በመሆኑም የኢትዮጵያን የመልማት መብት 
ለማስከበር የተደረጉ ድርድሮች ፍሬያማ ናቸው፡
፡ በመሆኑም ይህ መጠናከር ያለበት ጉዳይ ነው፤ 
ተፈጥሮ የቸረንን ሀብት ከመጠቀም አኳያ ግን ገና ብዙ 
መሥራት ይጠበቅብናል።

አዲስ ዘመን፡- ከድርድሩ ባሻገር የተፋሰሱ 
ሀገራት የውሃ ሀብትን በፍትሃዊነት ለመጠቀም 
ያላቸውን ቁርጠኝነት ምን ይመስላል?

አዳነች ዶ/ር፡- ኢትዮጵያ ለዘመናት ስትከተለው 
የነበረው አካሄድ ይታወቃል፡፡ አሁንም የምትከተለው 
ለዘመናት ከመጣችበት አካሄድ ምንም የተለየ ነገር 

የለውም፡፡ የነበረው አካሄድ እና አሁንም ያለው 
ፍትሃዊነትን የተላበሰ ነው፡፡ ኢትዮጵያ ያላትን 
የተፈጥሮ ሀብት የመጠቀም መብት እንዳላት 
የሚታወቅ ቢሆንም ሌሎችን በማይጎዳ መልኩ 
መሆኑን ትገነዘባለች፡፡

ድርድሩ ቢኖርም ባይኖርም በፍትሃዊ ተጠቃሚነት 
የምታምን ሀገር ናት፡፡ ይሁንና አንዳንድ ሀገራት ይህ 
የኢትዮጵያ አካሄድን አይቀበሉትም፡፡ ለዚህ ደግሞ 
ምክንያት አላቸው፡፡  እነዚህ ሀገራት  ለዘመናት 
የማይገባቸውን ሲጠቀሙ  ነበር፤ አሁንም እርሱን 
ማስቀጠል ይፈልጋሉ፡፡ መሰል አስተሳሰቦች ደግሞ 
በአንድ ቀን ወደ መደበኛ አስተሳሰብ አይመለሱም። 
ይህ እንዲሆን ጉዳዩ በቀዳሚነት የሚመለከታት 
ኢትዮጵያ በግልጽ ማሳወቅና  ሀገራዊ ጥቅምን 
ማስከበር አለባት፡፡

አዲስ ዘመን፡- አሁንም ድረስ አንዳንዶቹ 
እያፈነገጡ ቢሆንም ውይይቶች እንደቀጠሉ 
ነው፡፡ ይህን እንዴት ይታያል?

አዳነች ዶ/ር፡- የሚያስተሳስር ጉዳይ እስካለ 
ድረስ የሚመለከታቸው አካላት መወያየታቸውን 
አያቆሙም።  በዚህ ረገድ እኛም ሆነ የታችኛው 
የተፋሰስ ሀገራት ያቆራኘ ነገር አለ፤ የዓባይ ውሃ፡፡ ይህ 
አለ ማለት ደግሞ የግድ መወያየትና መነጋገር አለብን 
ማለት ነው። ይህ አስፈላጊ የሚሆነው ደግሞ ለጋራ 
ተጠቃሚነት የጋራ ውይይትና መፍትሄ ስለሚያስፈልግ  
ነው፡፡  

የዓባይ ጉዳይ እስካለ ድረስ ከእነዚህ ሀገራት ጋር 
መነጋገራችን አይቀሬ ነው፡፡  ዋናው ነገር ድርድር 
ወይንም ውይይት ለምን ተካሄደ ወይንም እንዴት 
ይካሄዳል የሚለው አይደለም፡፡ ኢትዮጵያ ብሄራዊ 
ጥቅሟን ለማስከበር ምን ማድረግ አለባት፤ አካሄዷ 
ምን ይመስል፤ ምን ትጠቀማለች የሚሉት ጥያቄዎች 
ናቸው።

በዚህ ረገድ ደግሞ ኢትዮጵያ ፍትሃዊ በሆነ መንገድ 
ለመልማት የጀመረችው ጉዞ የሚበረታታ ብሎም 
ብሄራዊ ጥቅሟና መብትን መሠረት ያደረገ ነው። 
በዚህ ዙሪያ በመሠረታዊነት ሊታወቁ የሚገባቸው 
ነጥቦች አሉ፡፡ የመጀመሪያው የሚያገናኙን ወይንም 
የሚያስተሳስሩ ጉዳዮች በመኖራቸው ከላይኛው ሆነ 
ከታችኛው የአባይ ወንዝ ተፋሰስ ሀገራት ጋር መነጋገር 
ግድ ነው፡፡ 

ሁለተኛው ከማናቸውም አካላት ጋር የሚደረገው 
ድርድር ከኢትዮጵያ ብሄራዊ ጥቅም አኳያ መመርመር 
ነው፡፡ በሦስተኛ ደረጃ የኢትዮጵያን ዘላቂ ጥቅም 
ለማስከበር የሚደረገው ጥረት ምን ይመሰል የሚሉት 
ናቸው። ቀደም ሲል ሲደረጉ የነበሩ ድርድሮችም 
በዚህ አግባብ ሲከናወኑ የነበሩ ናቸው፡፡   በድርድሩ 
ላይ የሌሎች አቋም ምንም ይሁን ምንም መወያየት 
አይከፋም፡፡ ከውይይቶችና ድርድሮች በመነሳትም 
ኢትዮጵያ ምን መሥራት እንዳለባት የጠራ ግንዛቤ 
መፍጠር ይቻላል፡፡ 

አዲስ ዘመን፡- በአሁኑ ወቅት እንደ አዲስ 

ድርድር ለመጀመር በግብፅ በኩል ፈቃደኝነት 
አሳይታለች። ይህ ለኢትዮጵያና ለተፋሰሱ ሀገራት 
ምን ትርጉሙ ይኖረዋል?

አዳነች ዶ/ር፡- ድርድር ወይንም ውይይት 
በፅንሰ ሃሳብ ደረጃ ችግር የለውም፡፡ በመርህ ደረጃም 
ከውይይት መግባባት ላይ የሚያደርሱ መንገዶች 
ስለሚገኙ የሚበረታታ ነው፡፡ በእርግጥ ኢትዮጵያ 
ቀደም ብሎም ቢሆን በድርድር ታምናለች፤ በዚሁ 
መንገድም ስትሠራ ቆይታለች፡፡ አሁን ከግብጽ በኩል 
የታየው ፍላጎትም ችግር የለውም፡፡ ቁምነገሩ ድርድሩ 
በምን ሁኔታ እና ለምን የሚለው ነው፡፡

ኢትዮጵያ ላለፉት በርካታ ዓመታት በርካታ 
ውጣ ውረዶችን በድል እየተወጣች የመጣች ነች። 
በድርድሩ ላይ ብሄራዊ ጥቅሟን በማስከበር እና 
ዓለም አቀፍ መርሆችንም በአግባቡ በማክበር በዓለም 
አቀፍ ማህበረሰብ ዘንድም እውነታውን ለማስረዳት 
ትልቅ ጥረት አድርጋለች፡፡ ይህ በቴክኒካል ሆነ 
በዲፕሎማሲው ድርድር የተሠራው ሥራ ውጤታማ 
መሆኑን የሚያሳይ ነው፡፡

አሁንም የሚደረገው ድርድር ደግሞ የዚህ ድል 
ውጤት እና ተከታይ ክፍል ነው፡፡ በመሆኑም በመርህ 
ደረጃ ድርድር ማድረጉ ይጠቅም ይሆናል እንጂ ጉዳት 
የለውም፡፡ ዋናው ነገር እነርሱ ተስማሙ አልተስማሙ 
ስራችንን መቀጠል አለብን። ነገ መስማማት ይመጣል። 

አዳነች ያሬድ ዶ/ር
በናይል ቤዚን ኢንሼቲቭ የናይል ቤዚን ኢንቨስትመንት ፕሮግራም ቀጣናዊ አስተባባሪ

እርግጥ ነው ኢትዮጵያ የውሃ 
ማማ ናት፡፡ ይህ ማለት ግን 

የተከማቸ ውሃ ወይንም 
ውሃ የሞላበት ምድር 

ናት ማለት አይደለም፡፡ 
እንደሚታወቀው የኢትዮጵያ 
የውሃ ምንጭ 80 እስከ 90 
ከመቶ የሚሆነው በሰሜናዊ 
ምዕራብ አካባቢ በዓባይ እና 

ባሮ አካባቢ ባሉ ተፋሰሶች 
ውስጥ ነው

እኛ ያደረግነው ሌሎች ሀገራት ከሚያደርጉት የተለየ 
አይደለም፡፡ በመሆኑም እንደራደር የሚለው ጥያቄ 
መምጣቱ ከዚህ በፊት ከነበራቸው አቋም አንጻር  
ችግር የለውም፡፡ ድርድሩ የኢትዮጵያን ብሄራዊ ጥቅም 
የሚያስነካ አይደለም፤ የመሆንም ዕድል የለውም። 
በዚህ ዙሪያ የእኛ ተደራዳሪዎች ከፍተኛ ጥንቃቄ 
አድርገው እንደሚሄዱ በአግባቡ መታወቅ አለበት፡፡ 

አዲስ ዘመን፡- የዓባይን ወንዝ ጨምሮ 
ድንበር ተሻጋሪ ወንዞቻችንን በቀጣይ  
ለመጠቀም በምናደርገው ጥረት ሊገጥሙን 
የሚችሉ ፈተናዎች ምን ሊመስሉ ይችላሉ?

አዳነች ዶ/ር፡- ይህ እውነት ነው፡፡ የዓባይ 
ወንዝን ጨምሮ በርካታ ወንዞቻችን ድንበር ተሻጋሪ 
ናቸው። አሁን ላይ ትኩረት የተደረገው በዓባይ  
ግድብ ላይ ነው፡፡ በዚህ አንድ ነገር ማወቅና መረዳት 
ተችሏል። እንደ ሀገር ያለንን የመደራደር አቅም  በትልቁ 
ማየት ተችሏል፡፡ አሁን የተፈጥሮ ሀብቶቻችንን (የውሃ 
ሀብታችንን) ለመጠቀም ስንነሳ ከፍ ያለ ተቃውሞ 
እያጋጠመን የመጣው፤ አንደኛው  ተፈጥሮ የቸረችንን 
ሀብት በአግባቡ ባለመጠቀማችንና ሌሎች ለዘመናት 
ሲጠቀሙ መቆየታቸው ነው፡፡  እኛ የበይ ተመልካች 
ሆነን በመኖራችን ነው፡፡ ለዚህ ነው በዛሬ በጥቂቱም 
ቢሆን ሀብታችንን እንጠቀም የሚለው አካሄዳችን 
ዕረፍት ይነሳቸዋል፡፡

ሁለተኛው ፍትሃዊ ባልሆነ መንገድ ኢትዮጵያ 
ላይ ጫና መፍጠር የሚፈልጉ አካላት በርካቶች 
መሆናቸውን ነው፡፡  እኛ ግን አንድ ነገር ላይ እርግጠኛ 
መሆን አለብን፡፡ የተፈጥሮ ሀብቶቻችን የሌሎችን 
መብት ሳንነካ እና የዓለም አቀፍ ሕጎችን ሳንቃረን 
መጠቀም የምንችል መሆናችንን ማሳየት ነው፡፡ ዋናው 
እና አስፈላጊው ነጥብ ግን እኛ እነዚህ ድንበር ተሻጋሪ 
ስለሆኑ እንጠቀም ብለን መነሳት የለብንም፡፡ ዋነኛ 
ትኩረታችን ፍትሃዊ ተጠቃሚነት ላይ ማተኮር ነው። 
እኛ በዚህ ላይ ያለን አቋም እና ዓለም አቀፍ ሕጎችን 
የምናከብርበትና የምንተገብርበት ሁኔታ ወሣኝ ነው፡፡

አዲስ ዘመን፡- ኢትዮጵያን ጨምሮ 
የምሥራቅ አፍሪካ ሀገራት የተፈጥሮ ሀብታቸውን 
ለመጠቀም እንዴት ዓይነት አሠራር መከተል 
አለባቸው ይላሉ?

አዳነች ዶ/ር፡- ይህ ዘመናትን የተሻገረ ፈተናም 
ጥያቄም ነው፡፡ በርካቶቹ ሀገራት ትልቅ ሀብት 
አላቸው። ሀብት ብቻ ሳይሆንም በጂኦ ፖለቲክስ  
ያሉበት ቀጣና ተፈላጊ ቀጣና ነው፡፡ ይሁንና ግን 
በተፈላጊነቱ ደረጃ የበለፀገ አይደለም፡፡ በተለይ ደግሞ 
ኢትየጵያ ካላት የተፈጥሮ ሀብትና የመልማት አቅም 
አንፃር  እጅግ ብዙ ወደ ኋላ ቀርታለች፡፡ ስለዚህ ይህን 
ለመለወጥ የሚያስችል አዲስ ዕይታ ይፈልጋል፡፡ 

የዕድገትና ትብብር ማዕቀፎች መጠናከር 
አለባቸው። ቀጣናው ለማደግ በሚያደርገው ጥረት 
ውስጥ ትልቁ ማነቆ ቴክኖሎጂ እና ፋይናንስ ነው። 
ይህን እንዴት መፍታት ይቻላል በሚለው ላይ ልዩ 
ትኩረት መስጠትና ብስለት የተሞላው አካሄድ 
መከተል ግድ ይላል፡፡

አዲስ ዘመን፡- በዚህ ሂደት ውስጥ  የዓለም 
ግዙፍ የፋይናንስ ተቋማት  ሚና ምን ሊሆን 
ይችላል?

አዳነች ዶ/ር፡- ዓለም አቀፍ ፋይናንስ ተቋማት 
የየራሳቸው ዓላማ አላቸው፡፡ ኢትዮጵያ ብቻም 
ሳትሆን ሌሎች ሀገራትም ራሳቸውን ችለው እንዲወጡ 
አይፈለግም፡፡ ኢትዮጵያን የመሰሉ ሀገራት የውሃ እና 
ሌሎች ሀብቶቻቸውን ሳይንሳዊ እና በተጠና መንገድ 
መጠቀም ከጀመሩ ከጥገኝነት እየተላቀቁ ይሄዳሉ 
ማለት ነው፡፡ ይህን ደግሞ ፈጽሞ መቀበል የማይፈልጉ 
አካላት አሉ፡፡ በመሆኑም ወሣኝ ለሚባሉ የልማት 
አውታሮች ብድር አይፈቅዱም፡፡ አፍሪካ ያላትን 
የተፈጥሮ ሀብት እየተጠቀመች አይደለም፡፡ ይህ ደግሞ 
ዘመናትን የተሻገረ እና የተከማቸ የቤት ሥራ ስለመኖሩ 
ማሳያ ነው፡፡ 

ይህን ፈተና ነው ብሎ ከመቀመጥ ሌሎች 
የፋይናንስ አማራጮችንና አሠራሮችን መከተል 
ያስፈልጋል። የቀኝ ገዥዎች ፍላጎትም በዚሁ ውስጥ 

ጎልቶ ይወጣል። ሲገዟቸው በነበሩ ሀገራት ውስጥ 
ተፅዕኖ ማሳደር ይፈልጋሉ፡፡ ይህ ማለት ደግሞ 
የአፍሪካን ዕድገት የመወሰን ፍላጎታቸው አሁንም 
አለ ማለት ነው። በአጠቃላይ ለማደግ በሚደረገው 
ግብግብ ብዙ ፈተናዎች አሉ፡፡ እነዚህ ውስጣዊና 
ውጫዊ ፈተናዎች ደግሞ መፍትሄ ካልተሰራላቸው 
የታሰበውን ማሳካት አይቻልም ፡፡ 

አዲስ ዘመን፡-  ኢትዮጵያ የውሃ ማማ ናት 
የሚባል ነገር አለ ፤ እውነት የውሃ ማማ ናት? 

አዳነች ዶ/ር፡- እርግጥ ነው ኢትዮጵያ የውሃ 
ማማ ናት፡፡ ይህ ማለት ግን የተከማቸ ውሃ ወይንም 
ውሃ የሞላበት ምድር ናት ማለት አይደለም፡፡ 
እንደሚታወቀው የኢትዮጵያ የውሃ ምንጭ 80 እስከ 
90 ከመቶ የሚሆነው በሰሜናዊ ምዕራብ አካባቢ 
በዓባይ እና ባሮ አካባቢ ባሉ ተፋሰሶች ውስጥ ነው። 
በዚህ አካባቢ የሚኖረው የሀገሬው ህዝብ ብዛት 40 
ከመቶ ነው፡፡ እንግዲህ በዚህ ተፋሰስ ያለው ውሃ 
የገፀ ምድር ሲሆን ሙሉ ለሙሉ ኢትዮጵያ ውስጥ 
አይቀርም፡፡ ይልቁንም ከታችኛው የተፋሰሱ ሥፍራ 
የሚገኙ ሀገራት የበለጠ ተጠቃሚ ናቸው፡፡ ውሃው 
ቀጥታ ወደ እነርሱ ይሄዳል፡፡ በመሆኑም ኢትዮጵያ 
የውሃ ምንጭና ማማ ናት ማለት ውሃው በሙሉ እኛ 
ዘንድ ይከማቻል ማለት አይደለም፡፡

በኢትዮጵያ የምስራቁ ክፍል ሰፊ ህዝብ 
የሚኖርበት ሲሆን በዚህ አካባቢ ደግሞ 10 እስከ 20 
ከመቶ ብቻ ነው የዝናብ መጠኑ፡፡ ይህ ማለት ሰፊ 
ህዝብ ውሃ በአግባቡ እያገኘ አይደለም ማለት ነው፡፡ 
አንዳንድ ሀገራት ለምን ኢትዮጵያ የከርሰ ምድር ውሃ 
አትጠቀም ብለው ይከሳሉ፡፡ 

እውነታው በምልክዓምድራዊ አቀማመጥ 
ሳቢያ ኢትዮጵያ ያላት ሀብት ከምትጠቀመው ይልቅ 
ሌሎች የሚጠቀሙት ይበልጣል፡፡ ስለዚህ በዚህ 
አግባብ የውሃ ማማ ናት የሚለውን መረዳት ይገባል። 
በመሆኑም ወቀሳም ውሃ አይቋጥርም፡፡ ይህን  
ተጠቀሚ ይኸኛውን አትጠቀሚ የሚል አካልም ሊኖር 
አይገባም፡፡

አዲስ መዘመን፡-  በእርሶ እይታ በምስራቅ 
አፍሪካ የሚስተዋለው ፈተና ምክንያቱ  ምንድን 
ነው?

አዳነች ዶ/ር፡-  ኢትዮጵያ ውስጥ  ወይንም 
ምስራቅ አፍሪካ ብቻ ሳይሆን እንደ አፍሪካ የተፈጥሮ 
ሀብትን በነፃነት በመጠቀም ሀገራት ለማደግ 
የሚያደርጉት ጥረት የማይዋጥላቸው በርካቶች 
ናቸው። በምስራቅ አፍሪካ ያለው የቀኝ ገዥዎች 
ፍላጎት ምን ይመስላል ብሎ መገምገም ተገቢ ነው፡፡ 
በተጨማሪም አሁናዊ ሁኔታዎች ወደየት ያመላክታሉ፤ 
ያለፉትስ ምንድን ነበሩ፤ በቀጣይስ ምን ሊሆን ይችላል 
ብሎ መተንተን ጠቃሚ ነው፡፡

የኢትዮጵያን  ጉዳይ  በተለይ ለማየት ስንሞክር፤  
እንደ ሀገር ያለንበትን ሁኔታ መገምምና መረዳት ተገቢ 
ነው፡፡ የኢትዮጵያን ዕድገት የማይሹ በርካቶች ናቸው፡
፡ በመሆኑም ሀብቷን በመጠቀም እድገት እንዲኖራት 
አይፈልጉም፡፡ ይህም በመሆኑም ኢትዮጵያ 
ታድግበታለች ወይንም ህዝቦቿ ይለወጡበታል 
ተብለው የሚታሰቡ መንገዶች ሁሉ ዝግ ለማድረግ 
ይጥራሉ፡፡ 

ለአብነትም ለህዳሴው ግድብ ብድር ለማግኘት 
በዓለም ላይ ታላላቅ አበዳሪ አካላት በሙሉ ፈቃደኛ 
አልሆኑም፡፡ ይህ የሚያመለክተው የራሳችንን ሀብት 
ለመጠቀም በምናደርገው ጥረት ፈቃድ እንድንጠይቅ 
የሚፈልጉ አካላት መኖራቸውን ነው፡፡

በሌላ መልኩ ደግሞ ኢትዮጵያ ውስጥ የሚታዩ በጎ 
ዕድገቶችን የማይፈልጉ አካላት የፋይናንስ ምንጮችና 
ገንዘብ አማራጮች እንዳይኖሩን የራሳቸውን ድብቅ 
ሥራ እየሠሩ ነው፡፡ ከዚህ ባሻገር በቀጣናው ያለው 
ከፍተኛ ሀብት ወደ ጥቅም ሲቀየር ቀጣናው የመለወጥ 
አቅሙ ትልቅ ነው፡፡ 

ይህ የምሥራቅ አፍሪካ ቀጣና ለውጥ ደግሞ በትልቁ 
ከኢትዮጵያ ዕድገት የሚመነጭ ይሆናል፡፡ በመሆኑም 
ይህ የማይዋጥላቸው በርካታ አካላት በተቻለ መጠንና 
አቅም ማደናቀፍ እንደሚፈልጉ መረዳት ያስፈልጋል። 

እነዚህ እና ሌሎች ፈተናዎች ተደማምረው ሊፈትኑን 
ይችላሉ፡፡ ይሁንና ግን በረጅም ጊዜ ራዕይ በመንደፍ 
እና ሀገራዊ ጥቅምን በማስከበር ኢትዮጵያን አሸናፊ 
ማድረግ ይችላል፡፡ አሁናዊ ፈተናዎች የነገ የጥንካሬ 
መሠረት መሆናቸውንም ማስተዋል ይገባል፡፡ 

አዲስ ዘመን፡- የኢትዮጵያን መፃኢ 
ዕድል ለመወሰንና የተፈጥሮ ፀጋን ለመጠቀም 
ከምሁራንና መንግሥት ምን ይጠበቃል?

አዳነች ዶ/ር፡- ይህ መሠረታዊ ጥያቄ ነው። 
ከሁሉም ቀድሞ መምጣት ያለበት ጉዳይ ብሄራዊ 
ጥቅም ነው፡፡ ይህን ይሆን ዘንድ ደግሞ ሁሉም 
በየሙያ መስኩ መሥራት አለበት፡፡ ያለን የተፈጥሮ 
ሀብት ከመጠቀም አኳያ ብዙ አልተጓዝንም፤ በትጋት 
መሥራት ይጠበቅብናል፡፡

የኢትዮጵያን ቀጣይ ዕጣ ፋንታ ከሚወስኑ 
ሀብቶች አንዱ የተፈጥሮ ሀብትን በአግባቡ ጥቅም 
ላይ ማዋል ነው፡፡ ይህ እንዲሆን ደግሞ ምሁራን 
ሚናቸው ትልቁን ስፍራ ይይዛል፡፡ በመረጃ የዳበሩ 
ጥናታዊ ፅሁፎችን ማከናወንና ለቀሪው ትውልድ 
ጭምር ማስቀመጥ ይገባል፡፡ ሀገራችን ያላትን ሀብት 
እንዴት፣ በምን ሁኔታ እና በምን ዓይነት መንገድ 
ጥቅም ላይ ማዋል አለብን የሚለውን ሳይንሳዊ 
ትንታኔ በታከለበት መንገድ መመለስ ይገባል፡፡ 
ይህን የሚያደርጉት ደግሞ ምሁራን በሚያመጧቸው 
የጥናት ውጤቶች መሆን አለበት፡፡ 

እኛ እንደ ኢትዮጵያ ብዙ ያልሠራናቸው ጉዳዮች 
አሉ፡፡ የዓባይ የታችኛው ተፋስስ ሀገራት በዓባይ 
ውሃ ላይ በርካታ ጥናቶችን አካሂደዋል፡፡ ከጥናትም 
ባሻገር በከፍተኛ ደረጃ ተጠቃሚ ሆነዋል፡፡ እኛ 
ገና በጥቂቱ ለመጠቀም ስንጀምር እንኳን ፈተናዎች 
በርክተዋል። ይህ የሚያመለክተው ገና ሀብታችንን 
በአግባቡ አለመጠቀማችን ብሎም በዚህ ላይ 
የበሰሉ ጥናቶችን አማድረጋችን ነው፡፡ ስለዚህ ይህን 
ከግምት ውስጥ በማስገባት ምሁራን የጠለቀ ሥራ 
ይጠበቅባቸዋል፡፡

መንግሥትም ቢሆን ሚናው ቀላል አይደለም፡፡ 
በተለይ ድንበር ተሻጋሪ ወንዞች ላይ የሚነሱ አከራካሪ 
ነጥቦች ብዙ ናቸው፡፡ ለእነዚህ ምላሽ ለመስጠት 
የሚያስችሉ ዓለም አቀፍ እና ሀገር አቀፍ የሕግና 
ፖሊሲ ማዕቀፎች በአግባቡ እንዲተገቡ ትኩረት 
መስጠት አለበት፡፡ በአሁኑ ወቅት የህዳሴውን 
ግድብ ጨምሮ በርካታ ተስፋ ሰጪ ሥራዎች እንደ 
መንግሥት እየተሠሩ ሲሆን፤ በቀጣይ ከዚህ በበለጠ 
ለመሥራት ፖሊሲዎችን መንደፍ፤ ምሁራንን 
ማሳተፍ፣ የተፈጥሮ ሀብቶችን በአግባቡ መለየትና 
መጠቀም አስፈላጊ ነው።

አዲስ ዘመን፡- እርስዎ አሁን ባሉበት 
ቀጣናዊ ተቋም ውስጥ ሆነው የኢትዮጵያን 
ጥቅም ለማስከበር እስከምን ድረስ ይሠራሉ?

አዳነች ዶ/ር፡- እኔ አሁን የምሰራው እንደ 
ምስራቅ አፍሪካ ቢሆንም ለሀገሬ  ጉዳይና ጥቅም  
ትኩረት እሰጣለሁ፡፡ በመሠረቱ የምስራቅ አፍሪካ 
ዕድገት መሠረቷ ኢትዮጵያ ናት፡፡ ኢትዮጵያ በሁሉም 
መስኮች የምታስመዝግበው ዕድገት እና ልማት 
ሌሎችም ተጠቃሚ እንዲሆኑ ዕድል ይፈጥራል፡፡

በተገኙ አጋጣሚዎች ሁሉ የኢትዮጵያ ብሄራዊ 
ጥቅም እንዲከበር ቀደም ሲል ስሠራ ነበር፤ አሁንም  
እየሠራሁ ነው፤ የአገር ጉዳይ ሁሌም በትኩረት 
የሚሠራ እንጂ በአንድ ሰሞን እንቅስቃሴ የሚገደብ 
አይደለም። እንደ ሀገር ያሉንን መልካም ዕድሎችን 
ወደ ውጤት እንዲቀየሩ፤ ፈተናዎችን በድል 
ለመሻገር በሚያስችሉ ሥራዎች ላይ ትኩረት አድርጌ 
እንቀሳቀሳለሁ፤ በቀጣናዊ ጉዳይም የኢትዮጵያ 
ጥቅም እንዲጠበቅና እንዲከበር ብሎም ሃሳቧ 
ተደማጭነት እንዲኖረው እየሠራሁ ነው፡፡

አዲስ ዘመን፡- ከዝግጅት ክፍላችን ጋር 
ላደረጉት ቆይታ ከልብ አመሰግናለሁ፡፡

አዳነች ዶ/ር፡- እኔም እንግዳችሁ ስለሆንኩ 
የጋራና  ሀገራዊ በሆኑ ጉዳዮች ላይ ሃሳብ እንድሰጥ 
ስለጋበዛችሁኝ አመሰግናለሁ፡፡ 

ከገጽ 6 የዞረ

ተጠየቅ
‹‹ሀገራት የተፈጥሮ ሀብታቸውን...

ነፃ ሃሳብ
አዲስ ዘመን   ረቡዕ መስከረም 9 ቀን 2016 ዓ.ም

ፖለቲካ እና ልዩ ልዩ 

ዘካርያስ 

አሮጌውን የ2015 ዓ.ም   ሽኝተን እነሆ አዲሱን 2016 
ዓ.ም ከተቀበልን ቀናቶች እየተቆጠሩ ነው። በዘመናት 
አቆጣጠር ሄደት ውስጥ  እንኳን አደረሳችሁ፤ አደረሰን! 
እየተባባልን፣ አሮጌውን ዓመት እየሸኘን  አዲሱን ዓመት 
በተስፋ ስንቀበል ኖረናል፤ ተስፋ    የመኖር  ትልቁ  
አቅም  ነውና    ዘንድሮም አዲሱን ዓመት  በተመሳሳይ  
መልኩ በብዙ  ተስፋ   ተቀብለናል፡፡  

አዲሱን ዓመት በተስፋ  ስንቀበል   በቀደመው 
ዓመት የጀመርነውን ለማስቀጠል፣ በቀደመው 
ተሞክሯችን ላይ ተመስርተን አዲስ ነገር ለመስራት 
በማሰብና በማቀድም ነው፡፡ ከሁሉም በላይ ደግሞ 
እያንዳንዳችን በሕይወታችን  እውን ልናደርገው 
የምንፈልገውን ትልቁን ሕልማችን  እና ይዞት ሊመጣ 
የሚችለውን  ፈተና  በማሰብ ጭምር ነው፡፡ 

ሀገርም እንደዚያው ናት፡፡ በዘመናት ውስጥ  
ለመሆን የምትፈልገውን መሻቷን ሆና ለመገኘት ተስፋ 
አድርጋ  ትንቀሳቀሳለች ። ተስፋዋን ወደሚጨበጥ ራእይ  
ለመለወጥ  ሕዝቦቿን  በንቃት አሰልፋ  የሚከፈለውን 
ሁሉ መስዋዕትነት ለመክፈል ዝግጁነት ትፈጥራለች። 
ዝግጁነትን  ወደ ተጨባጭ አቅም በመለወጥም መሆን 
የፈለገችውን ሆና ትገኛለች  ። ለዚህ ደግሞ አመታትን  
የስኬት መለኪያ አድርጋ ትጠቀማለች። 

ሀገራችን ኢትዮጵያም በዘመናት መካከል 
በነበሩ ትውልዶች  ብዙ የብልጽግና ተስፋ ሰንቃ 
ተንቀሳቅሳለች። ተስፋዎቹ በብዙ ተግዳሮቶች 
ተፈትነው የተጠበቀውን ያህል ፍሬ ማፍራት ባይችሉም  
እንደሀገር  በለውጥ ውስት  ስለመሆንዋ  የተለያዩ 
የታሪክ ትርክቶች የሚያረጋግጡት እውነታ ነው።

በተለይም ከለውጡ ዋዜማ ጀምሮ ሀገራዊ 
ብልጽግና ለማምጣት  በሀገሪቱ የተፈጠረው መነቃቃት፣  
መነቃቃቱ የፈጠረው ራዕይ  ትልቅ ታሪካዊ ክስተት 
እንደሆነ ይታመናል። ራዕዩን  ተጨባጭ ለማድረግ  
ስትራቴጂዎች ተነድፈው፣   በየዓመቱ እቅዶች 
እየወጡ እየተተገበሩ ስኬቶችም እየተመዘገቡ ናቸው። 
እነዚያ ስኬቶች ለቀጣይ እቅዶች  ጥሪት፣ ተሞክሮና 
መንደርደሪያ እየሆኑም  ይገኛሉ፡፡ 

በ2015 ዓመት በጀት ዓመትም የሆነው ይሄው 
ነው፡፡ በዓመቱ በተለያዩ ዘርፎች  እቅዶች ወጥተው 
መተግበራቸውን ተከትሎ እንደ ተቋም፣ እንደ ክልል፣ 
እንደ ሀገር ስኬቶች ተመዝግበዋል፡፡ እንደ ስኬቶቹ 
አዲሱን ዓመት በባዶ እንዳንቀበለው፣  ጥሪት ይዘን 
እንድንቀበለውም አስችለውናል፤ እጅህ ከምን 
እንዳይለን አርገውናል፡፡ 

በዓመቱ ስኬት ተመዝግቦባቸው ለአዲሱ 
ዓመትም ጥሪት ማፍራት ከተቻለባቸው ዘርፎች 
አንዱ የግብርናው ዘርፍ ነው፡፡ በዘርፉ የተመዘገበውን 
ስኬት መጥቀስ ለቀጣይ ስራም ፋይዳው ከፍተኛ 
ነው። በዘርፉ ምርትና ምርታማነት እየጨመረ ሲሆን፣ 
በዚህም የሀገሪቱን የግብርና ምርት ፍላጎት ማርካት 
እየተቻለ ይገኛል።

 በወጪ ንግድ  እንደ ቡና፣ አበባ አትክልትና 
ፍራፍሬ፣ የቅባት እህሎች፣ ወዘተ ያሉትን የዘርፉ 
ምርቶችን ለውጭ ገበያ በመላክ የውጭ ምንዛሬ 
በማግኘት በኩል አኩሪ ታሪክ ማስመዝገብ ተችሏል። 
ከግብርናው ዘርፍ ክንውኖች መካከልም ተጠቃሽ 
እየሆነ የመጣውን ስንዴ እዚህ ላይ ማንሳት 
ያስፈልጋል።

 በስንዴ ልማት በተለይ በበጋ ስንዴ መስኖ ልማት 
የተገኘው ስኬት ሀገርንና ህዝቧን ያኮራ ሆኗል። ሀገሪቱ 
ከሶስት ዓመት በፊት ለመጀመሪያ ጊዜ የመስኖ ስንዴ 
ልማት በቆላማው አካባቢ ስትጀምር ሶስት ነጥብ 
ስድስት ሚሊየን  ኩንታል ስንዴ ነበር ያመረተችው። 
በሁለተኛው ዓመት ደግሞ 26 ሚሊየን ኩንታል ስንዴ 
ተገኘ። ለሶስተኛ ጊዜ ባለፈው ዓመት 53 ሚሊየን 
ኩንታል ስንዴ በመስኖ ለማልማት ታቅዶ 47 ሚሊየን 
ኩንታል ማግኘት ተችሏል፡፡ 

ይህ ስኬት በአፍሪካ ልማት ባንክና በሌሎች 
ዓለም አቀፍ ተቋማት ጭምር አድናቆትን ማግኘት 
ችሏል፡፡ በመስኖ ስንዴ ልማት የተገኘው የስንዴ 
ምርት ከመኸርና በልግ ስንዴ ምርት ጋር ተዳምሮ 
ከሀገራዊ ዓመታዊ የስንዴ ምርት ፍጆታ በላይ 
መሆኑ በመረጋገጡም ሀገሪቱ ስንዴ ለጎረቤት ሀገሮች 
የላከችበት ሁኔታ እንዲፈጠር አርጓል፡፡ 

ልብ በሉ፤ በሀገራዊ የስንዴ ልማቱ ሀገራዊ 
የስንዴ ፍላጎትን መመለስ ተችሏል፤ ስኬቱ ሀገሪቱ 
እስከ 700 ሚሊየን ዶላር በማውጣት ከውጭ ስንዴ 
የምታስመጣበትን ሁኔታ አስቀርቶታል፤ ስንዴ በታሪክ 
ለመጀመሪያ ጊዜ ለውጭ ገበያ የቀረበው፤ ዓመቱ ስንዴ 
በከፍተኛ የውጭ ምንዛሬ ከውጭ ከማስመጣት ወደ 
መላክ የተጀመረበት ዓመት ነው፡፡ 

ዓመቱ በዩክሬንና ሩሲያ መካከል ከፍተኛ ጦርነት 
እየተካሄደ የቆየበት መሆኑ ይታወቃል፡፡ እነዚህ ሀገሮች 
ደግሞ በስንዴ ምርታቸውና በመሳሰሉት በዓለም ታዋቂ 
ናቸው፤ ጦርነቱ ይህን አቅርቦት በማስተጓጎሉ ከእነዚህ 
ሀገሮች ስንዴ ይገዙ በነበሩ ሀገሮች ላይ ከፍተኛ ችግር 
እንዲከተል አርጓል፤ ኢትዮጵያ የሚያስፈልጋትን 
የስንዴ ምርት ባታመርት ኖሮ ሊደርስባት ይችል 
የነበረውን ማሰብ ይገባል፡፡ 

ከስንዴ አኳያ ስንመለከት ስኬቱ በቀደሙት 
ዓመታት የጀመረ ቢሆንም፣ ዓመቱ ከፍተኛ ስኬት 
የተመዘገበበት እንደመሆኑ በስንዴ ልማት ለ2016 
አዲስ ዓመት ትልቅ አቅም ይዘን ነው ወደ አዲስ 
ዓመት የተሸጋገርነው ማለት ይቻላል፡፡ ዓመቱ በስንዴ 
ምርት ስኬታማ የተሆነበት ብቻ ሳይሆን በቀጣይም 
ይህን ስኬት በማጠናከር የበለጠ ውጤታማ መሆን 
እንደሚቻል የታየበት ነው፡፡ 

ሌላው  በዓመቱ የተመዘገበው  ስኬት በአረንጓዴ 
አሻራ መርሀ ግብር የተመዘገበው ነው፡፡ ባለፉት አራት 
ዓመታትም በአረንጓዴ አሻራ ስኬት ተመዝግቧል፤ 
ይህን ስኬት በ2015 ዓመትም ማስቀጠል ተችሏል። 
እንደሚታወቀው ለአራት ዓመታት በተካሄደው 
የመጀመሪያው የአረንጓዴ አሻራ መርሀ ግብር 20 
ቢሊየን ችግኞችን ለመትከል ታቅዶ ከእቅድ በላይ 25 
ቢሊየን ችግኞችን መትከል ተችሏል፡፡ 

በዚህ ወቅት በአንድ ጀንበር 200 ሚሊየን 
ችግኞችን በአንድ ጀንበር ለመትከል ታቅዶ ከ350 
ሚሊየን በላይ ችግኞችን መትከል ተችሏል፤ ስኬቱ 
በዓለም  በአንድ ጀንበር በርካታ ችግኞችን በመትከል 
የምትታወቀውን ሕንድን ክብረ ወሰን የሰበረና ታላቅ 
ክንውን ነበር፡፡ 

በ2015 ኢትዮጵያ ለመትከል ከያዘችው ስድስት 
ነጥብ ሶስት ቢሊየን ችግኞች ምን ያህል እንደተከለች 
የተጠናቀረ መረጃ ገና ይፋ ባይደረግም፣ በአንድ ጀንበር 
500 ሚሊየን ችግኞችን ለመትከል ከተያዘው እቅድ 
567 ሚሊየን አካባቢ ችግኝ ተከላ መፈጸሙ የዓመቱ 
እቅድ ሊሳካ እንደሚችል መገመት ይቻላል።  ይህ 
ስኬት በሁለተኛው ምዕራፍ አረንጓዴ አሻራ መርሀ 
ግብር ስኬታማ ተግባር ለማከናወን በተሞክሮነት፣ 
በስንቅነት ያገለግላልና  ሌላ ጥሪት ይዘን ወደ አዲሱ 
ዓመት የተሸጋገርንበት ነው፡፡ 

ከዓመቱ ስኬቶች መካከል በዋናነት የሚጠቀሰው 
ሌላው ተግባር የአያሌ ዜጎችን ሕይወት የቀጠፈው እና 
ከፍተኛ ቁሳዊ ውድመት ያደረሰው የሰሜን ኢትዮጵያ 
ጦርነት በሰላም ስምምነት የቆመበት ዓመት መሆኑ 
ነው፡፡ ሀገሪቱ ወደ ጦርነቱ የገባቸው የሰላም ጥሪዋ 
ስለተገፋ ተገዳ መሆኑ ይታወቃል፡፡ የተከፈተባትን 
ጦርነት እየመከተችም ችግሩ በሰላማዊ መንገድ 
እንዲጠናቀቅ ያልፈነቀለችው ድንጋይ አልነበረም። 

አሜሪካና የተለያዩ ወገኖች የሰላም ውይይት 
እንዲደረግ ሲጠይቁም ችግሩ አፍሪካዊ ነው፤ 
መፍትሄውም አፍሪካዊ መሆን አለበት ብላ ጉዳዩ 
ወደ አፍሪካ እንዲመጣ አርጋለች፡፡ በዚህም በአፍሪካ 
ሕብረት፣ በኬንያና ደቡብ አፍሪካ አቀራራቢነት 
በደቡብ አፍሪካ ፕሪቶሪያ በተካሄደ የሰላም ድርድር 

ጦርነቱ ቆሞ የስምምነት ስምምነት ላይ እንዲደረስ 
ተደርጓል፡፡ 

በሰላም ስምምነቱ መሰረትም በትግራይ ነገሮች 
ወደ ቀድሞ ሁኔታቸው እንዲመለሱ ብዙ ተሰርቷል፤ 
ብዙም ለውጥም መጥቷል፡፡ መንግስት ፊትም ፍላጎቱ 
ችግሩ በሰላማዊ መንገድ እንዲፈታ እንደነበረው 
ሁሉ፣ ሁዋላም ችግሩ በአፍሪካዊ መፍትሄ እንዲፈታ  
በነበረው ጸኑ አቋም መሰረትም ችግሩ በሰላማዊ 
አማራጭ መፍትሄ ማግኘት የቻለው በዚሁ ዓመት 
ነበር፡፡ 

ጦርነቱ ሀገሪቱን ለሰብአዊና ቁሳዊ እንዲሁም 
ፖለቲካዊ፣ ምጣኔ ሀብታዊና ማህበራዊ ቀውስ ዳርጓት 
ነው ያለፈው፡፡ ሀገሪቱ በዓለም አቀፍ እና በአንዳንድ 
ሀገሮች ጫና  ሳቢያ ክፉኛ ተፈትናለች። ጫናው 
እየቀለለ የመጣውም የሰሜን ኢትየጵያውያን ጦርነት 
በፕሪቶሪያው ስምምነት መሰረት በሰላም ለመፍታት 
የተደረሰውን ስምምነት ተከትሎ ነው፡፡ 

ዓመቱ ሀገሪቱ ባደረገችው የሰላም ጥረት መሰረት 
ጦርነት የቆመበትና ችግሮች በሰላማዊ መንገድ 
መፍታት የጀመሩበት እንደመሆኑ ሀገራችን ትልቅ 
ስኬት ያስመዘገበችበት ነው፤ ይህን ስኬት እና ስኬቱን 
ተከትሎ በሀገሪቱ የሰላም አየር መስፈን የጀመረበትና 
የተደረጉ ዲፕሎማሲያዊ ጥረቶችን ተከትሎ አንዳንድ 
ጫናዎችም   እየላሉ ያሉበት ሁኔታም መፈጠሩም 
በስኬት ሊያዝ ይገባል፡፡ እነዚህ ስኬቶች በአዲሱ ዓመት 
ብዙ መስራት የሚያስችሉ መደላድሎች ናቸው፡፡ 

ስኬቱ በቀጣይ በፖለቲካው በምጣኔ ሀብቱና 
በማህበራዊው መስክ ሰፊ ስራ መስራት የሚያስችል 
እንደመሆኑ ለ2016 አዲስ ዓመት ትልቅ ስንቅ ተደርጎ 
ሊወሰድ ይገባል፡፡ ይህ ስኬት በቀጣይ በፖለቲካው፣ 
ኢኮኖሚውና ማህበራዊው መስኮች ብዙ መስራት 
የሚያስችል መደላድል ሆኖ ያገለግላልናም በእርግጥም 
ጣፋጭ ስንቅ፣ ትልቅ አቅም ሆኖ ተብሎ ሊወሰድ 
ይችላል፡፡ 

በኮቪድ፣ ግጭቶችና ጦርነት እንዲሁም ዓለም 
አቀፍ ጫና ሳቢያ የኢንዱስትሪው ዘርፍ ክፉኛ 
ተጎድቶ እንደነበር ይታወቃል፡፡ እነዚህ እና ሌሎች 
ችግሮች ኢንዱስትሪዎች ግብአት፣ በቂ የኤሌክትሪክ 
ኃይል፣ ገበያም ጭምር እንዳያገኙ አርገዋል፡፡ በርካታ 
ኢንዱስትሪዎች ስራ አቁመው ነበር፤ ኢንዱስትሪዎች 
በኤሌክትሪከ ኃይል አቅርቦት እጥረት የተነሳ ከማምረት 
አቅማቸው ከ50 በመቶ ያልበለጠውን ብቻ ነበር 
ሲጠቀሙ የቆዩት፡፡ 

ይህ አምራች ዘርፍ መነቃቃት ማሳየት የጀመረው 
በ2015 ዓመት ነው፡፡ ይህ የሆነው ደግሞ መንግስት 
ዘርፉ እንዲነቃቃ ለማድረግ ባከናወናቸው ተግባሮች 
ነው፡፡ መንግስት በኢትዮጵያ ታምርት ንቅናቄ 
ባከናወነው ተግባር ስራ አቁመው የነበሩ በርካታ 
ኢንዱስትሪዎች ወደ ስራ የተመለሱበት ሁኔታ 
ተፈጥሯል፡፡ ንቅናቄው የአምራች ዘርፉ ጥያቄዎችም 
አድማጭ እንዲያገኙ እያረገ ነው፡፡

ሌላው የዓመቱ ስኬት ሀገሪቱ በቅርቡ 
የተጎናጸፈችው ዲፕሎማሲያዊ ድል ነው፤ ብሪክስን 
የተቀላቀለችበት ድል፡፡ ይህ ድል በከፍተኛ 
ዲፕሎማሲያዊ ድል የተመዘገበ ተብሏል፡፡ ሀገሪቱ 
ባለፉት ዓመታት በዓለም አቀፍ ተቋማትና በአንዳንድ 
የበለጸጉ ሀገሮችና እነሱ በሚዘውሯቸው ዓለም ዓቀፍ 
ተቋማት የደረሰባት ጫና ሌላ ተጨማሪ አማራጭ 
እንዲኖራት የሚያስገድድ ነበር፡፡ ብሪክስን መቀላቀሏ 
ይህን ክፍተት እንድትሞላ፣ ወዳጆቿን እንድታበረክት 
ያስችላታል፡፡ 

የብሪክስ መስራቾች ግዙፍ ሀብት የሚያንቀሳቅሱ፣ 
በገቢ ንግዳቸው የሚያማልሉ/ሶስት ትሪሊየን የሚሆን 
የገቢ ንግድ ያላቸው/፣ከዓለም ህዝብ 40 በመቶውን 
የሚይዙ ናቸው፡፡ ይህ ደግሞ ህብረቱን የተቀላቀሉትን 
ስድስት አዳዲስ ሀገሮች/ ኢትዮጵያ፣ ግብጽ፣ ሳኡዲ 
አረቢያ፣ ኢራን፣ የተባበሩት ኤምሬትና አውስትራሊያ/
ሀብት፣ የህዝብ ብዛትና የገቢ ንግድ ሳይጨምር ነው።  

በብዙ ስኬቶችና ተሞክሮዎች የተቀበልነው አዲስ ዓመት 
በእዚህ ላይ ሕብረቱ አዲስ የልማት ባንክ የሚባል 
ግዙፍ ተቋምም የመሰረተ ነው፡፡ 

ሀገሪቱ በተጠናቀቀው ዓመት መጨረሻ አካባቢ 
የተቀላቀለችው  ትልቅ ገበያ፣ ኢንቨስትመንትና 
ፋይናንስ ይዞ የመጣ ተቋምን ነው፤ ይህም ለ2016ና 
ቀጥሎ ለሚመጡት ዘመናት የሚሆን ትልቅ አቅም 
የተገኘበት ዓመት ነው፡፡ ሀገሪቱ ይህን ትልቅ አቅምም 
ይዛ ነው አዲሱ ዓመት የተቀበለችው፡፡

ሀገሪቱ ተቋሙን ስትቀላቀል ልማቷን ገበያዋን 
ታሳቢ አርጋ ነው፡፡ ሀገሪቱ ብልጽግናን ለማረጋገጥ ራዕይ 
ሰንቃ እየሰራች ያለች፤ ስኬቶችንም ማየት የጀመረች 
ናት፡፡ በግብርናው በኢንዱስትሪውና በአገልግሎቱ 
እንዲሁም በሌሎች ዘርፎች ሰፋፊ እቅዶችን እያወጣች 
እየተገበረችም ናት፡፡ 

ለእዚህ ሁሉ አጋር፣ ገበያ፣ ኢንቨስትመንት፣ 
የውጭ ፋይናንስ በእጅጉ ያስፈልጋታል፡፡ ብሪክስን 
መቀላቀሏ እነዚህን አቅሞች ለማግኘት ጥሩ አማራጭ 
ሕብረት ይሆንላታል፡፡ እየደረሰባት ያለው ጫናም 
ለማቅለል የራሱን ሚና ሊጫወት ይችላል፡፡ 

በዚህ በኩል በ2015 ትልቅ ስራ ተሰርቷል፤ ለ2016 
አዲስ ዓመት ስንቅ ሊሆን የሚችልም ስኬት ነው 
የተመዘገበው፡፡ ጫናዎች  ይህም ድል ሀገር ትልቅ 
አቅም ይዛ ወደ አዲሱ 2016 ዓመት የተሸጋገረችበት 
በሚል ሊታይ ይችላል፡፡ 

በአዲስ ዓመት ዋዜማ ላይ ሆነን ደግሞ የአባይ 
ግድብ አራተኛ ዙር የውሃ ሙሌት መጠናቀቁን ጠቅላይ 
ሚኒስትር ዶክተር ዐቢይ አሕመድ ይፋ አድርገዋል። 
ግድቡ አራተኛውን ሙሌት ተከትሎ የያዘው የውሃ 
መጠን ከ42 ቢሊየን ሜትር ኩብ በላይ ነው፡፡ 

አሁን የሀገራችን ግዙፉ ሀይቅ ጣና የያዘውን ውሃ 
ያህል በታላቁ በአባይ ግድብ ተይዟል፡፡ 

ኢትዮጵያውያን ጣናን ያህል የውሃ አካል 
ፈጥረዋል፡፡ ይህ የአባይ ግድብ  አራተኛው ዙር ሙሌት 
በስኬት መጠናቀቅና ግድቡ በጣና ልክ ላይ መድረሱ 
የዓመቱን ስኬቶች ከፍታ ይበልጥ የሚጨምር ታላቅ 
ስኬት ነው፡፡ 

ኢትዮጵያ ከ2003 ጀምሮ ለግንባታው 
የሚጠበቅባቸውን በማበርከት አሻራቸውን እያኖሩ፣ 
በየሙያ መስካቸውም ጠንከረው እየሰሩ፣ በግድቡ 
ላይ አንዳንድ የውጭ ኃይሎች  ሲያካሂዱ የነበሩትን 
አፍራሽ ተግባር እየመከቱ፣ ለዚህ ታላቅ የስኬት 
ምእራፍ ያደረሱ እንደመሆኑ የግድቡ አራተኛ ዙር 
የውሃ ሙሌት የተጠናቀቀው 2015 ዓመት ከስኬትም 
በላይ ስኬት ተብሎ ይይዛል፡፡ 

እነዚህ ስኬቶች የተመዘገቡት በዓመቱ መጀመሪያ 
ላይ  ምንም እንኳ የፕሪቶሪያውን ስምምነት ተከትሎ 
ጦርነት ቢቆምም፣ በሀገሪቱ ላይ ይደረግ የነበረው ጫና 
መቀነስ የጀመረበት ቢሆንም፣ በተለያዩ ፈተናዎች 
ውስጥ በቆየችበት ዓመት ነው፡፡ በተለይ የዩክሬንና 
ሩሲያ ጦርነት፣ ድርቅ ፣ በሀገሪቱ እዚህም እዚያም 
የተከሰቱ ግጭቶችና ሌሎች ተግዳሮቶች ሀገሪቱን 
በእጅጉ ፈትነዋታል፡፡ 

ይህ በፈተና ውስጥ ስኬቶችን የማስመዝገብ ማንነት 
እንደ ትልቅ ጥንካሬ ሊወሰድ የሚችል ነው፡፡ በእዚህ 
ሁሉ ፈተና ውስጥ የተመዘገቡ ስኬቶችን ተይዘው 
ነው እንግዲህ ወደ አዲሱ 2016 ዓመት መሸጋገር 
የተቻለው፡፡ እነዚህና ሌሎች እዚህ ያልተጠቀሱ በገቢ 
አሰባሰብ፣ በውጭ ቀጥታ ኢንቨስትመንት መሳብና 
በመሳሰሉት የተገኙ ስኬቶች ወደ አዲሱ ዓመት 
ጥሪቶችን በመቋጠር፣ ተሞክሮና ልምድ በመያዝ ወደ 
መሸጋገር የተቻላበቸው ናቸው፡፡ 

ወደ አዲሱ ዓመት እንደ የዋሆች ባዶ እጃችንን 
አይደለም የተሸጋገርነው፤ ከፍ ያሉትን ስኬቶች 
ጨብጠን፣ ፈተናዎችን ተጋፍጦ ስኬት ማስመዝገብ 
እንደሚቻል በቂ ተሞከሮ አግኝተን ነው፡፡ እነዚህ  
አቅሞች በአዲሱ ዓመት በሁሉም ዘርፎች የበለጠ 
እንድንሰራ የሚያስችሉን ጥሩ መደላድሎች ሆነው 
ያገለግላሉ፡፡  



አዲስ ዘመን    ረቡዕ መስከረም 9 ቀን 2016 ዓ.ም  ገጽ 9 
 ኢኮኖሚ

ንግድና ግብይት 
ቡናን ማስተዋወቅንና አዳዲስ የገበያ መዳረሻዎችን ማስፋትን 

ያለመው ጉባኤና ኤግዚቢሽን
ፍሬሕይወት አወቀ

በኢትዮጵያ ኢኮኖሚ ውስጥ ትልቅ ቦታ ከሚሰጣቸው 
የግብርና ምርቶች መካከል ቡና አንዱ ነው፡፡ በርካታ 
የቡና ቤተሰቦችን ያቀፈ ሲሆን፣ ኢኮኖሚያዊና ማህበራዊ 
ፋይዳዎቹም ከፍተኛ ናቸው፡፡ 

ቡና በአገሪቱ ያለውን የላቀ ኢኮኖሚያዊ ድርሻ 
ማሳደግ እንዲቻል በልማቱም በግብይቱም በኩል የተለያዩ 
የሪፎርም ሥራዎች  በቡናና ሻይ ባለስልጣን በኩል 
ተሰርተዋል፡፡ የባለስልጣኑ መረጃ እንደሚያመላክተውም፤ 
በሪፎርም ሥራውም ሀገርን፣ የአርሶ አደሩን እና ሌሎች 
በቡና ዘርፍ የተሰማሩ ተዋንያንን ተጠቃሚነት ለማረጋገጥ 
በተደረገው ጥረት ውጤቶችን ማስመዝገብ ተችሏል፡፡

ባለፉት ዓመታት በቡና ግብይት በኩል ከተመዘገቡ 
ውጤቶች መካከል ወደ ውጪ ከተላከ ቡና የሚገኘው 
የውጭ ምንዛሪ እየጨመረ የመጣበት ሁኔታ ይጠቀሳል። 
እስከ 2014 በጀት ዓመት ድረስ በመቶ ሚለዮኖች ዶላር 
ይገኝበት ነበር፤ ይህም በወቅቱ ከፍተኛ መሆኑ ይገለጻል፡፡ 

ይህ ገቢ በ2014 በጀት ዓመት አንድ ነጥብ አራት 
ቢሊዮን የአሜሪካን ዶላር ደርሷል፡፡ ይህም ስኬት በቡና 
የወጪ ንግድ ታሪክ የመጀመሪያው የተባለው መሆንም 
ችሏል፡፡ በ2015 በጀት ዓመት ከዚህ በላይ ገቢ ለማግኘት 
ቢታቀድም፣ በዓለም ገበያ የቡና ዋጋ  መውደቅ ጋር 
በተያዘ  እቅዱን ማሳካት ባይቻልም አንድ ነጥብ 33 
ቢሊዮን የአሜሪካ ዶላር ገቢ ማግኘት ተችሏል፡፡ 

ቀደም ሲል የኢትዮጵያ ቡና ግብይት እጅግ በጣም 
የተንዛዛና ምንም እሴት የማይጨምሩ ተዋንያኖች 
የበዙበት የግብይት ሥርዓት የነበረ ሲሆን፣ ባለፉት 
ዓመታት የተካሄደውን ሪፎርም ተከትሎ ይህንን የግብይት 
ሥርዓት ማሳጠር ተችሏል፡፡ ምርቱንም በቀጥታ ከአርሶ 
አደር ወደ አቅራቢ፤ ከአቅራቢ ደግሞ ወደ ላኪ ማድረስ 
የተቻለበት ስርዓት ተዘርግቷል፡፡ አርሶ አደሮች በቀጥታ 
ቡና ለውጭ ገበያ የሚልኩበት ስርዓትም ተፈጥሯል፡፡ 
እነዚህን ሁሉ ተግባራት ተከትሎ ወደ ውጪ የሚላከው 
የቡና መጠንና የሚገኘው የውጭ ምንዛሪ ጨምሯል፡፡ 
ሀገሪቱ ወደ ውጭ ከሚላክ ቡና በ2016 በጀት ዓመትም 
አንድ ነጥብ 75 ቢሊየን ዶላር የውጭ ምንዛሪ ለማግኘት 
አቅዳለች፡፡  

በቀጣይም ይህን ተጠቃሚነት ይበልጥ ማረጋገጥ 
ይገባል፡፡  ምርትና ምርታማነትን ከማሳደግና ቡናን 
በከፍተኛ ጥራት ከማዘጋጀት በተጨማሪ አንዳንዴ 
በውጭ ገበያው ላይ የሚታየውን ተግዳሮት አሸንፎ 
ለመውጣት  የኢትዮጵያን ቡና ለዓለም ገበያ በማስተዋወቅ 
ሰፊ ገበያ ማግኘት የሚያስችል ሥራ በስፋት መሥራትም 
ይኖርበታል፡፡ 

ለዚህም በመጪው የካቲት በአዲስ አበባ ከተማ 
የሚካሄደው 20ኛው የአፍሪካ ባለ ልዩ ጣዕም የቡናዎች 
እና የኢንተር አፍሪካን ኮፊ ኦርጋናይዜሽን (IACO) 
ጉባኤና ኤግዚቢሽንን   ፋይዳው ከፍተኛ መሆኑ በቅርቡ 
በተሰጠ መግለጫ ላይ ተመልክቷል፡፡ ‹‹የአፍሪካ የቡና 
ሳምንት›› በሚል መሪ ሃሳብ  ለተከታታይ አምስት ቀናት  
የሚካሄደው ይህ ጉባኤና ኤግዚቢሽን የኢትዮጵያን ቡና 
በአፍሪካ እና በዓለም ገበያ ይበልጥ ለማስተዋወቅ ከፍተኛ 
እድል እንደሚፈጥር ታምኖበታል፡፡ 

የኢትዮጵያ ቡና ማህበር ዋና ሥራ አስኪያጅ አቶ 
ግዛት ወርቁ፤ የዓለም የቡና ዋጋ እየወረደ በመጣበት 
በዚህ ጊዜ ጉባኤና ኢግዚቢሽኑ በኢትዮጵያ መካሄዱ 
ትልቅ ዕድል እንደሚመጣ ይናገራሉ፡፡ አሁን ላይ የቡና 
ምርትና ምርታማነት ያደገ ቢሆንም ዓለም አቀፍ የቡና 
ዋጋ የወረደበት ጊዜ  ነው  ያሉት አቶ ግዛት፣ ኤግዚቢሽንና 
ባዛሩ መዘጋጀቱ ወቅታዊና  እጅግ ጠቃሚ እንደሆነ 
ይጠቅሳሉ፡፡ ለኢትዮጵያ ቡና በርካታ የገበያ ዕድሎችን 
ይዞ እንደሚመጣም አመላክተዋል፡፡

እሳቸው እንዳሉት፤ ኢትዮጵያ የቡና መገኛ 
እንደመሆኗ ሰፊ የሆነ የማስተዋወቅ ሥራን መሥራት 
ይገባል፡፡  ይህ ወቅት ደግሞ የኢትዮጵያን ቡና በስፋት 
የማስተዋወቅ እንዲሁም አዳዲስ የገበያ መዳረሻዎችን 
ለማግኘት ጥረት የሚደረግበት ጊዜ ነው፡፡ 

ከመቼውም ጊዜ በበለጠ ዘንድሮ የዓለም የቡና 
ዋጋ በከፍተኛ መጠን መውረዱን የጠቀሱት አቶ ግዛት፤ 
በአንጻሩ በኢትዮጵያ ቡና ከገበሬዎች የሚገዛበት 

እንዲሁም አቅራቢዎችና ላኪዎች የሚሻሻጡበት ዋጋ 
እጅግ ውድ መሆኑን አመልክተዋል፡፡ ግብይቱ ከዓለም 
ዋጋ ጋር ተናብቦ መሄድ እንዳለበትም አስገንዘበው፤ 
መንግሥትም እሴት የማይጨምሩ ደላሎችን ከመሀል 
በማስወጣት የቡና ገበያ በዓለም የገበያ ዋጋ እንዲመራ 
ማድረግ እንደሚጠበቅበት ነው ያስገነዘቡት፡፡ 

ጉባኤና ኢግዚቢሽኑ  እጅግ አስፈላጊና ወሳኝ በሆነ 
ወቅት ላይ መምጣቱንም ዋና ስራ አስኪያጁ ጠቅሰው፣ 
ዘርፈ ብዙ ዕድሎች እንዳሉትም ይናገራሉ፡፡ የካቲት ወር 
ማለት የኢትዮጵያ ቡና የምርት ጊዜውን አጠናቅቆ ወደ 
ገበያ የሚወጣበት ጊዜ  በመሆኑ  ይህም ጥሩ አጋጣሚ 
እንደሆነ አንስተዋል፡፡ 

እሳቸው እንደገለጹት፤ በዚህ ጊዜ አዲስ አበባ ከተማ 
ላይ የቡና ሳምንትን ማክበር ከፍተኛ ጠቀሜታ አለው። 
ይህም የኢትዮጵያ ቡናን ለዓለም ገበያ በጥሩ ሁኔታ 
ከማስተዋወቅ ባለፈ ከፍተኛ መጠን ያለው ቡና በጥሩ ዋጋ 
መሸጥ ያስችላል፡፡

ቡና እጅግ ስስና ተለዋዋጭ ገበያ ያለው መሆኑን 
የጠቀሱት አቶ ግዛት፤ የቡና ዋጋ በተለያየ ምክንያት ከፍና 
ዝቅ የሚልና በአሁኑ ወቅትም ዋጋው እየወረደ እንደመጣ 
ጠቁመዋል፡፡ ይሁንና አሁን የተፈጠረውን አጋጣሚ 
በመጠቀም የኢትዮጵያ ቡናን በሚገባ ማስተዋወቅና 
አዳዲስ ገዢዎችንም በማፈላለግ ከፍተኛ መጠን ያለው 
ቡና በተሻለ ዋጋ ለመሸጥ በዚህ ወቅት ሰፊ ሥራ መሥራት 
ከሚመለከታቸው አካላት በሙሉ እንደሚጠበቅ 
አመላክተዋል፡፡ 

በመግለጫው ላይ እንደተጠቆመው፤ ጉባኤና 
ኤግዚቢሽኑ በቡናና ሻይ ባለስልጣንና በግሉ ዘርፍ ብቻ  
አይደለም የተዘጋጀው፤ የመላ አፍሪካ የቡና ድርጅት/
ኢንተር አፍሪካ ኮፊ ኦርጋናይዜሽን/ እንዲሁም  የአፍሪካ 
ባለ ልዩ ጣዕም ቡናዎች ማህበርም በዝግጀቱ  ተሳትፈዋል።

 ኤግዚቢሽንና ጉባኤውን የመንግሥት አካላት ከግሉ 
ዘርፍ ጋር  ማዘጋጀታቸው ለገዢዎችም ሆነ ለሻጮች 
ከፍተኛ ጠቀሜታ እንዳለው አቶ ግዛት ይገልጻሉ፡፡ 
የመንግሥት አካላት ምን አይነት ህግ እንዳወጡና የግሉ 
ዘርፍም ህጉን መሰረት በማድረግ እንዴት እየሸጠና 
እንዴት እየገዛ ነው የሚለውን ጭምር ለመረዳት 
እንደሚያስችል ነው ያመለከቱት፡፡  

ሌላው  ማስታወቂያ እንደመሆኑ እያንዳንዱ 
አምራችና ላኪ በኤግዚቢሽኑ ተገኝቶ ገበያ የሚያገኝበትም 
ይሆናል፡፡ ጉባኤና ኤግዚቢሽኑ ለኢትዮጵያ ቡና ላኪዎች 
ጥሩ የማስታወቂያ ዕድል ይፈጥራል፡፡ ከአሜሪካ፣ 
ከአውሮፓ፣ ከኤዢያ፣ ከጃፓንና ከሌሎች የዓለም አገራት 
ጭምር ቡና ገዢዎች ሻጮችን ለማግኘት ይመጣሉ፡፡  
በጉባኤና ኤግዚቢሽኑ አጠቃላይ ከ100 ያላነሱ ጎብኚዎች 
የሚገኙ ሲሆን፣ ከኢትዮጵያም ከ50 እስከ 60 የሚደርሱ 
ጎብኚዎች ተሳታፊ ይሆኑበታል፡፡ በተለይም ገዢዎችን 
የሚፈልጉ ቡና አምራችና ላኪዎች የኢትዮጵያ ቡናን 
በማስተዋወቅ ተሳታፊ ይሆኑበታል፡፡ 

የኢትዮጵያ ቡናና ሻይ ባለስልጣን ምክትል ዋና 
ዳይሬክተር አቶ ሻፊ ዑመር በበኩላቸው እንዳሉት፤ 
ጉባኤና ኤግዚቢሽኑ የተለያዩ ፋይዳዎች ይኖሩታል፡፡ 
ጉባኤው እስፔሻሊቲ ኮፊ ኣት ኦሪጅን / “Specialty Cof-
fee at Origin”/ በሚል መሪ ሃሳብ  ይካሄዳል፡፡ 

ባለስልጣን መስሪያ ቤቱ በዋናነት ሶስት ተልዕኮዎችን 
ይዞ እንደሚንቀሳቀስ አቶ ሻፊ ጠቅሰው፣ የቡና ምርትና 
ምርታማትን ማሳደግና ጥራትን ማስጠበቅ፣ ግብይቱን 
ማዘመንና የግብይቱ ተዋናዮችን ፍትሐዊ ተጠቃሚነት 
ማረጋገጥ ላይ እንደሚሰራ ተናግረዋል፡፡ እነዚህን 
በማቀናጀትና አርሶ አደሩን ተጠቃሚ በማድረግ 
አገሪቷ ከዘርፉ የምታገኘውን የውጭ ምንዛሪ ማሳደግ 
እንደሚቻል ገልጸዋል፡፡

የኢትዮጵያን ቡና በተሻለ ጥራት አምርቶ ከፍ ባለ ዋጋ 
ለገበያ ማቅረብ እንዲቻል ጠቅሰው፣ ለዚህም ቡናውን 
ማስተዋወቅና ግብይቱን ማዘመን እንደሚያስፈልግ  
ገልጸዋል፡፡ በተለይም ግብይቱን በማዘመን ዓለም አቀፍ 
ለሆኑ ገዢዎች የኢትዮጵያን ቡና በተሻለ ዋጋ በመሸጥ 
የውጭ ምንዛሪ ግኝቱን ለማሳደግ ዘርፈ ብዙ ሥራዎች 
ተሠርተዋል ነው ያሉት፡፡ 

እሳቸው እንዳሉት፤ ቀደም ሲል በተለያዩ የዓለም 
አገራት በተለያዩ ኮንፍረንሶችና ኤግዚቢሽኖች ላይ 

በመሳተፍ እንዲሁም ኮንትራት በመፈራረም የኢትዮጵያን 
ቡና ከማስተዋወቅ ባለፈ በከፍተኛ ዋጋ እንዲሸጥ ሲደረግ 
ቆይቷል፡፡ በአሁኑ ወቅትም ኮንፍረንሶችና ኤግዚቢሽኖች 
ወደ አገሪቱ እንዲመጡ በማድረግ የኢትዮጵያን ቡና 
ለማስተዋወቅ ዝግጅት ተደርጓል፡፡ 

ጉባኤና ኤግዚቢሽኑ በቡና መገኛ በሆነችው አገር 
ኢትዮጵያ መካሄዱ ዘርፈ ብዙ ጠቀሜታ እንዳለው ነው 
አቶ ሻፊም ያመለከቱት፡፡ በኤግዚቢሽኑ ላይ የተለያዩ 
ገዢዎች እንደሚገኙ ጠቅሰው፣ በዚህም ላይ የኢትዮጵያ 
ቡና ምን እንደሚመስል በሚገባ ማስተዋወቅ ይቻላል 
ብለዋል፡፡ 

እሳቸው እንዳሉት፤ መድረኩ ዘርፈ ብዙ ፋይዳዎች 
አሉት፡፡ ከቡናው በተጨማሪም ጎብኚዎች ኢትዮጵያን 
በብዙ መልኩ የሚረዱበትና የቱሪስት ስበትን ማሳደግ 
የሚቻልበት አጋጣሚን ይፈጥራል፡፡ ግብይቶችንም 
ማካሄድ የሚቻልበትም ነው፡፡  

ጉባኤና ኤግዚቢሽኑ የአፍሪካን ምርት በአፍሪካ 
እንዲሁም የአፍሪካን ምርት ወደ ዓለም አገራት መላክን 
ያጠናክራል ተብሏል፤ በተለይም ኢትዮጵያ ከፍተኛ 
መጠን ያለው የቡና ምርት የምትልክ በአፍሪካ ቀዳሚ 
አገር እንደመሆኗ በጉባኤና ኤግዚቢሽኑ ኢትዮጵያ 
ላይ መደረጉ እጅግ ወሳኝ ነው፡፡ ይህን ዕድል በሚገባ 
በመጠቀም ጥራትና ጥሩ ጣዕም ያለውን የኢትዮጵያ ቡና 
ለውጭ ገበያ በማቅረብ የተሻለ ገቢ ለማግኘት የመደራደር 
አቅምን ማጎልበት የሚቻልበት አጋጣሚ ነው፡፡  

በጉባኤና ኤግዚቢሽኑ በቡና መገኛ አገር ኢትዮጵያ 

ውስጥ መካሄዱ ዘርፈ ብዙ ጠቀሜታ እንዳለው 
ያመላከቱት አቶ ሻፊ፤ የኢትዮጵያ ቡናን ከፍ ባለ ዋጋ 
መሸጥ የሚቻልበት ዕድል እንደሚፈጥርም ተናግረዋል። 
እሳቸው እንዳሉት፤ በጉባኤና ኤግዚቢሽኑ መሳካትም 
ሰፊ ሥራ እየተሠራ ሲሆን፤ በተለይም በኢትዮጵያ አሁን 
በቡና ልማቱም ሆነ በግብይቱ ዘርፈ ብዙ ሥራዎች እየሰሩ 
ናቸው፡፡ በአዲስ አበባ ከተማ ዙሪያና ውስጥ ተገንብተው 
ወደ ስራ የገቡ ሜጋ ፕሮጀክቶችም የጎብኚዎችን ቀልብ 
ለመሳብ ፋይዳቸው ከፍተኛ ነው፡፡

ኢትዮጵያ የቡና መገኛ አገር ከመሆኗ ባለፈ የተለያየ 
አይነት የቡና ጣዕም ያላት አገር ናት፡፡ የአገሪቱ መሬትና 
የአየር ሁኔታ ለቡና ምቹና ተስማሚ ነው፡፡ ይህም ሁኔታ 
ኢትዮጵያ ውስጥ የተለያየ ጣዕም ያላቸው ቡናዎች 
እንዲኖሩ አስችሏል፡፡ ለአብነትም  የሊሙ፣ የጅማ፣ 
የሲዳማ፣ የጉጂና ሌሎችም የራሳቸው የሆነ ልዩ ጣዕም 
ያላቸው ቡናዎች ናቸው፡፡ ጎብኚዎችም እነዚህን የተለያየ 
ጣዕም ያላቸውን የቡና አይነቶች በሚገባ እንዲያውቁና 
እንዲረዱ በጉባኤና ኤግዚቢሽኑ ትልቅ ጠቀሜታ አለው፡፡ 

በኢትዮጵያ ያለው የቡና አመራረት ዘይቤ ከሌላው 
ዓለም የተለየ መሆኑን የጠቀሱት አቶ ሻፊ፤ የተፈጥሮ 
ጣዕም ያለው የጫካ፣ የጋርደንና ከፊል ጫካ የሚባሉ 
የአመራረት ዘይቤዎች እንዳሉ ገልጸዋል፡፡ ይህንንም 
አመራረት ተሳታፊዎች ጎብኝተውና ተመልክተው 
የኢትዮጵያ ቡና ከሌሎች አገራት የቡና አመራረት 
የሚለይበትን ምክንያት አንድ ሁለት ብለው በመለየት 
መረዳት ይችላሉ ሲሉ አብራርተዋል፡፡ በዚህ ጊዜ 
የኢትዮጵያ ቡና ጥራት፣ የተለያየ ጣዕም ያለውና በተለያየ 
አግሮ ኢኮሎጂ እንደሚመረት በማመልከት፣ ይህን 
ልዩ የሆነውን የኢትዮጵያ ቡና በተሻለ ዋጋ የመግዛት 
ፍላጎት በደንበኞች ዘንድ እንዲኖር ማድረግ እንደሚቻል 
አስታውቀዋል፡፡ 

የውጭ ገዢዎች ከላኪዎች ጋር በመነጋገርና ኮንትራት 
በመፈራረም የኢትዮጵያ ባለ ልዩ ጣዕም ቡና በተሻለ ዋጋ 
መሸጥ እንዲችል መድረኩ ፋይዳው ከፍተኛ መሆኑን 
ጠቁመዋል፡፡ ቡናው በተሻለ ዋጋ መሸጥ ሲችል  አገሪቷ 
የተሻለ የውጭ ምንዛሪ ማግኘት ትችላለች ብለዋል። 
እንዲህ አይነት ሰፊና ዓለም አቀፍ ኮንፈረንሶችንና 
ኤግዚቢሽኖችን ማካሄድ እጅግ ወሳኝና አገሪቷን 
የሚጠቅምና የሚያስተዋውቅ መሆኑንም አመላክተዋል፡፡

ምክትል ዋና ዳይሬክተሩ እንዳሉት፤ ባለስልጣን 
መስሪያ ቤቱ ገበያ ውስጥ ዘልቆ ለመግባትና ለመቆየት 
የሚያስችሉትን ሁለት ስትራቴጂ ነድፎ እየሠራ ይገኛል።  
አንደኛው ነባር ገበያ ውስጥ መቆየት ሲሆን፤ ሁለተኛው 
ደግሞ አዳዲስ ገበያ ውስጥ መግባት ነው፡፡ አዳዲስ ገበያ 
ውስጥ ዘልቆ ለመግባትም ምርትና ምርታማነትን ማሳደግ 
አንዱና ቁልፍ ጉዳይ ነው፡፡ ለዚህም ቡናን መጎንደልና 
ቡናን በክላስተር የማምረት ሥራ እየተሠራ ይገኛል፡፡ 
ምርትና ምርታማነትን ለማሳደግ ከሚደረገው ጥረት ጎን 
ለጎንም የገበያ መዳረሻዎችን ማስፋት የግድ ይሆናል፡፡  

የገበያ መዳረሻን ማስፋት ሲባልም አዳዲስ ገበያ 
ውስጥ መግባት ነው ያሉት አቶ ሻፊ፣  የውጭ ገበያው 
እንዳለ ሆኖ በአፍሪካ ገበያ ውስጥ መግባት እንደሚገባም 
አመልክተዋል፡፡ ለዚህም  ‹‹የአፍሪካ የቡና ሳምንት›› አንዱ 
መንገድ መሆኑን ጠቅሰው፣ ጥቂት የማይባሉ የአፍሪካ 
አገራት በተለይም ተቆልቶ የተፈጨ ቡና ከአውሮፓና 
አሜሪካ እንደሚያስገቡ ጠቅሰዋል፡፡ ይህንኑ ገበያ ወደ 
ኢትዮጵያ ለማምጣት በጉባኤና ኤግዚቢሽኑ ጥሩ ዕድል 
እንደሚፈጥርም አስረድተዋል፡፡ 

አብዛኞቹ የአፍሪካ አገራት ቡና የለመዱ ባይሆኑም 
ቡና እንዲለምዱ ለማድረግም ጠቃሚ ነው ያሉት አቶ 
ሻፊ፤ ከአውሮፓ የሚያመጡትን ቡና ኢትዮጵያ ውስጥ 
የተመረተና ፕሮሰስ የተደረገውን ቡና እንዲገዙ ለማድረግ  
የማስተዋወቅ ሥራ እንደሚሠራ ገልጸዋል፡፡

በጉባኤና ኤግዚቢሽኑ ላይ ዓለም አቀፍ የቡና 
ገዥዎች፣ ምሁራንና ከፍተኛ የመንግሥት የሥራ ኃላፊዎች 
የሚሳተፉ ሲሆን፤ ሁለት ሺ የሚጠጉ ቀጣናዊ እና ዓለም 
አቀፍ የቡና ቆይዎች፣ ነጋዴዎች፣ አምራቾች፣ ገዥዎች እና 
የዘርፉ ባለሙያዎች ጭምር በአንድ ጣሪያ ስር ተሰባስበው 
ዘላቂነት ባለው የፋይናንስ አቅርቦትና ፖሊሲዎች ላይ 
ውይይት እንደሚያካሂዱም ይጠበቃል።

አሁን የተፈጠረውን 
አጋጣሚ በመጠቀም 

የኢትዮጵያ ቡናን 
በሚገባ ማስተዋወቅና 
አዳዲስ ገዢዎችንም 
በማፈላለግ ከፍተኛ 

መጠን ያለው ቡና በተሻለ 
ዋጋ ለመሸጥ በዚህ 

ወቅት ሰፊ ሥራ መሥራት 
ከሚመለከታቸው አካላት 

በሙሉ ይጠበቃል

ዓለም አቀፍ

መዝናኛ

ማረፊያ/ትዝብት

በጋዜጣው ሪፖርተር

ዩክሬን የእህል ምርቷ ላይ ገደብ የጣሉባትን 
ፖላንድ፣ ስሎቫኪያና ሀንጋሪ ለዓለም የንግድ ድርጅት 
መክሰሷ ተሰምቷል።

ኪየቭ ገደቡ ዓለም አቀፍ ግዴታዎችን የጣሰ ነው 
ብላለች፡፡ ሦስቱ ሀገራት ዩክሬን ላይ የጣሉት እግድ 
አርሶ አደሮቻቸውን ከርካሽ ምርት ለመጠበቅ መሆኑን 
ተናግረዋል።

ባለፈው ዓመት የተጀመረው የሩሲያ-ዩክሬን 
ጦርነት ዋና የንግድ መስመር የሆነውን የጥቁር ባህር 
ወደብ በመዝጋቱ፤ ኪየቭ የየብስ አማራጭ መስመርን 
እንድትፈልግ አስገድዷታል። ይህም ከፍተኛ መጠን 
ያለው የእህል ምርት በማዕከላዊ አውሮፓ እንዲዘዋወር 
አድርጓል ተብሏል።

የማዕከላዊ አውሮፓ ሀገራት አርሶ አደሮች ይህን 
በመቃወም አደባባይ ወጥተዋል። የዩክሬን እህል 

ምርቶቻቸውን እያስተጓጎለና ገበያውን እየረበሸ ነው 
ብለዋል። 

ጫናው የበረታበት 27 አባላት ያሉት የአውሮፓ 
ህብረት ሦስቱ ሀገራትን ጨምሮ በቡልጋሪያና ሮማኒያ 
ላይ እስከ መስከረም 15 የሚቆይ የእህል ንግድ እግድ 
ጥሏል። የእግዱ ቀነ ገደብ ሲያልቅ የአውሮፓ ህብረት 
ኮሚሽን እግዱን እንደማያራዝም አስታውቋል።

ይህም የሦስቱን ሀገራት መንግሥታት ያስቆጣ 
ሲሆን፤ ሀገራቱ ህብረቱን አሻፈረኝ በማለት የራሳቸውን 
እግድ ጥለዋል። የዩክሬን የኢኮኖሚ ሚኒስትር ሀገራት 
በተናጠል የኪየቭን ምርት ማገድ እንደማይችሉ 
በእጅጉ ማስገንዘብ አስፈላጊ ነው ብለዋል። ለዚህም 
ዩክሬን ሀገራቱን ለዓለም የንግድ ድርጅት ከሳለች ሲሉ 
ገልጸዋል።

ሀገራቱ በጣሉት እግድ ቀድሞውኑ የተጎዳውን 
የዩክሬን የወጪ ንግድ ከፍተኛ ጉዳት ይገጥመዋል 
ብለዋል ሲል የዘገበው አል ዓይን ኒውስ ነው። 

ዋለልኝ አየለ

እኛ እኮ ለዘመን ክንፎቹ አይደለንም
ሰንኮፍ ነን ለገላው
በታደሰ ቁጥር የምንቀር ከኋላው!
ይቺ የበዕውቀቱ ሥዩም ሁለት ስንኝ ግጥም ብዙ ነገር 

ትነግረናለች፡፡ በአጭሩ ግን ስንፍናችንን ነው የምትነግረን። 
ዘመን ሲቀየር እኛ አንቀየርም፡፡ እኛ ለዘመን ክንፎቹ ሳንሆን 
ሰንኮፍ ነን፡፡ ሰንኮፍ የእባብ ልብስ ነው። ‹‹እባብ ደግሞ ልብስ 
አለው እንዴ?›› ይባል ይሆናል። አዎ! አለው፡፡ በገጠራማ 
አካባቢዎች እባብ የነዋሪዎች ፀር ነው፡፡ ታዲያ በክረምት 
ወራት ይጠፋል፡፡ መስከረም ወር ላይ ፀሐይ ሲወጣ ብቅ 
ማለት ይጀምራል፡፡ ታዲያ በዚህ በመስከረም ወር አካባቢ 
በእባብ ቅርጽ ልክ የሆነ (የድሮውን ረጅሙን የጃንጥላ ልብስ 
የመሰለ ማለት ነው) በየጥሻው ይገኛል፤ ይህ በተለምዶ የእባብ 
ልብስ (ሰንኮፍ) ይባላል፡፡  ገበሬዎች በክረምት ወራት ይህን 
ሰንኮፍ ለብሶ ነው የሚቆይ ብለው ያምናሉ፡፡ በሌላ በኩል 
ደግሞ በክረምት የበሰበሰ ሰውነቱ፤ ፀሐይ ሲወጣ ይደርቅና 
ከላይ ቅርፊቱ በልብስ መልክ ሹልክ ብሎ ይወድቃል፡፡ ይህን 
ልብሱን የሆነ ቦታ ላይ ጥሎት ይሄዳል፡፡

በበዕውቀቱ ስዩም ግጥም እኛ ለዘመን እንዲህ ነን፡፡ 
አብረነው የምንበር ክንፎቹ ሳንሆን ጥሎን የሚሄድ ሰንኮፉ 
ነን፡፡ እባብ ሰንኮፉን ጥሎ እንደሚሄደው ሁሉ እኛም ለዘመን 
ከኋላው የምንቀር ሰንኮፍ ነን፡፡ 

እነሆ መስከረም አዲስ ዓመትን ይዞ መጣ፡፡ መስከረም 
ሰዎች ብቻ ሳይሆን ተፈጥሮ ራሱ ዕቅድ የምታወጣበት 
ይመስላል፡፡ በመስከረም ወር ምድር ትደምቃለች፤ 
ትታደሳለች፡፡ ሰዎችም አዳዲስ ዕቅዶችን ያወጣሉ፡፡ ይህ 
ተፈጥሮም ሰውም የሚታደሱበት የመስከረም ወር ስመ ገናና 
ወር ነው፡፡ 

ከወራት ሁሉ እንደ መስከረም ስሙ ተደጋግሞ 
የሚጠራ ወር ይኖር ይሆን ? የሚኖር አይመስለኝም፡፡ ሌሎች 
ወራት የሚጠሩት በራሳቸው ወር ውስጥ ነው፤ የሚጠሩት 
ምናልባትም አልፎ አልፎ በአንዳንድ ታሪካዊ አጋጣሚዎች 
ነው፡፡ 

መስከረምን የምንጠራው ግን በመስከረም ወር ብቻ 
አይደለም፤ ዓመቱን ሙሉ የምንጠራበት አጋጣሚ ብዙ 
ነው፡፡ በእርግጥ የሰኔ ወር ትንሽ ሳይፎካከረው አይቀርም፡፡ 
ምናልባት ሁለቱን ስመ ጥር እንዲሆኑ ያደረጋቸው የክረምት 
ወር መግቢያና መውጫ ስለሆኑ ሳይሆን አቀይቀርም፡፡  በሌላ 
በኩል ደግሞ ለተማሪ እና ለአንዳንድ ተቋማት ሠራተኞች 
ሁለቱም ወሮች ልዩ ስሜት አላቸው፡፡ የሰኔ ወር ተማሪ 
የሚለያይበት፤ የመስከረም ወር ደግሞ ተማሪ የሚገናኝበት 
ነው፡፡ 

በተለይ ጎበዝ ተማሪ መስከረምን በጣም የሚወደው 
ሲሆን ሰነፍ ተማሪ ደግሞ ሰኔ ወርን ይወደዋል፤  ለሰነፍም 
ይሁን ለጎበዝ ተማሪ መስከረም በተማሪ አፍ ተደጋግሞ 
ይጠራል፡፡ ትምህርት የሚጀመርበትና ከጓደኞቻቸው ጋር 
የሚገናኙበት ነው፡፡ 

ይሄ ነገር በተማሪ ብቻ የተወሰነ አይደለም፤ ለመንግሥት 
ሠራተኛውም ሆነ ለግል ሠራተኛው የሰኔ እና የመስከረም 
ወር የተለየ ቦታ አላቸው፤ ለመንግሥትም እንደዚያው 
ነው፡፡ ለገበሬውም የተለየ ቦታ አላቸው፡፡ ስለዚህ ሰኔ እና 
መስከረም ስመ ጥር ናቸው ማለት ነው። ስመ ጥር ማለት 
ግን ዝነኛ ማለት ነው አይደል? (ዝና ለአርቲስት ብቻ ነው 
ያለው ማነው?)

መስከረም ግን ለምን ስመ ጥር ሆነ? 
በበጋም በክረምትም ስሙን እንጠራዋለን፡፡ ለምሳሌ 

በአባባል እንኳን ብንሄድ ‹‹ጉድ ሳይሰማ መስከረም 
አይጠባም፣ ለሞኝ ሰኔ በጋው መስከረም ክረምቱ፣ መስከረም 
በአበባው ሰርግ በጭብጨባው፣ የመስከረም ዝናብ ከላም 
ቀንድ ይለያል…›› ከቃል ግጥሞችም ይሄን እንጥቀስ፤

ያረሰማ ጎበዝ እርፍ የነቀነቀ፤
ወፍጮውም ሲያጋምር መስከረም ዘለቀ፡፡
መስከረም ሲጠባ አደይ ሲፈነዳ
እንኳን ሰው ዘመዱን ይጠይቃል ባዳ።
አባባ እገሌ የሰጠኝ ሙክት
ከግንባሩ ላይ አለው ምልክት
መስከረም ጠባ እሱን ሳነክት።
የሚሉ ሥነ ቃሎች አሉ፡፡ በሰው ስም  ከሄድንም ብዙ 

መስከረም የሚባሉ ሰዎች አሉ፡፡ ሴቶች ቢበዙም መስከረም 
የሚባሉ ወንዶችም አሉ፡፡ 

መስከረም ግን የጥበብ ምንጭም ነው ልበል? ለነገሩ 
ባይሆን ነበር የሚገርመው፤ የልቦለድ ጽሑፎች መጀመሪያ  
ከተራራ፣ ከሰማይና ከወንዝ ርቆ አይርቅም፤ እነዚህ ነገሮች 
ደግሞ መስከረም ላይ ያምራሉ፡፡ መስከረም በስሙ ራሱ ብዙ 
ግጥም አለ፤ የገብረክርስቶስ ደስታ ‹‹ደስ ይላል መስከረም››ን 
ልብ ይሏል፡፡ ዘፈንማ ስንቱ ይቆጠራል? እንዲያውም የበዓል 
ሰሞንም ስለሆነ ከዘፈን ግጥሞች እንጠቃቅስ፡፡ መጀመሪያ 
የጥላሁን ገሠሠን፤

ክረምት አልፎ መስከረም ሲጠባ
የኔ ቆንጆ ተጊጣ ተውባ
አምራ ደምቃ በአበቦች ታጅባ
ያቻትና መጣች ውብ አበባ።
ይህኛው ደግሞ የሀመልማል አባተ ነው፡፡ 
የክረምቱ ወር አልፎ ለበጋው ለቋል
ሜዳው፣ ሸንተረር ጋራው በአበቦች ደምቋል
ሸሞንሟናዬ ውብ ሽቅርቅሩ
ድረስ በዓውዳመት በአገር መንደሩ
በወራት መጀመሪያ በአዲስ ዓመቱ መግቢያ
በል ፈጥነህ ድረስልኝ በዘመድ መሰበሰቢያ….።
በነገራችን ላይ መስከረም እንዲህ ስሙን 

እንድንደጋግመው ያደረገን በምክንያት ነው፡፡ አባባሎች 
እንኳን ራሳቸው ምክንያት አላቸው፡፡ ለምሳሌ ‹‹ጉድ ሳይሰማ 
መስከረም አይጠባም›› ይባላል፡፡ መስከረም የአዲስ ዓመት 
መግቢያ ነው፡፡ እናም በዓመቱ ውስጥ የሆነ አስገራሚ ነገር 
መኖሩ ስለማይቀር ነው እንዲህ የተባለው። ልብ ብላችሁ 
ከሆነ ከነሐሴ ወር ወር መጨረሻ ጨምሮ ጳጉሜን ውስጥ 
‹‹የ…. ዓመት ክስተቶች›› እየተባለ ያለፈው ዓመት አበይት 
ክንውኖች ሽፋን ይሰጣቸዋል፡፡ ‹‹ጉድ ሳይሰማ መስከረም 
አይጠባም›› መሆኑ ነው፡፡ 

‹‹ለሞኝ ሰኔ በጋው መስከረም ክረምቱ›› የተባለው 
ደግሞ ለሰነፍ ገበሬ ነው፡፡ በሰኔ ገበሬ ትጉ መሆን አለበት። 
ሞኝ ከሆነ ግን ዝም ብሎ ይቀመጣል፤ ክረምቱ ካለፈ በኋላ 
መስከረም ላይ ቢነቃ ዋጋ የለውም፤ መስከረም ሰብል አምሮ 

የሚታይበትና እረፍት የሚገኝበት እንጂ ለዘር የሚሯሯጡበት 
አይደለም፡፡ 

‹‹የመስከረም ዝናብ ከላም ቀንድ ይለያል›› የምትለዋ 
አባባል የዋዛ እንዳትመስላችሁ፡፡ ይሄ ደግሞ ለመስከረም ወር 
ዝናብ የተባለ ነው፡፡ የመስከረም ወር ዝናብ አንድ አካባቢ 
እየዘነበ ከሆነ ሌላ አካባቢ አይዘንብም፤ ለምሳሌ አራት ኪሎ 
እየዘነበ ፒያሳ ላይዘንብ ይችላል፤ ያው የላም ቀንድ የተጠጋጋ 
ነውና ለግነት የተጠቀሙት ነው፡፡ 

‹‹ያረሰማ ጎበዝ…›› የተባለውም በምክንያት ነው። ያላረሰ 
ገበሬ ብዙ ጊዜ ክረምት ላይ ይቸገራል፡፡ ምክንያቱም ቀለቡ 
ከበጋ ወቅት አያልፍም፤ ክረምት ደግሞ ሥራ የሚሠራበት 
ወቅት ነው፡፡ ጎበዝ ገበሬ ግን በጋ ክረምት አይቸገርም፤ እናም 
ዓመቱን ሙሉ ከቤቱ ይጋገራል፣ ይቦካል፣ ይፈጫል፤ ለዚህ 
ነው ‹‹ወፍጮውም ሲያጋምር መስከረም ዘለቀ›› የሚባለው፡፡ 

መስከረም በእነዚህ ምክንያቶች ስሙ የሚጠራበት 
አጋጣሚ ብዙ ነው፡፡ መስከረም ይደጋገማል አልኩ እንጂ 
ሁሉም ይጠራሉ፡፡ ሁሉም የሚታወቁበት አላቸው፡፡ ለምሳሌ 
ጥቅምት ብርዳማ ነው፤ ጥር የሰርግ ወቅት ነው (ስንደርስበት 
እናወራበታለን)፡፡

መስከረም ስመ ገናና የሆነው እነዚህን አስገራሚ ነገሮች 
ስለያዘ ነው፡፡ እንኳን ሰው ተፈጥሮ ራሱ የሚታደስበት 
ስለሆነ ነው፡፡ በመስከረም ብቻ የሚታዩ የወፍ ዝርያዎችም 
አሉ፤ ሳይንሳዊ ምክንያት አላቸው፡፡ በአጠቃላይ የተፈጥሮም 
ሆነ የሰው መንፈስ የሚታደስበት ነው፡፡ ለዛሬው በእነዚህ 
የመስከረም ዘፈን ስንኞች እንሰናበት፡፡ 

እሰይ አበባው እሸቱ ደርሷል
ሰፈር መንደሩ አረንጓዴ ለብሷል
ገደል ሸለቆው ታጥሮ በአበባ
አደይ አበባ እንበል መስከረም ጠባ
የሰላም የፍቅር የፍስሃ አዝመራ
ሸጋ ሸጋ ታብቅል እሰይ ምድር ታፍራ
የመከራ ዘመን ያዘን ስቃይ ያብቃ
ሀብት በመስከረም ይሄው ትታይ ደምቃ
መስከረም ሲጠባ አደይ ሲፈነዳ
ቤት ለእንቦሳ በሏት የልቤን እንግዳ።

ተፈጥሮም ሰውም የሚታደሱበት መስከረም

ዩክሬን የአውሮፓ ህብረት ጎረቤቶቿን  በጣሉባት የንግድ እግድ ከሰሰች

በጋዜጣው ሪፖርተር

በስደተኞች ቁጥር መጨመር እየተቸገረ ያለው የጣሊያን 
መንግሥት ክትናንት በስተያ ወደ ሀገሪቱ የሚገቡ ስደተኞች 
የሚታሰሩበት ጊዜ እንዲረዝም እና ሕጋዊ የመኖሪያ ፍቃድ 
የሌላቸው ተይዘው እንዲመለሱ የሚያደርግ ሕግ አጽድቋል።

ይህ ርምጃ የተወሰደው ባለፈው ሳምንት 10 ሺህ 
የሚሆኑ ስደኞች በጣሊያኗ ላምፔዱሳ ወደብ መድረሳቸውን 
ተከትሎ ነው።

የስደተኞቹ ወደ ጣሊያን መጉረፍ ሕገወጥ ስደተኞችን 
ለመቆጣጠር ቃል ለገቡት ባለፈው አመት ሥልጣን ለያዙት 
የቀኝ ዘመም ጠቅላይ ሚኒስትር ጆርጂያ ሜሎኒ ትልቅ 
ችግር ፈጥሮባቸዋል። ሜሎኒ በካቢኔ ስብሰብ መጀመሪያ 
ላይ  እንደገለጹት ወደ ሀገራቸው ለመመለስ የሚጠባቀቁ 

ጣሊያን ስደተኞች እንዳይገቡ ለማድረግ 
ጥብቅ ሕግ አጸደቀች

ስደተኞች  ከ6 እስከ 18 ወራት እስራት ይጠብቃቸዋል።
የመንግሥት ምንጮች ካቢኔው መንግሥት ያቀረበውን 

ሕግ ማጽደቁን እና ራቅ ባሉ ቦታቸው እስር ቤቶች 
እንደሚሠሩ መወሰኑን ገልጸዋል። ሜሎኒ ቀደም ሲል 
በነበሩት የስደተኞች ፖሊሲዎች ምክንያት የተዳከሙትን 
የማቆያ ቦታዎች ወይም እስር ቤቶችን ማጠናከር ያስፈልጋል 
ብለዋል።

ሕገወጥ ስደተኞች በአስቸኳይ ወደ ሀገራቸው 
የማይላኩ ከሆነ የሚቆዩበት እስርቤት ይኖራል ያሉት ሜሎኒ 
ስደተኞችን ለማቆም ከዚህ በፊት የተደረጉ ሙከራዎች 
ሳይሳኩ መቅረታቸውን ገልጸዋል።

የጣሊያን ባለሥልጣናት አብዛኞቹ ስደተኞች 
በኢኮኖሚ ምክንያት የሚሰደዱ ስለሆነ ጥገኝነት ለመጠየቅ 
መስፈርት አያሟሉም ሲል የዘገበው አል ዓይን ኒውስ ነው። 

ባለውለታዎቻችን
ዋለልኝ አየለ

አንዳንድ ጠንካራ ሰዎች በግለሰብ ደረጃ የጀመሩት 
ነገር አገራዊ ይሆናል፤ ከዚያም አልፎ ዓለም አቀፋዊ 
ይሆናል፡፡ በብዙ ነገሮች ውስጥ ‹‹የመጀመሪያው›› እያልን 
የምንገልጸው አስጀማሪዎችን ለማመስገንና ለማስታወስ 
ነው፡፡ ለምሳሌ፤ ቀኝ አዝማች ተስፋ ገብረሥላሴ 
‹‹የፊደል ገበታ አባት›› ተብለው ይጠራሉ፡፡ የፊደል አባት 
የተባሉበት ምክንያት ‹‹ሀ ሁ ይስፋፋ፣ ድንቁርና ይጥፋ›› 
የሚል መሪ ቃል ይዘው የአማርኛ ሆሄያትን በእግራቸው 
እየዞሩ ስላስተዋወቁ ነው፡፡ በብራና እና በወቅቱ በነበሩ 
ሌሎች ልማዳዊ ነገሮች ላይ እየጻፉ የአማርኛ ሆሄያትን 
ለገጠሩ የኢትዮጵያ ክፍል አስተዋውቀዋል፡፡ በዚህ 
ምክንያት የአማርኛ ቋንቋ ባለውለታ ሆነዋል፡፡ 

በዛሬው ባለውለታዎቻችን ዓምድ አንድ የአፋርኛ 
ቋንቋ ባለውለታ እናስተዋውቃችኋለን፡፡ ለአፋርኛ 
ቋንቋ፣ ታሪክና ባህል በዋሉት ውለታ በቅርቡ በስማቸው 
የባህልና አገር በቀል ዕውቀቶች የምርምር ማዕከል 
ተሰይሟል፡፡ ለመሆኑ እኝህ የአፋር ባለውለታ ማን 
ናቸው?

ጀማል አብዱልቃድር መሀመድ ሬዶ ይባላሉ፡፡ 
የተወለዱት በኤርትራ ምድር በተባለች ከተማ ቀይ ባህር 
ዳርቻ አካባቢ ሲሆን ዘመኑም በአውሮፓውያኑ የዘመን 
ቀመር ህዳር 18 ቀን 1948 ነው።

ዕድሜያቸው 7 ዓመት እንደደረሰ ሃይማኖታዊ 
ትምህርት ለመማር ቁርዓን ቤት ገብተው  በስምንት 
ወር ውስጥ ሙሉ ቁርዓንን አጠናቀቁ (አኸተሙ)። 
ብልህ እና የትምህርት አቀባበላቸው ፈጣን ከመሆናቸው 
የተነሳ የቁርዓን አስተማሪያቸው  በአፋርኛ ‹‹አስር መዖ›› 
(የመልካም እድል ባለቤት ማለት ነው) የሚል ቅፅል 
ስም አውጥተውላቸው እንደነበር በሕይወት ታሪካቸው 
ሰነዶች ላይ ይገኛል።

ዕድሜያቸው 9 ዓመት እንደደረሰ ደግሞ እንደ 
አውሮፓውያን የዘመን ቀመር 1958   የአረብኛ ትምህርት 
ቤት በመግባት አንደኛ ደረጃ  ትምህርታቸውን በትውልድ 
ከተማቸው ተማሩ። የሁለተኛ ደረጃ ትምህርታቸውን 
ደግሞ ከ1965 እስከ 1968 (በአውሮፓውያኑ የዘመን 
ቀመር) በወቅቱ ከፍተኛ ውጤት ያላቸው ተማሪዎች 
ይማሩበት በነበረው አዲስ አበባ በሚገኘው ጀኔራል 
ዊንጌት እና ዘነበ ወርቅ ትምህርት ቤቶች ገብተው 
አጠናቀዋል።

በመቀጠል በአውሮፓውያን የዘመን ቀመር 
በ1969 የዩኒቨርሲቲ ትምህርታቸውን በአስመራ ከተማ 
በመከታተል፣ በ1971 በዲፕሎማ ከተመረቁ በኋላ 
ወላጅ አባታቸውን በሞት አጡ። ቤተሰብ የማስተዳደር 
ኃላፊነት በእሳቸው ላይ በመውደቁ የሚወዱትን 
ትምህርታቸውን ለማቋረጥ ተገደዱ። ከዚያን ጊዜ 
ጀምሮ የተለያዩ መጻሕፍትን በማንበብ ራስን የማብቃት 
ዘዴን በመከተል በእውቀታቸው ከዩኒቨርሲቲ ምሩቃን 
መብለጥ እንደጀመሩ ታሪካቸው ያሳያል።

የክብር ዶክተር ጀማል አብዱልቃድር ሬዶ ከተወሰኑ 
ዓመታት በኋላ ወደ ፖለቲካው ዓለም ተቀላቀሉ። 
ፖለቲካውን ብቻ አይደለም የተቀላቀሉት፤ ሽምቅ 
ተዋጊዎችን በመቀላቀል ወደ በረሃ አመሩ። በግብፅ ካይሮ 
ከተማ አዲስ የተጠነሰሰውን የአፋር አንድነት ንቅናቄ 
(በአፋርኛ ምሕጻረ ቃሉ QKA) አባል ሆኑ። ቀጥሎም 
በአውሮፓውያኑ የዘመን ቀመር 1974 በጀርመን 
በርሊን ከተማ የተመሰረተውን ብሔራዊ የነፃነት ንቅናቄ 
(በእንግሊዘኛ ምሕጻረ ቃል NLM) የተሰኘ የፖለቲካ 
ድርጅት ከመሰረቱ ሰዎች አንዱ ነበሩ።

በአውሮፓውያኑ አቆጣጠር በ1974 በሶማሊያ 
ሞቃዲሾ ከተማ ለወታደራዊ ስልጠና በተጓዙበት 
ወቅት ከሞቃዲሾ ከተማ 120 ኪሎ ሜትር ርቀት ላይ 
የምትገኝ ባርዌን በምትባል ከተማ የአፋርኛ ቋንቋ ጥናት 
ተጠነሰሰ። ለመጀመሪያ ጊዜ የአፋርኛ ቋንቋን ከስነ 
ቃል ቋንቋ  ወደ ስነ ጽሑፍ ቋንቋ ለመቀየር ፊደላትን 
በማዘጋጀት ለመጀመሪያ ጊዜ የአፋርኛ ቋንቋ ፈደላት 
የተወለዱት ‹‹ባርዌን›› በምትባለው ከተማ ነው። 
የአፋርኛ ቋንቋ የመጀመሪያ ፊደላት የተጠነሰሱበትን 
አዲሱን መጽሃፍ ‹‹ዲምስ እና ሬዶ›› በማለት ሰየሙት። 
በአያታቸው ስም ሬዶ እና ከእሳቸው ጋር በአፋርኛ ቋንቋ 

ውልደት ጥረት ሲያደርጉ በነበሩት የጓደኛቸው  አያት 
ስም ዲምስ እንዲሆን ተወሰነ። የዲምስ እና ሬዶ  ስያሜ  
በመላው አፋር ማህበረሰብ (በኢትዮጵያ፣ በጂቡቲ እና 
ኤርትራ) አፋሮች ዘንድ በአጠቃላይ ከፍተኛ እውቅና እና 
ተቀባይነት አገኘ።

ጀማል አብዱልቃድር ሬዶ የብሄራዊ ነፃነት ንቅናቄ 
(NLM) የተሰኘው ፖለቲካዊ ድርጅት የወታደራዊ 
ክንፍ አዛዥ ነበሩ። በአውሮፓውያኑ አቆጣጠር በ1976 
የኢትዮጵያ ብሔራዊ ዴሞክራሲያዊ አብዮት (Ethio-
pian national Democratic revolution/NDRP) 
የብሔር ብሔረሰቦች መብት እንዲከበር በመጠየቅ 
እና ጥያቄያቸው መልስ በማግኘቱ ሰላማዊ ትግልን 
በመቀላቀል የአውሳ አውራጃ አስተዳዳሪ በመሆንም 
አገልግለዋል።

በዘመኑ በነበረው አጠራር እና አወቃቀር 
በወሎ ክፍለ ሀገር በተለያዩ የአመራርነት ኃላፊነቶች 
አገልግለዋል። የደርግ መንግስት ከወደቀ በኋላ የደርግ 
መንግስት ባለስልጣናት ተነጋግረው ከሀገር ሲያመልጡ 
እኝህ የአፋርኛ ባለውለታ የክብር ዶክተር ጀማል 
አብዱልቃድር ግን በቢሯቸው አገልግሎት በመስጠት 
ላይ እንደቆዩ ሁነቱን ያስተዋሉ የሥራ ጓዶቻቸው 
እና አብሮ አደጎቻቸው ከትበዋል፡፡ በሥራ ላይ እያሉ 
በኢህአዴግ መንግስት ቁጥጥር ስር ውለው 1983 ዓ.ም 
በባህር ዳር ከተማ ለ4 ወራት ያህል ከታሰሩ በኋላ  ወደ 
አዲስ አበባ አበባ ተወስደው ቃሊቲ ማረሚያ ቤት ለ12 
ዓመታት ታስረዋል፤ በመጨረሻ በዋስ ተፈትተዋል። 
የኢህአዴግ መንግስት ጀማል አብዱልቃድርን ፖለቲካዊ 
ተሳትፎ እንዳይኖራቸው  ክልከላ ጥሎባቸውም ነበር። 

 የክብር ዶክተር ጀማል አብዱልቃድር ሬዶ ከእስር 
ከተፈቱ በኋላ ነው እንግዲህ ሙሉ ጊዜያቸውን የአፋርኛ 
ቋንቋን ስነ ጽሁፍ ለማሳደግ ሌት ተቀን ደከመኝ ሰለቸኝ 
ሳይሉ መሥራት የጀመሩት።

ጀማል አብዱልቃድር ሬዶ አፋርኛ ቋንቋን 
በማበልጸግ ሂደት ውስጥ ቋንቋውን በዓለም አቀፍ 
ተሞክሮ እንዲመራመሩበት አድርጎታል፡፡ ምክንያቱም 
በርካታ የአገር ውስጥ እና የውጭ አገር ቋንቋዎች እውቀት 
ነበራቸው። ለምሳሌ ከውጭ፤ አረብኛ ፣ እንግሊዝኛ፣ 
ፈረንሳይኛ፣ ጀርመንኛ እና ከአገር ውስጥ አማርኛ፣ 
ሶማሊኛ፣ ኦሮምኛ ፣ ትግርኛ እና የአፍ መፍቻቸው 
የሆነውን አፋርኛ ጨምሮ 9 ቋንቋዎችን አቀላጥፈው 
ይናገሩ ነበር። ይህም ለቋንቋ ምርምር እና የተለያዩ 
ሕዝቦችን የስነ ጽሁፍ ዘይቤ እንዲያውቁ አድርጓቸዋል፡፡ 

የቋንቋ ሊቁ ጀማል አብዱልቃድር ሬዶ በአፋርኛ 

ቋንቋ እና ስነ ጽሁፍ ምርምር በተጨማሪ  በርካታ 
መጻሕፍትን ለህዝባቸው አበርክተዋል። ከእነዚህ 
መጻሕፍት ውስጥ የሚከተሉት ይጠቀሳሉ፡፡ 

‹‹አፋርኛ ማስተማሪያ ዲምስ እና ሬዶ መፅሐፍ፣ 
‹‹ያለ አስማሪ መመሪያ መፅሐፍ››፣ ‹‹የአፋርኛ መዝገበ 
ቃላት (Dictionary)››፣ ‹‹አፋርኛ ቋንቋ የተማሪዎችና 
የመምህራን መጻሕፍት ከአንደኛ እስከ ሰባተኛ ክፍል››፣ 
‹‹አይ ሲ ቲ (ICT) በአፋርኛ››፣ ‹‹የአፋር ሕግ (cus-
tomer law)››፣  የአፋርኛ ልቦለድ (Fiction) መፅሐፍ፣ 
የመማሪያ መጻሕፍት ከአንደኛ እስከ ስድስተኛ ከፍል፣ 
‹‹ኢትዮጵያ ምን አይነት አስተዳደር ይበጃታል?›› 
መፅሐፍ፣ ‹‹የሃማዲ ያዮ ታሪክ መፅሐፍ››፣ ‹‹የያሲን 
መሀሞዳ ታሪክ መፅሐፍ››፣ ‹‹አል ማንሃል›› የተሰኘ የአፋር 
ህዝብ ታሪክ ከአረብኛ ወደ አማርኛ ተርጉመዋል። 
ሌሎች ከ9 የሚበልጡ መጻሕፍትን ደግሞ በእንግሊዝኛ 
አሳትመዋል።

የቋንቋና ስነ ጽሑፍ ሊቁ የክብር ዶክተር ጀማል 
አብዱልቃድር ከ2005 ዓ.ም እስከ 2009 ዓ.ም ድረስ 
በሠመራ ዩኒቨርሲቲ የአፋርኛ ትምህርት ክፍል መምህር 
ሆነው ሲያገለግሉ ቆይተዋል። የዕድሜ ባለፀጋ የነበሩት 
እኝህ የቋንቋ ሊቅ የጡረታ ጊዜዬ ነው ልቀመጥ አላሉም። 
ጋዋን ለብሰው ክፍል ውስጥ ቆመው ያስተምሩም ነበር። 
በእርሳቸው ጥረት ዛሬ የአፋርኛ ቋንቋ በሁለተኛ ዲግሪ 
ጭምር ይሰጣል፣ በቅርቡ ሶስተኛ ድግሪ ለመክፈት 
እየተሰራ መሆኑን የሠመራ ዩኒቨርሲቲ የሕዝብና ዓለም 
አቀፍ ግንኙነት ዳይሬክቶሬት መረጃ ያመለክታል፡፡ 

በተለያዩ የዓለም አገራት በመሄድ ዓለምአቀፋዊ፣ 
አህጉራዊና ሀገራዊ ኮንፈረንሶችን በዋናነት በማዘጋጀት፣ 
ስራዎቻቸውን በማቅረብ ሽልማት አግኝተዋል፡፡ 
በእነዚህ ሁሉ አጋጣሚዎች ለአፋርኛ ቋንቋ ምርምር 
የሚሆናቸውን ተሞክሮዎች ቀስመዋል፤ የቀሰሙትንም 
ዕውቀት በተግባር አውለዋል፡፡ 

ለዚህ ሁሉ አብርክቷቸው የሠመራ ዩኒቨርሲቲ 
በ2005 ዓ.ም የክብር ዶክትሬት ሰጥቷቸዋል፡፡ እኝህ 
የአፋር ባለውለታ ሰኔ 15 ቀን 2011 ዓ.ም ከዚህ ዓለም 
በሞት ተለይተዋል፡፡ ሥራዎቻቸው ግን ከመቃብር በላይ 
ሆነው ዝንተ ዓለም ሲዘከሩ ይኖራሉ፡፡ 

የሠመራ ዩኒቨርሲቲ ለዚህ ሁሉ ውለታቸው የክብር 
ዶክትሬት መስጠት ብቻውን በቂ ነው ብሎ አላመነም። 
የአፋርን ጠቅላላ ምንነት የሚገልጽ የጥናትና ምርምር 
ተቋም በስማቸው ሰይሞ በቅርቡ አስመርቋል። የምርምር 
ማዕከሉ የአፋር ታሪክ፣ ባህል፣ ቋንቋ እና የቱሪዝም 
መስህቦች የሚጠኑበት ነው፡፡ ይህ ትልቅ ተቋም 
ስያሜውን በእኝህ የአፋር ባለውለታ በማድረግ ‹‹ሬዶ 
የባህልና አገር በቀል ዕውቀቶች ማዕከል›› ተብሏል። 

አፋርኛ ቋንቋ በአፍሪካ ቀንድ ከሚነገሩ ቋንቋዎች 
አንዱ እና ቀዳሚ እንደነበር እና አሁንም እንደሆነ የታሪክ 
ድርሳናት ያሳያሉ፡፡ በኢትዮጵያ ብቻ ሳይሆን በጎረቤት 
አገራት በጅቡቲ፣ በኤርትራ፣ በሶማሊያ፣ በኬንያ 
እንዲሁም በግብፅ እና በሌሎች የዓለም አገራትም ጭምር 
በርካታ ተናጋሪ አለው፡፡ የአፋርኛ ቋንቋ እነሆ ዛሬ ላይ 
ከክልል የሥራ ቋንቋነት አልፎ  የፌዴራል መንግስት 
የስራ ቋንቋ ለመሆን በመንግሥት እየተሰራበት ነው፡፡ 
ለአፋርኛ ቋንቋ እዚህ መድረስ የክብር ዶክተር ጀማል 
አብዱልቃድር መሀመድ ሬዶ ከላይ የገለጽናቸውን 
ውለታዎች ውለዋል፡፡

በየአካባቢው ያሉ ምሁራን ለአካባቢያቸውና 
አገራቸው እንዲህ አይነት ውለታ ሊውሉ ይገባል፡፡ ቋንቋ 
በውስጡ በያዘው ተረቶች ውስጥ የአንድን ማህበረሰብ 
ምንነት ይገልጻል፤ የማህበረሰቡ አገር በቀል ዕውቀቶች 
ይገኙበታል፡፡ የአንድ አካባቢ አገር በቀል ዕውቀት ደግሞ 
ለሌላው አካባቢም ዕውቀት ይሆናል፡፡ አፋር ውስጥ 
ያሉ ፍልስፍናዎች የኢትዮጵያ መገለጫ ናቸው። ስለዚህ 
የክብር ዶክተር ጀማል አብዱል ቃድር ሬዶ የኢትዮጵያም 
ባለውለታ ናቸው፡፡ 

ከፍተኛ የትምህርት ተቋማት ደግሞ ለእንዲህ አይነት 
አገር በቀል ዕውቀቶች ትኩረት ሊሰጡ ይገባል። የባህልና 
አገር በቀል ዕውቀቶች የምርምር ማዕከል በመገንባትና 
ለአፋርኛ ውለታ በዋሉት ሰው በመሰየም ለአካባቢውም 
ሆነ ለኢትዮጵያ ውለታ የዋለው የሠመራ ዩኒቨርሲቲም 
ምስጋና ይገባዋል፡፡ 

የአፋር ባለውለታ

የክብር ዶክተር ጀማል አብዱልቃድር መሀመድ ሬዶ   

ጀማል አብዱልቃድር ሬዶ 
አፋርኛ ቋንቋን በማበልጸግ 

ሂደት ውስጥ ቋንቋውን 
በዓለም አቀፍ ተሞክሮ 

እንዲመራመሩበት 
አድርጎታል፡፡ ምክንያቱም 
በርካታ የአገር ውስጥ እና 
የውጭ አገር ቋንቋዎች 

እውቀት ነበራቸው

በብርሃንና ሰላም ማተሚያ ድርጅት ታተመ

                            መስከረም 9 ቀን 2016 ዓ.ም

ብርሃን ፈይሳ

በማራቶን ውድድር በርካታ ታሪክ በማስመዝገብ 
በርሊንን የሚያክል የለም፡፡  በዓለም አትሌቲክስ የፕላቲኒየም 
ደረጃ ከተሰጣቸው ስድስት የማራቶን ውድድሮች አንዱ 
የሆነው የበርሊን ማራቶን፤ የዓለም ክብረወሰን በተደጋጋሚ 
የተሰበረበት  ነው፡፡ ይህንንም ተከትሎ በስፖርቱ ድንቅ 
አቋም ላይ የሚገኙ አትሌቶች መዳረሻቸው አድርገው 
ይመርጡታል፡፡ 

ዘንድሮ ለ49ኛ ጊዜ በመጪው እሁድ ታላላቅ 
አትሌቶችን የሚያፋልመው የበርሊን ማራቶን 
45ሺ ተሳታፊዎች ይደምቃል ተብሎ ይጠበቃል። 
በኢትዮጵያውያንና የኬንያ አትሌቶች የበላይነት 
በመጠናቀቅ ረጅም ዓመታትን ባስቆጠረው በዚህ ውድድር 
ዘንድሮም ከእነዚሁ ሃገራት አትሌቶች አሸናፊነት ይፈፀማል 
ተብሎ ይጠበቃል፡፡   

አምና በዚህ ውድድር በሁለቱም ጾታዎች አሸናፊ 
የነበሩት አትሌቶች ዘንድሮም ወደ ውድድሩ እንደሚመለሱ 
ማሳወቃቸው  ደግሞ ቅድመ ግምቱን ‹‹ታሪክ ራሱን 
ይደግም ይሆን?›› በሚል ፉክክሩን አጓጊ አድርጎታል፡፡ 
አምና የርቀቱ የወንዶች የዓለም ክብረወሰን በኬንያዊው  
አትሌት ሲሰበር፤ በሴቶቹ ውድድር የውድድሩ ክብረወሰን 
በኢትዮጵያዊቷ አትሌት መሻሻሉ ይታወቃል፡፡  2:15:37 
የሆነ ፈጣን ሰዓት በማስመዝገብ ውድድሩን ያሸነፈችው  
አትሌት ትዕግስት አሰፋ ስትሆን፤ ዘንድሮም በርሊን 

ላይ ተመሳሳይ ታሪክ ለማስመዝገብ እንደምትሮጥ 
አረጋግጣለች፡፡ በ800 ሜትር የምትታወቀውና ሃገሯን 
እስከ 2016ቱ የሪዮ ኦሊምፒክ ድረስ የወከለችው አትሌቷ 
ወደ ማራቶን ያደረገችው ሽግግር በአስደናቂ ብቃት የታጀበ 

ሊሆንላት ችሏል። በበርሊን ያስመዘገበችው  ይህ ፈጣን 
ሰዓትም በድጋሚ  የውድድሩ አሸናፊ ሊያደርጋት ይችላል 
በሚል እንድትጠበቅ አድርጓታል፡፡ 

በውድድሩ ላይ በርካታ ኢትዮጵያውያን አትሌቶች 
የሚካፈሉ ቢሆንም፤ ከሌሎች አትሌቶች ለትዕግስት 
የተጠጋ ሰዓት ያላትና ብርቱ ተፎካካሪም ልትሆን ትችላለች 
በሚል የምትጠበቀው  ኬንያዊቷ ሺላ ቼፕኪሩይ ናት፡፡ 
በቅርቡ ወደ ማራቶን የገባችው  አትሌቷ አምና ቫሌንሺያ 
ማራቶን ላይ ያስመዘገበችው 2:17:29 የሆነ ፈጣን ሰዓት 
አላት፡፡ ይህም ለውድድሩ የአሸናፊነት ግምት ከተሰጣቸው 
አትሌቶች መካከል አንዷ እንድትሆን አድርጓታል፡፡ 
ይሁንና በርቀቱ የካበተ ልምድ ያላቸውና ለአሸናፊነትም 
ጠንካራ ፉክክር ለማድረግ የሚችሉ ብርቱ አትሌቶች አሉ፡፡ 
ትዕግስት አባያቸው፣ ወርቅነሽ ኢዴሳ፣ ዘይነባ ይመር፣ ድሬ 
ዲዳ፣ ሰንበሬ ተፈሪ፣… የመሳሰሉ አትሌቶችም ለአሸናፊነት 
የሚያደርጉት የእርስ በእርስ ፍጥጫ  እጅግ ተጠባቂ 
ሆኗል፡፡ አትሌቶቹ የሚያስመዘግቡት ውጤት ለመጪው  
የፓሪስ ኦሊምፒክ ሃገራቸውን ለመወከል ከሚያስችላቸው 
መስፈርቶች መካከል አንዱ እንደበርሊን ባሉት ስድስቱ 
ውድድሮች የተሻለ ሆኖ መገኘት በመሆኑ ትርጉሙ 
ከውድድርም በላይ ነው፡፡ 

በበርሊን ማራቶን የሴቶች ሩጫ የሁለት ጊዜ አሸናፊዋ 
ጌጤ ዋሚ፤ የመጀመሪያዋ ኢትዮጵያዊት አትሌት ስትሆን 
እሷን ተከትለው በርካታ አትሌቶች የመድረኩን ክብር 
ሊቀዳጁ ችለዋል፡፡ እነዚህም አጸደ ሃብታሙ፣ አበሩ ከበደ፣ 

ትርፌ ጸጋዬ፣ አሸቴ በከሪ ናቸው፡፡ በአንጻሩ በወንዶች 
በኩል ጀግናው አትሌት ሻለቃ ኃይሌ ገብረስላሴ እአአ 
ከ2006-2009 ባሉት አራት ዓመታት በተከታታይ አሸናፊ 
ሲሆን፤ በሁለቱ የዓለምን ክብረወሰን በመስበር ታሪካዊ 
አትሌት ነው፡፡ ቀነኒሳ በቀለ ለሁለት ጊዜ በመድረኩ 
ሲያሸንፍ፤ በኮቪድ 19 ወረርሽኝ መከሰት ማግስት ጉዬ 
አዶላ የበርሊን ቻምፒዮን መሆን ችሏል። ከኢትዮጵያዊው 
አትሌት ባሻገር ለአራት ጊዜያት በበርሊን አሸናፊ በመሆን 
የታሪክ አካል የሆነው  ደግሞ ኬንያዊው  አትሌት ኢሉድ 
ኪፕቾጌ ነው። ይህ አትሌት ለሁለት ጊዜ ክብረወሰንን 
በዚህ ውድድር ሲሰብር፤ አምና ያስመዘገበው 2:01:09 
የሆነ ሰዓት የሰው  ልጅ ማራቶንን ከ2ሰዓት በታች መሮጥ 
እንደሚችል ማሳያ ሊሆን ችሏል፡፡ 

ከቀናት በኋላ በድጋሚ  በርሊን ላይ ለሚያደርገው  
ሩጫ  የረጅም ጊዜ ዝግጅት ሲያደርግ የቆየው  አትሌቱ 
ምናልባትም ሌላኛውን ፈጣን ሰዓት በማስመዝገብ 
የርቀቱን ንግስና በድጋሚ  ሊቆጣጠር ይችላል በሚልም  
ይጠበቃል። በወንዶቹ ምድብ በርካታ ኬንያውያን 
አትሌቶች በሩጫው የሚካፈሉ ሲሆን፤ ለዓለም ክብረወሰኑ 
የተቀራረበ ፈጣን ሰዓትም አላቸው። በአንጻሩ በኢትዮጵያ 
በኩል ታዱ አባቴ፣ አንዷለም  ሽፈራው  እና ሃፍቱ 
ተክሉ ተሳታፊነታቸው  የተረጋገጠ አትሌቶች ሆነዋል። 
አትሌቶቹ 2ሰዓት ከ05 ደቂቃ የሆነ ሰዓት ያላቸው ሲሆኑ 
ከኬንያውያኑ ጋር ብርቱ ፉክክር እንደሚያደርጉም 
ይጠበቃል፡፡

ከኢትዮጵያ የምግብና መድኃኒት ባለሥልጣን 
ጋር በመተባበር በየ15 ቀኑ የሚታተም

 Tel : +251-11-552-41-22
+251-11-552-41-22

 P.o.box. 5681
Free call. 8482 

http://www.fmhaca.gov.et/contact/ 
E-mail   contactefda@efda.gov.et 
Telegram channel link  
https://t.me/ethiopianfoodanddrugauthority/    

የትምባሆ አጫሽነት ወይም ተጠቃሚነት 
በዓለም ላይ በየዓመቱ ከ8 ሚሊዮን በላይ ሰዎችን 
ለሞት ይዳርጋል። ከእነዚህ ውስጥ ከ7 ሚሊዮን 
በላይ የሚሆኑት በቀጥታ አጫሾች ሲሆኑ ከ1 ሚሊዮን 
በላይ የሚሆኑት ደግሞ በቀጥታ የማያጨሱ ቢሆኑም 
በተለያየ መንገድ ለጭሱ የሚጋለጡ ናቸው።

ትምባሆን በማንኛውም መንገድና ዘዴ ማጨስም 
ሆነ በየትኛውም ደረጃ ለጭሱ መጋለጥ ከጤና 

ባሻገር ኢኮኖሚያዊ ጉዳቱ እጅጉን ከፍተኛ ነው። 
ጉዳቱ በግለሰብ ብቻ የሚወሰን ሳይሆን አገርም ዋጋ 

የሚያስከፍል ነው። አምራች ዜጎችን ከመቅጠፍ 
ባሻገር አገር  ሱሰኞችን ለማከም  የምታወጣውን 

የጤና እንክብካቤ ወጪ ያንራል።
ጥናቶች እንደሚያሳዩት በዓለም ላይ ከሚገኙ 

1 ነጥብ 3 ቢሊዮን አጫሾች ውስጥ 80 በመቶ 
የሚሆኑት ዝቅተኛና መካከለኛ ገቢ ባላቸው ሀገራት 
ይኖራሉ፡፡ በአፍሪካም የትምባሆ አጫሽነት ወይም 
አጠቃቀም አሳሳቢነት በእጅጉ ጨምሯል፡፡ በዚህም 
ሳቢያ አህጉሪቱ ከሌሎች ጋር ስትነጻጸር ትልቁን 
የተጠቃሚዎች ወይም አጫሾች ቁጥር እያስመዘገበች 
ትገኛለች፡፡ ይሁንና የተለያዩ ጥናቶችና የጤና 
ባለሙያዎች ‹‹የሚከተሉትን ሰባት መሰረታዊ ስራዎች 
በመስራት ወይም በመተግበር በትምባሆ ምርት 
ተጠቃሚነት ዙሪያ የሚመጡ ችግሮችን መቀነስ 
ይቻላል›› ይላሉ፡፡

አጠቃቀምን መከታተል /መቆጣጠር/
የዓለም ጤና ድርጅት የትምባሆ ቁጥጥር 

ኮንቬንሽን (WHO FCTC) ሀገራት በትምባሆ 
አጠቃቀምና በጭስ ተጋላጭነት ላይ ያለውን የችግር 
መጠንና አላስፈላጊ በሆኑ አሰራሮች ላይ በመደበኛነት 
መረጃዎችን እንዲሰበስቡና እንዲያካፍሉ ይጠይቃል።

የተጠናከረ የትምባሆ አጫሾች ቁጥጥርና 
ክትትል ማድረግና የአሰራር ፖሊሲዎችን በትክክል 
መተግበር በትምባሆ ምክንያት የሚመጡ ችግሮችን 

ወይም በሽታዎችን ለመቀነስ  ፋይዳው ጉልህ ነው። 
ይህ እንደመሆኑም የትምባሆ አጫሽነትን ቀጣይነት 
ባለው መልኩ ለመከታተልና ለመቆጣጠር በተደራጀ 
መልኩ የትምባሆ ጣልቃገብ ስራዎችን በተሻለ ሁኔታ 
መቆጣጠርና ማሻሻል ያስፈልጋል።
ሰዎችን ከሁለተኛ  ወገን የትምባሆ ጭስ መጠበቅ

በምግብ ቤቶች፣ የስራ ቦታዎች፣ ሬስቶራንቶች፣ 
በትራንስፖርና በሌሎችም አገልግሎት ሰጭ ተቋማት 
ውስጥ ትምባሆን ማጨስ የማያጨሱ ሰዎች በሁለተኛ 
ወገን አጫሽነት (second hand smoking) እንዲታፈኑ 
ከፍ ሲልም ለሞት፣ በሽታና የአካል ጉዳት እንደሚዳርግ 
ጥናቶች አረጋግጠዋል። ይህ እንደመሆኑም ከትምባሆ 
ጭስ ነጻ የሆኑ አካባቢዎችና የህዝብ ቦታዎችን መፍጠር 
ለህብረተሰብ ጤና አጠባበቅ ወሳኝ ነው። ለዚህም 
የሚያግዝ ህግን መተግበር የግድ ይላል፡፡

ማጨስን ማቆም
የትምባሆ ጭስ አደገኛነትን ከሚያውቁ አጫሾች 

መካከል አብዛኞቹ ለማቆም ይፈልጋሉ። በትክክለኛው 
መንገድ አጫሾችን ማማከርና ሱሰኛ ለሆኑት ደግሞ 
በመድኃኒት እንዲታከሙ ማድረግ የትምባሆ 
ተጠቃሚን በተሳካ ሁኔታ የማቆም እድል ከእጥፍ በላይ 
ሊጨምር ይችላል።

ጥናቶች እንደሚያሳዩት የጤና ባለሙያዎች 
የትምባሆ የጤና ጉዳቶች ዋቢ በማድረግ በሚሰጡት 
አጭር የጤና ምክር አጫሾች እስከ 30 በመቶ የማቋረጥ 
ስኬት ሲኖራቸው ተከታታይነት ያለውና  ከፍተኛ 
የጤና ምክር መስጠት ደግሞ ማጨስ የማቆም እድልን 
84 በመቶ ያደርሰዋል፡፡

የዓለም ጤና ድርጅት አገሮች የትምባሆ 
አጠቃቀምንና ሱሰኝነትን የማከም ግዴታ አለባቸው 
ይላል። በኢትዮጵያም ለትምባሆ ሱሰኞች ማከሚያ 
የሚሆን የተደራጀና ሁሉን አቀፍ አገልግሎቶች የሚሰጥ 
ተቋማት በማደራጀትና ሱሰኞች በነፃ የህክምና እና 
የምክር አገልግሎት ሊያገኙበት የሚችሉበት ተቋምና 

የስልክ መስመር በማዘጋጀት መስራት አለበት፡፡
ጎጂነቱን በሚገባ  ማሳወቅ

ጠንከር ያሉ የፀረ-ትምባሆ የመገናኛ ብዙሃን 
ዘመቻዎችና ምስላዊ የጤና ማስጠንቀቂያዎችን 
ለህጻናት፣ ወጣቶችና ሌሎች ተጋላጭ የሕብረተሰብ 
ክፍሎች ተደራሽ ማድረግ ሰዎች ትምባሆን 
እንዳይጠቀሙ ወይም እንዳያጨሱ ያደርጋል፡፡ 
የተጠቃሚዎችን ቁጥር ይቀንሳል።

ጎጂነቱን ማሳወቅ ረገድ  የትምባሆ ማሸጊያ ላይ 
ያሉ የጤና ማስጠንቀቂያዎች ለሁሉም አጫሾች ግልፅ 
በሆነና ሊነበብ በሚችል መልኩ መድረስ ያለባቸው 
ሲሆን የዓለም ጤና ድርጅት የትምባሆ ቁጥጥር ማዕቀፍ 
አንቀጽ 11 መመሪያም ‹‹ማስጠንቀቂያዎች በማሸጊያው 
ፊት እና ጀርባ ላይ መታየት አለባቸው› ይላል፡፡ 
የትምባሆ አጫሾችን ጉዳት የሚያሳዩ ስዕላዊ ምስሎችን 
መጠቀም በተለይ አጫሾችን እንዲያቆሙ በማሳመን 
ረገድ ከውጤታማ መፍትሄዎች አንዱ ነው፡፡

ማስተዋወቅና የስፖንሰርሺፕ እገዳዎችን 
ማስፈጸም

በዓለም አቀፍ ደረጃ በየጊዜው የትምባሆ 
ኢንዱስትሪው ተዋናዮች በቢሊዮን የሚቆጠር 
ዶላር ፈሰስ በማድረግ በተለይም ስውር ስልቶችን 
በመጠቀም ምርቶቻቸውን ያስተዋውቃሉ። ይሁንና 
ትምባሆን ማስተዋወቅና ስፖንሰር ማድረግ ነባሮችን 
ያበረታታል። የማያጨሱትን ያነሳሳል። ወደ ሱሰኝነት 
ይሳባል። አዳዲስ  ተጠቃሚዎችን ይጨምራል።

በዓለም ጤና ድርጅት የትምባሆ ቁጥጥር ማዕቀፍ 
አንቀጽ 13 መመሪያ ላይ እንደተገለጸው በቀጥታም 

ሆነ በተዘዋዋሪ መንገድ ትምባሆን የማስተዋወቅና 
የስፖንሰርሺፕ እገዳ ማድረግ የትምባሆ ፍጆታን 
በእጅጉ ይቀንሳል፡፡ በዚህ ስራ ውጤታማ ለመሆንም 
ክልከላዎች የተሟሉና በሁሉም ምርቶች ላይ 
ተግባራዊ መሆን አለባቸው። 

ግብር መጨመር
በትምባሆ ምርቶች ላይ ታክስን መጨመር ወጪ 

ቆጣቢ ከሆኑ መፍትሄዎች መካከል አንዱ ነው፡፡ 
ጥናቶች እንደሚያሳዩት በትምባሆ ምርት ዋጋ ላይ 
10 በመቶ የታክስ ጭማሪ ማድረግ ከፍተኛ ገቢ 
ባላቸው አገሮች 4 በመቶ ገደማ ተጠቃሚዎችን ዝቅ 
ሲያደርግ ዝቅተኛና መካከለኛ ገቢ ባላቸው አገሮች 
ውስጥ ደግሞ 5 በመቶ የሚሆነውን የትምባሆ ፍጆታ 
ይቀንሳል። በትምባሆ ምርቶች ላይ ታክስ መጨመር 
ከጤና ትሩፋቱ ባሻገር ከኢኮኖሚ ኪሳራም 
ይታደጋል፡፡

ህገወጥ ንግድን ማስቆም
የትምባሆ ምርቶች ህገወጥ ንግድ ከፍተኛ የጤና፣ 

የኢኮኖሚና የደህንነት ስጋቶችን ይፈጥራል። የዓለም 
ጤና ድርጅት (WHO FCTC)  ፕሮቶኮል መሰረት 
ህገወጥ የትምባሆ ምርቶችን ንግድ ለማስወገድ 
እንዲሁም የትምባሆ አጠቃቀምን የጤና እና 
ኢኮኖሚያዊ መዘዞችን ለመቀነስ ቁልፉ የአቅርቦት 
ፖሊሲ ነው። ይህ ፕሮቶኮል ህገ-ወጥ ንግድን 
የማስወገድ ዓላማ ያለው ዓለም አቀፍ ስምምነት 
ሲሆን ሀገራት እርስ በእርስም ሆነ በተናጠል የቁጥጥር 
ስራን ውጤታማ በሆነ መልኩ እንዲከውኑ ከፍተኛ 
አቅም ይፈጥራል፡፡

ትምባሆን ለመቀነስ የሚረዱ ቁልፍ እርምጃዎች

ይህ ቦታ 
ለማስታወቂያ ክፍት ነው!ስፖርት

አዲስ ዘመን

ረ
ቡ

ዕ
የበርሊን ማራቶን አሸናፊዎች ዘንድሮም ለድል ይጠበቃሉ

ኢትዮጵያዊቷ አትሌት ትዕግስት አሰፋ ዳግም በበርሊን 
ማራቶን አሸናፊ ለመሆን ትሮጣለች፤

